
BÁC

‘An Stail
Ghaelach
2012’
DE thoradh ar
mhóréileamh ó mhná óga
agus corrfhear óg leis,
beidh an chéad chomór-
tas (oifigiúil) de ‘An Stail
Ghaelach’ a reáchtáil ag
CLG Na Gaeil Óga an
tSatharn beag seo i gClub
Chonradh na Gaeilge,
Bhaile Átha Cliath ag 8 i.n.

“Ná bac le Mr World,
Mr Universe nó le fiú le
Daithí Ó Sé agus Rós Thrá
Lí. Seo í an oíche is táb-
hachtaí atá ar fhéilirí na
bhfear Gaelach i mbliana.
Beidh na fir is breátha
agus is Gaelaí in Éirinn ag
dul in iomaíocht lena
chéile ar mhaithe le
honóir na Staile Gaelaí
2012 a bhaint amach,”
arsa Paula Melvin duine
d’eagraithe na hócáide.

Is í Siobhéal Nic
Eochaidh, Rós Bhaile
Átha Cliath, a bheidh ina
Bean an Tí don ócáid ar
leith seo agus meastar go
mbeidh an-chraic ann. 

“Tá  muid ag súil go
meallfaidh na fir is
breátha agus is Gaelaí in
Éirinn roinnt imreoirí nua
dúinn. Tá ceist an ghrá i
gcónaí tábhachtach i
gcumann ar bith. Ar
ndóigh, tá sé níos táb-
hachtaí go mbeidh
Gaeilge Babes ann ach go
háirithe chun
buanseasmhacht an
chlub a chinntiú sna glún-
ta atá amach romhainn,” a
deir Paula. CMacF

Gaelscéal ar Scoil Istigh
an tseachtain seo L. 23–27

Rogha Mhór
Mheiriceá
Eagarthóir ‘An Gael’, 
Séamas Ó Neachtain, ar
thoghchán uachtarántach-
ta Mheiriceá
L. 18 

Tumoideachas: An raibh an Roinn 
Oideachais ‘in aghaidh na Gaeilge’? L. 6

Snámh
timpeall
ar Éirinn
Chaith dream Gaelach an
deireadh seachtaine seo
caite ag snámh thart ar
chosta na hÉireann. Thug na
daoine seo faoi shnámh 5
nóiméad amach ó gach
contae sa tír a bhfuil cósta
aige, sin 17 contae ar fad.
Tugadh faoin dúshlán seo ar
mhaithe le forbairt na
Gaelscolaíochta fud fad na
hÉireann, Thuaidh agus
Theas. Eagraíodh an Snámh
faoi bhrat TACA, atá ag
feidhmiú sna Sé Chontae,
agus AITHEANTAS atá ag
feidhmiú sna Phoblacht.  Má
tá suim agat cuidiú linn inar
n-iarrachtaí tiomsaithe
airgid thig leat an deonachán
a thabhairt do
TACA/AITHEANTAS ag
www.taca.ie. 

Amhras ar Fhear Gnó Gaeltachta
faoi bhás tragóideach a iníne  

“Is féidir linn a rá nach nglacaimid 
leis gur féinmharú amháin a 
d’fhéadfadh a bheith i gceist le bás 
Kate” : Tomás Mac Gearailt, athair 
Kate Fitzgerald
Táimid ag iarraidh go mbeadh ar na 
Gardaí gach bás mínádúrtha a fhiosrú

Concubhar Ó Liatháin   

TÁ fear ghnó i nGaeltacht Mhúscraí tar éis
labhairt go hoscailte faoi bhás tubaisteach a
iníne a ceapadh ar dtús go raibh láimh
curtha aici ina bás féin. 

Dar le Tomás Mac Gearailt, bunaitheoir
agus príomhfheidhmeannach Bard na
nGleann, atá suite i mBéal Átha an
Ghaorthaidh, tá amhras ar an teaghlach
anois gur chuir Kate deireadh lena saol féin
i mí Lúnasa na bliana seo caite. 

Labhair sé leis an nuachtán seo faoina
amhras agus dúirt go raibh sé tar éis a bhei-

th ag cruinniú le teaghlaigh eile a raibh
duine leo caillte go tragóideach agus go
raibh fadhb mhór acu go léir leis na Gardaí. 

Mhol sé go reachtófaí dlí nua a chuir-
feadh iachall ar na Gardaí gach bás
mínádúrtha a fhiosrú ó bhun go barr, is
cuma cén dealramh a bheadh ar an scéal ar
an gcéad fhéachaint. 

Dar leis an Uasal Mac Gearailt, is cosúil
gur chinn na Gardaí go tapaidh gur cás féin-
mharaithe ab ea cás a iníne tar éis gur fuar-
thas a corp crochta ina teach cónaithe i
mBaile Átha Cliath ar 23 Lúnasa 2011.

Ar lean ar leathanach 2

•

•



2 • GAELSCÉAL 
Dé Céadaoin, 19 Meán Fómhair, 2012

NUACHTNÁISIÚNTA

Oifig an 
Spidéil: 

00353-91-897766

Ciarán Dunbar 
Eagarthóir

ciaran.dunbar@gaelsceal.ie

Colm Ó Broin
Iriseoir

colm.obroin@gaelsceal.ie

Caroline Ní Chualáin
Oideachais

scoil@gaelsceal.ie

Gráinne McElwain
Spóirt

grainne.mcelwain@gaelsceal.ie

Patricia Ní Chonghaile
Comhordaitheoir Táirgíochta

patricia.nichonghaile@gaelsceal.ie

Baineann Gaelscéal úsáid  as Gaelspell agus
Ceart, bogearraí a chabhraíonn le litriú agus
gramadach na Gaeilge, www.cruinneog.com

Ar lean ó leathanach a haon
Ar an lá sin, fuair Tomás glaoch ó bhan
garda agus é ag obair a dúirt leis teacht
abhaile, ach níor mhínigh sí dó cén
fáth.  Thiomáin sé abhaile agus d’inis
Garda dó a luaithe agus a tháinig sé
amach as an ngluaisteán agus a bhean
roimhe ag gol go raibh Kate básaithe. 

“Conas?” a d’iarr sé. 
“Chuir sí lámh ina bás féin,” arsa an

Garda. 
Chonaic sé a corp an lá ina dhiaidh

sin agus d’iarr sé ar an scrúdaitheoir
conas mar a cailleadh í. 

“Briseadh a muineál,” dúirt sé.  
Thug na Gardaí fianaise dó a thug le

tuiscint go raibh deoch ar bord ag Kate
agus go raibh drugaí frithdhúlagráin
ná raibh tógtha aici sa tigh.  

Mura dtógfadh sí na piollairí seo,
bheadh dainséar ann go mbeadh
racht síocóiseachais aici. Idir an dá
rud, ní fhéadfaí féinmharú a chur as
an áireamh agus thoiligh sé ansan go
ndéanfaí creimeadh ar chorp Kate. 

Go gairid ina dhiaidh sin, foilsíodh

alt gan ainm san ‘Irish Times’ ag caint
faoi chás scríbhneora a bhí ag obair i
gcomhlacht caidrimh phoiblí agus na
deacrachtaí a bhí aici  ina saol oibre.  

Luadh féinmharú san alt.  
Thuig Tomás gurb é seo obair Kate

agus labhair sé leis an eagarthóir a
d’fhoilsigh an t-alt.  Bhí seisean tar éis
labhairt le Kate ar lá a báis agus thuig

sé gur bean bhreá stuama ab ea í. 
Bhí an méid a tharla ar 26 Feabhra i

mbliana díreach chomh tubaisteach
céanna, thug sé le fios. An lá sin
tháinig tuairsc ón gcróinéir a
chothaigh amhras faoin scéal a bhain
le bás Kate agus tá an chlann ag iar-
raidh tuiscint a fháil air go fóill. 

Bhí orthu an tuairisc a thabhairt go
dtí a ndochtúir chun aistriú a fháil ar
an dtéarmaíocht leighis a bhí ann. 

Fuaireadar seo amach:
1. Ní muineál briste ba chúis báis do

Kate ach tachtadh. 
2. Bhí na drugaí a bhí á dtógaint aici

fós á dtógaint taca an ama a bhfuair sí
bás. Ní raibh aon lúb ar lár maidir lena
tastálacha a deineadh ar an bhfuil. 

3. Ní raibh aon deoch ar bhord aici
mar a ceapadh ar dtúis. 

4. Bhí tábhacht nua le fianaise eile
a bhí ina seilbh ach nárbh fhéidir a
thabhairt chun solais faoi láthair. Tá
seo á fhiosrú ag na Gardaí.

5. An chnámh hióideach sa
mhuineál, bhí sé briste go cothromá-

nach.  Is annamh a bhristear an
chnámh seo mar sin i gcrochadh
féinbháis agus is annamh ná sin a
tharlaíonn sé le duine óg. 

Ag an pointe sin, chuaigh an teagh-
lach chun cainte le hOmbudsman na
nGardaí agus thoiligh sé faoi
dheireadh an fiosrúchán a athoscailt. 

“Tá go leor nach féidir linn a rá
faoin scéal go fóill, ach is féidir linn a
rá nach nglacaimid leis gur féinmharú
amháin a d’fhéadfadh bheith i gceist
le bás Kate,” a dúirt Tomás le
Gaelscéal. 

Bhí feabhas mór tagtha ar a saol
oibre sna laethanta sular cailleadh í
agus tairiscint ar phost faighte aici ó
chomhlacht aitheanta. 

Tá imní ar Thomás mar gheall ar an
gcinneadh a deineadh go luath sa
chás seo gan caitheamh leis an bás
mar bhás amhrasach, cinneadh a
d’fhag nár deineadh cúram den
láthair báis mar a dheinfí i gcásanna
amhrasacha.  Níor tógadh gri-
anghrafanna den láthair ag an am,

cinneadh a leanann an chinneadh gan
caitheamh leis an mbás mar bhás
amhrasach. 

Anois tá Tomás ag iarraidh go
mbeadh athrú ar an dlí le hiachall a
chur ar na Gardaí go ndéanfaí fiosrú
faoi gach bás mínádúrtha, is cuma cén
dealramh a bhíonn ar an scéal ar an
gcéad fhéachaint. 

“Ba dheas an rud é ‘Dlí Kate’ a thab-
hairt ar an dlí nua seo, dá reachtófaí a
leithéid.” 

D’iarr sé ar dhaoine a mbeadh aon
eolas acu faoi bhás Kate Fitzgerald
labhairt leis an mBleachtaire Gabriel
O’Gara ag Staisiún Gardaí Shráid an
Phiarsaigh ar an uimhir 01 6669000.

Cé go raibh a saol gairid, bhí saol
Kate lán. Ba mhinic í ar an teilifís ag
tráchtaireacht faoi chúrsaí polaitiúla
Stáit Aontaithe Mheiriceá mar gurb í a
bhí ina Cathaoirleach in Éirinn ar
‘Democrats Abroad’.  

Tugadh cuireadh di a bheith i
láthair ag Insealbhú Barack Obama
mar Uachtarán in 2008. 

Amhras ar Fhear Gnó Gaeltachta 
faoi bhás tragóideach a iníne  

Kate Fitzgerald, a fuair bás anuraidh,
in éineacht lena hathair, Tomás Mac
Gearailt 

Rogha Gaelscolaíochta le tairiscint do thuismitheoirí
Colm Ó Broin 

TABHARFAR deis do thuismitheoirí
in 44 ceantar ar leith oideachas bun-
leibhéil lánGhaeilge a roghnú dá
bpáistí sna míonna amach romhainn.

Tá suirbhéanna beartaithe ag an
Roinn Oideachais sna ceantair sin
agus cuirfear tús leis an bpróiséas an
mhí seo chugainn.

Beidh roinnt ceisteanna ar na suirb-
héanna, ina measc, an bhfuil gaelsco-
laíocht ó na tuismitheoirí dá bpáistí. 

Cuirfear ceist eile faoin sainmheoin
chreidimh atá uathu agus ceann eile
faoin rogha eagraíocht pátrúnachta is
fearr leo.

Bhain formhór na díospóireachta
poiblí faoin bpróiséas leis an
bhféidearthacht go bhféadfaí

díshealbhú a dhéanamh ar scoileanna
Caitliceacha, seachas ar an gceist
teanga.

Déanfar suirbhéanna i gcúig chean-
tar an mhí seo chugainn, an tInbhear
Mór i gCill Mhantáin, Baile Átha
Troim i gContae na Mí, an Trá Mhór i
bPort Láirge agus dhá cheantar i
Maigh Eo agus Baile Átha Cliath nach
bhfuil ainmnithe go fóill. 

Déanfar suirbhéanna sna ceantair
eile i mí na Samhna. Cuirfear torthaí
na suirbhéanna chuig an Eaglais
Chaitliceach ansin. 

Ina dhiaidh sin, déanfaidh an Roinn
agus na pátrúin plé an bhfuil gá an
teanga teagaisc nó sainmheon chrei-
deamh na scoileanna sna ceantair a
athrú.

Beidh Educate Together ag lorg

pátrúnachta in 39 ceantar, óir tá
scoileanna acu sna cúig cheantar eile
cheana féin. 

In ainneoin go bhfuil bunscoilean-
na lánGhaeilge in 33 ceantar faoi
láthair, beidh an Foras Pátrúnachta ag
iarraidh a bheith ina bpátrún ar
scoileanna san 44 ceantar ar fad.

Deir an eagraíocht go mbeidh dhá
rogha ann sa chás go léirítear éileamh
ollmhór don ghaelscolaíocht san 33
ceantar – d’fhéadfaí síneadh a chur
leis na gaelscoileanna atá ann cheana
féin nó d’fhéadfaí gaelscoil nua a
oscailt. 

Dúirt Educate Together go bhfuil
siad lánsásta a bheith ina bpátrún ar
Ghaelscoil ilchreidmheach sa chás go
léirítear tacaíocht don rogha sin i
measc an phobail.

Idir an dá linn, tá imní léirithe ag an
gComhairle um Oideachas Gaeltachta
agus Gaelscolaíochta agus ag Cumann
na Meánmhúinteoirí, Éire, faoin
scrúdú béil Gaeilge don Teastas
Sóisearach.

Tá méadú mór tagtha ar líon na
ndaltaí atá ag déanamh an scrúdaithe,
ó 512 in 2008 go dtí 4,276 in 2011 agus
7,388 i mbliana. 

Murab ionann agus an scrúdú béil
don Ardteist, ní chuireann an Roinn
Oideachais marcóirí ar fáil don scrúdú
sin – fágtar an cúram sin faoi na múin-
teoirí iad féin.

De réir COGG agus an CMÉ, níl an
córas reatha ‘caighdeánaithe’ mar atá
an scrúdú béil éigeantach don
Ardteist toisc go ndéanann múinteoirí
an mharcáil.

Beidh deis ag tuismitheoirí 
gaelscolaíocht a roghnú dá bpáistí. 
GRIANGHRAF: ALBERT GONZALEZ / PHOTOCALL IRELAND.

á reáchtáil ag Europus i gcomhar le 
Údarás na Gaeltachta agus GMIT

Cúrsa 6 mhí i gCarna i gConamara

Ag tosú tús Dheireadh Fómhair

Ní bheidh aon táille ar an gcúrsa. 

Agallamh agus scrúdú scríofa ar iarrthóirí agus roghnú
randamach i gcás an iomarca iarrthóirí.

Iarratais roimh  27 Meán Fómhair go Europus, 
An Cheathrú Rua, Co. na Gaillimhe

An Cheathrú Rua
091-595492 

Gach eolas ó Europus 091 595492    •    aine@europus.ie 

M.Sc./ Dioplóma Iarchéime 
i nGaeilge Fheidhmeach

agus Aistriúchán

€323,000
do bhaill
Bhord an
Údaráis
anuraidh 
Máirtín Ó Catháin

TAISPEÁINEANN cuntais
Údarás na Gaeltachta don bhli-
ain 2011 gur caitheadh
€323,000 ar tháillí agus ar
chostais eile bhaill an Bhoird
anuraidh. Ar na táillí bliantúla
a caitheadh an chuid is mó;
caitheadh €78,315 ar chostais
taistil agus cothabhála. 

Bhí caiteachas na bliana 2011
ar bhaill an Bhoird €20,000
níos lú ná caiteachas na bliana
roimhe sin.  Seo hiad na táillí a
híocadh le baill Bhord Údarás
na Gaeltachta don bhliain 2011: 

Sé an t-údar atá leis an
mbearna atá idir chuid de na
baill ná gur dearnadh socrú in
2011 nach n-íocfaí táillí le
daoine a bhí ar Bhoird Stáit dá
mbeidís ag fáil tuarastail as
post stáit nó leathstáit.
Tháinig an socrú sin i bhfei-
dhm amach sa bhfómhar anu-
raidh. 

Níl aon mhioneolas tugtha i
dtuarascáil bhliantúil Údarás
na Gaeltachta faoin méid
costas go díreach a thuil
chaon bhall den Bhord in
2011.  Íocadh amach €49,000 i
gcostais taistil; íocadh
€28,730 i gcostais chothab-
hála (lóistín, béile, srl.) agus
íocadh €585 i gcostais ilgh-

néitheacha.  Dá roinnfí an
méid sin uilig amach go
cothrom bheadh ionann agus
€4,000 an duine ag baill an
Bhoird ach d’fhéadfadh bear-
na mhór a bheith idir an té is
mo a mbeadh costais aige
agus an té is lú a gheobhadh
costais. 

Beidh an Bord atá ar Údarás
na Gaeltachta le seacht
mbliana ag críochnú a dtéar-
ma faoi cheann 10 lá eile.  Ní
bheidh ach 12 ball ar an
mBord nua san áit a raibh 20
ar an mBord seo. 

Tá sé ráite ag an Aire Stáit

Gaeltachta, Donncha Mac
Fhionnlaoich, go sábháilfear
os cionn leathmhilliún punt
de bharr an chórais nua rogh-
naithe atá ann – sin gan
toghchán.  

Cé nach bhfuil aon bhlas
tugtha síos faoi tháillí san
Acht nua faoina bhfuil
athruithe curtha ar Bhord
Údarás na Gaeltachta ceaptar
go gcoinneofar leis an ngh-
náthíocaíocht do dhaoine atá
ar Bhoird Stáit; d’fhágfadh sin
€11,970 i gcónaí ag baill Bhord
an Údaráis.  

Ach d’fhéadfadh sábháilt
beagnach €100,000 a bheith i
gceist de bharr an laghdaithe
ar an líon ball. 

Go mba
fada buan
iad lucht
an Údaráis!
Máirtín Ó Catháin 

TÁ trácht ar an éilimh a bheidh
ar an gciste pinsin in Údarás na
Gaeltachta amach anseo i dTu-
arascáil Bhliantúil na hea-
graíochta a eisíodh an tseach-
tain seo. 

Is é an dea-scéala ná go bhfuil
saol níos faide tuartha dóibh
siúd atá ag críochnú a dtéarma
oibre – agus tá an tréimhse saoil
ag méadú in aghaidh na bliana. 

Tugtar síos sa gcuid de
Thuarascáil an Údaráis a
bhaineann le cúrsaí pinsin go
mairfidh daoine atá 65 anois
22.25 bliain eile, ar an meán – sin
10 seachtainí agus 3 lá níos faide
ná an tréimhse a bhí tuartha
anuraidh.  

Mar is iondúil, i gcásanna
pinsin, táthar ag caitheamh súil
fadbhreathnaitheach ar an scéal
uilig. 

Tugtar síos san Tuarascáil
Bliantúil as na Forbacha go
bhféadfaidh an té atá 40 bliain
anois a bheith ag súil le 24.75 bli-
ain ar an bpinsean má fhanann
sé/sí san Údarás go mbeidh sé/sí
65.  Fágann sin go mbeidh na
daoine a bheidh ag éirí as faoi
cheann 25 bliain ag maireachtáil
– agus ag tarraingt an phinsin –
ar feadh 6 mhí níos faide ná an
té atá ag éirí as in aois a 65 anois. 

Ábhar an-tábhachtach iad na
tréimhsí breise sin do lucht
riartha scéimeanna pinsin a
bhíonn ag déanamh a gcuid
meastóireachta ar feadh glúine,
nó tuilleadh, chun cinn. 

B’fhéidir go bhfuil leide i
gcuid eile de Thuarascáil
Bhliantúil Údarás na Gaeltachta
faoin gcúis atá leis na blianta
fada atá tuartha dóibh siúd atá
ag obair ann.   Tuairiscítear sa
gcuid den Tuarascáil a
bhaineann le cúrsaí fuinnimh
gur dódh 48,000kWh leic-
treachais san Údarás i 2011
“chun spás nua oifige ‘deasc te’
a théamh”. 

Níl aon chur síos mion ar an
gcaoi a n-oibríonn an córas
‘deasc te’ ach is cosúil go dta-
gann an teas díreach aníos thríd
an deasc.  Chuir an córas seo, a
deirtear, ardú beag ar chostas
fuinnimh Údarás na Gaeltachta
in 2011. 

Ach tá cúl á thabhairt don ola
san Údarás agus táthar ag dul i
muinín an adhmaid, is cosúil.
Táthar ag feistiú coire a bheidh
ag obair ar shlisíní adhmaid
agus a leithéide. 

Is é an t-adhmad atá le baint
as uilig ná go mbeidh neart
teasa in Ard-Oifig an Údaráis
agus go mbeidh a ailleacht ar an
bhfoireann ach a dtiocfaidh
tráth an phinsin. 

Leithscéal Gafa ag Oifig Ard-Rúnaí an
Uachtaráin as Acht na dTeangacha a
Shárú ach tá ceisteanna fós le freagairt
Ciarán Mac Fhearghusa 

TÁ Oifig Ard-Rúnaí an
Uachtaráin  tar éis litir a chur
chuig Gael-Taca ag gabháil lei-
thscéil as sárú Acht na dTean-
gacha Oifigiúla 2003. “Dear-
mad riaracháin ba chúis leis an
teip áirithe seo,” a dúradh arbh
é a thoradh gur cuireadh frea-
gra i mBéarla seachas freagra i
nGaeilge ar litir a scríobhadh
chuig an Uachtarán i nGaeilge.

Cuireadh a bhí ann dó a
theacht Cois Laoi le bheith ina
aoichainteoir d’ócáid a cheil-
iúrfaidh 25 bliain ó bhunú na
heagraíochta.

Thug Adrian Breathnach,
urlabhraí Ghael-Taca, an méid
seo le fios. "Tá Gael-Taca sásta
go bhfuaireamar leithscéal ó
Oifig an Uachtaráin, ach
cruthaíonn sé an cheist, an
raibh a fhios ag an Uachtarán é
féin faoi seo? Táimid tar éis
dhá litir a fháil ón oifig sin,
sínithe ag daoine difriúla, ach
ní raibh ainm Michael D le
haon litir acu”.

I ráiteas a eisíodh do
Ghaelscéal ó Áras an
Uachtaráin maíodh gurb é

“cleachtas na hOifige gur i
nGaeilge a fhreagraítear
litreacha a bhfaightear i
nGaeilge. Dearmad mí-
ámharach agus eisceachtúil a
bhí ansin agus gabhann Áras
an Uachtaráin leithscéal ó
chroí as. 

“Tá an Oifig seo ag gabháil
go leanúnach d'fheidhmiú
scéim Acht na dTeangacha
Oifigiúla agus coinníonn sí An
Coimisinéir Teanga ar an eolas
go rialta maidir le dul chun
cinn”.

Mar sin féin níl aon scéim
nua daingnithe ag Oifig Ard-
Rúnaí an Uachtaráin leis an
Roinn Ealaíon, Oidhreachta
agus Gaeltachta cé gur imigh
an scéim sin in éag ceithre
bliana go leith ó shin.  

Tháinig sé chun solas le linn
fiosrúcháin ar Oifig an
Uachtaráin nach raibh na
riachtanais go mbeadh coinní
poiblí an Uachtaráin foilsithe
sa dá theanga oifigiúil ar an
suíomh idirlín, agus go
mbeadh duine le Gaeilge ar fáil
chun glaonna gutháin a fhrea-
gairt, á gcomhlíonadh ag an
Oifig. 

Sáruithe eile iad seo, ar
ndóigh, ar an scéim a
socraíodh idir an Roinn
Ealaíon, Oidhreachta agus
Gaeltachta agus Oifig Ard-
Rúnaí an Uachtaráin mar
chuid d’Acht na dTeangacha
Oifigiúla. 

Thug Oifig an Choimisinéara
an méid sin le fios i dtaobh na
sáraithe is déanaí Ó Oifig an
Uachtaráin ar Acht na dTean-
gacha i bpreaseisiúint. “Tá sé
dearbhaithe i scríbhinn dúinn
ag Oifig an Ard-Rúnaí go bhfuil
socraithe á gcur in áit a chin-
nteoidh go gcloífear leis a méid
a bhí geallta sa scéim teanga
feasta.  Tá sé tugtha le fios
dúinn go bhfuil aistritheoirí
seachtracha á bhfostú chun an
méid seo a chur i gcrích”.  

“Maidir le seirbhís labhartha
trí Ghaeilge chomh maith.  Tá
sé tugtha le fios ag Oifig Ard-
Rúnaí an Uachtaráin, i scríb-
hinn, go bhfuil daoine a bhí
líofa sa Ghaeilge imithe uatha
le déanaí agus go bhfuil
socruithe á ndéanamh ball
foirne nua a thabhairt isteach,
laistigh de roinnt seachtainí, a
bheidh líofa sa Ghaeilge”.   

Liam Ó Cuinneagáin (Cathaoirleach) ................€20,520 
Ian Mac Aindriú...............................................€11,970 
Dáithí Alcorn...................................................€11,970 
Seámus Breathnach.........................................€11,970 
Fiachra Ó Céilleachair .......................................€9,975
Seán Ó Craven.................................................€11,970 
Seosamh Ó Cuaig..............................................€9,792
Tadhg Ó Cuinn ................................................€11,970 
Pádraig Ó Dochartaigh .....................................€11,970 
Briain Ó Domhnaill ...........................................€9,975
Connie Ní Fhátharta .........................................€9,975
Breandán Mac Gearailt.....................................€11,970
Gráinne Mhic Géidigh ......................................€11,970 
Cathy Ní Ghoill................................................€11,970
Val Hanley ......................................................€11,970 
Treasa Uí Lorcáin..............................................€9,975
Micheál Ó Scanaill ...........................................€11,970
Cathal S. Seoighe.............................................€11,970 
Seán Ó Tuairisg ...............................................€11,970 

McCausland cáinte ag an dá
pháirtí náisiúnacha 
Anton Mac Cába

FUAIR an SDLP tacaíocht ó
Shinn Féin do rún ag cáineadh
Nelson McCausland, Aire For-
bartha Sóisialta an Tuaiscirt le
gairid.

Tá seo ar an chéad uair ar
éirigh leis an SDLP brú a chur
ar Sinn Féin agus tá sé sun-
tasach gur ar bhuncheist ag an
phobal Caitliceach/náisiúnach
a rinneadh seo. 

Is lú leis an bpobal sin
McCausland ná duine ar bith
eile sa DUP.

Mhair cainteanna idir an dá
pháirtí roinnt lá sular shínigh
Sinn Féin an rún. I ndeireadh

an lae, ní raibh an dara rogha
acu; thuigfeadh tromlach a
gcuid vótóirí mura síneoidís an
rún.

Tá an rún á mholadh mar
gur chosain McCausland
banna Dílseach, na Young Con-
way Volunteers, a thug masla
d’Eaglais Naomh Pádraig i
mBéal Feirste ar an 12 Iúil. “Ní
raibh ann ach foirgneamh
folamh,” ar seisean. Thug sé
tacaíocht don bhanna nuair a
bhris siad rialú ó Coimisiún na
bParáideanna taobh amuigh
den Eaglais ag deireadh na
míosa seo caite.

Ní hí seo an t-aon chonspóid
a bhfuil sé gafa inti. Tá an

suíomh idirlín ‘The Detail’ ag
cur ceisteanna faoin mbaint
atá idir é agus comhlacht
tógála, Red Sky.  

Aithnítear gur duine
cumasach é McCausland. Is
céimí de chuid ollscoil Oxford
é. Baineann sé le himeallacha
an Aontachais. Tá sé go láidir
in éadán na Gaeilge. Anuraidh,
dúirt ar an BhBC gur “bhain
fiche duine úsáid as an
Ghaeilge.” Is
cruthaíochtachasóir (creation-
ist) é, a bhí seal ina mhúinteoir
eolaíochta. Chaith sé 10
mbliana mar Rúnaí an tuaiscirt
ar an Lord’s Day Observance
Society. 

Is Iosraeilíteach
Breataineach é. Creideann sé
gur treabh Iosraelach a
chuaigh ar seachrán iad muin-
tir na Breataine. Cinnte,
chuaigh sé féin ar seachrán
creidimh agus polaitiúil.
Téann sé ar an Eaglais Phobal-
da maidin Domhnaigh. Tráth-
nóna, seinneann sé an t-orgán
ag Eaglais Neamhspleách
Modhach.

Thosaigh a shaol polaitiúil
san UUUP (Páirtí Aontaithe
Aontachtach Ultach) a scoilt ó
Vanguard sna 80idí. Thit an
UUUP as a chéile. Easpa iom-
lán fuinnimh, ní easaontas, ba
chúis leis sin. Sheas sé mar

Aontachtaí Neamhspleách
cúpla uair. 

Bhí sé seal i gCoiste Neamh-
spleáchais Uladh, a mhol
neamhspleáchas don Tuais-
ceart. Chuaigh sé ansin leis an
UUP ach d’éirigh sé as sin níos
déanaí agus chláraigh sé leis an
DUP in 2001. 

Is é barúil na coitiantachta
go bhfuil sé ina Aire, ar eagla
go mbaileodh sé easaontóirí
Aontachtacha thart air. Tá
meas air san DUP, ach níl
dílseacht bhaill an pháirtí aige.

Ar ndóigh, ní dhíbreofar
mar Aire é, mar níl dóigh ar
bith ag an Tionól le haire a
dhíbirt.

Ceiliúradh ar leith sna ceantair
Ghaeltachta mar chuid den
Oíche Cultúir 2012
CUIRFEAR meascán
d’íomhánna, d’ábhar físe mar
aon le ceol agus damhsa os
comhair mhuintir na Gaeltach-
ta don ócáid náisiúnta Oíche
Cultúir 2012 oíche Dé hAoine. 

Ócáid atá san Oíche Cultúir,
ina gcuirtear imeachtaí
cultúrtha ar fáil don phobal
saor in aisce timpeall na tíre
agus níos faide i gcéin. Mar
chuid den fhéile sin tá Aistriú,
á chur i láthair do mhuintir na
Gaeltachta. 

Beidh íomhanna leis an
ealaíontóir físe, Andrew Dug-
gan, damhsa le Ríonach Ní
Néill agus ceol le Rónán Ó
Snodaigh sa léiriú ilmheánach
seo a bhaineann le pictiúir ón
mbailiúcháin atá sa Ghailearaí
Náisiúnta faoi láthair. 

‘Ag tógáil ar an tionscadáil
Crosbhóthar atá muid, a rin-
neadh faoi stiúir Andrew
Dugann. Bhí breis agus ceithre
scór ealaíontóir físe páirteach.
Rinneadh na híomhanna a
léiriú le teilgean ar bhallaí
Sciathán na Mílaoise i
nGailearaí Náisiúnta na hÉire-
ann agus sna hionaid phobail
timpeall na tíre,” arsa Tomás
Hardiman, duine de lucht
eagraithe na hócáide. 

“Is deis é seo chun cultúr
saibhir na Gaeltachta a
bhlaiseadh. Tabharfaidh an
léiriú léargas ar chleachtais
ealaíona na linne seo trí
mheáin éagsúla agus is iontach
an rud é gur féidir linn é a chur
ar fail do mhuintir na
Gaeltachta sna ceantair

éagsúla agus nasc a dhéanamh
ar an dóigh sin,” arsa Mícheál
Mac Aoidh, ó Ealaín na
Gaeltachta.  

Beidh an taispeántas á léiriú
ag an am céanna sna
láithreacha Gaeltachta seo a
leanas ó 7.00i.n: i Leabharlann
Pobail Ghaoth Dobhair, Dún na
nGall;  An Lab, Sráid Eoin; An
Daingean, Ciarraí; Acadamh na
hOllscolaíochta Gaeilge, An

Cheathrú Rua, Conamara. 
Cuirfidh  Ealaín na Gaeltach-

ta i gcomhpháirtíocht  le Taisce
Chultúrtha, Barra an Team-
paill agus Gailearaí Náisiúnta
na hÉireann an ócáid seo i
láthair don phobal d’Oíche
Cultúir na bliana seo.

Is féidir breis eolais a fháil
faoi imeachtaí uile na hOíche
Cultúir ag
www.culturenight.ie. MNíT

‘Lá líofa’ á chéiliúradh i gCearnóg
Theach an Chustaim, Béal Feirste
Méabh Ní Thuathaláin 

TÁ ‘Lá Líofa’ á reáchtáil ag feach-
tas Líofa, feachtas a bhfuil sé mar
sprioc aige an Ghaeilge a leathnú
amach i mBéal Feirste le linn na
dtrí bliana atá amach romhainn.
Beidh imeachtaí an cheiliúrtha ar
siúl sa Cheathrú Ardeaglaise i
mBéal Feirste ar an Satharn beag
seo.  Tá bliain caite ó seoladh an
fheachtais Líofa. Eagraíodh an lá
seo le daoine a mhealladh i dtreo
na Gaeilge, chun fáilte a chur
roimh dahoine atá fiosrach faoin
teanga páirt a ghlacadh sna
himeachtaí éagsúla. 

“Is iontach an dul chun cinn
atá déanta le bliain anuas ó
thaobh fhorbairt na Gaeilge de,” a
dúirt an tAire Cultúir, Carál Ní

Chuilín D’fhogair Ní Chuilín i
mBéarla gur ábhar misnigh di go
raibh beagnach 2,500 cláraithe
san fheachtais seo agus iad ag
déanamh iarrachta a bheith líofa
faoi 2015. 

Beidh imeachtaí an cheiliúrtha
ar siúl idir 1-4i.n ar an Satharn, 22
Meán Fómhair. Mar chuid de na
himeachtaí a bheas ar siúl beidh
ceol ó Goitse, Nollaig Brolly, JJ Ó
Dochartaigh, Cór Loch Lao agus
beidh siamsaíocht ó fhear grinn
agus ó ealaíontóirí sráide

“Tá Líofa ag obair ionas go
mbeadh gach duine ag iarraidh
Gaeilge a labhairt, cibé cúlra lena
mbaineann siad.  Níl amhras orm
go dtiocfaidh rath ar fheactas
Líofa san am atá amach
romhainn,” a dúirt an tAire. 

‘The Gathering’
le díriú ar naisc
Ghaelacha
Concubhar Ó Liatháin  

TÁ cónascadh idir Ghaeltach-
taí Cheanada agus Mhaigh Eo i
measc na dtograí atá luaite leis
an bhfiontar mór turasóireach-
ta chun deoraithe na hÉireann
a mhealladh abhaile le linn
2013. 

Sin a thug urlabhraí ar son
an The Gathering le fios do
Ghaelscéal an tseachtain seo
agus tá na múrtha fáilte á chur
roimh thograí eile a dheineann
nasc idir cainteoirí Gaeilge sa
tír seo agus an pobal Gaeilge
atá scaipthe ar fuaid na cru-
inne. 

“Aithnímid go bhfuil pobal
fairsing ag an nGaeilge ar fuaid
an domhain,” a dúirt Áine
Kavanagh le Gaelscéal.  Is ball í
Áine d’fhoireann tionscnaimh
atá ceaptha ag Fáilte Ireland
chun tacú le pobail ar fuaid na
tíre tograí a eagrú d’imeachtaí
na bliana seo chugainn. 

Tá cruinnithe poiblí á
reáchtáil ar fuaid na tíre chun
spreagadh a thabhairt do
dhaoine agus do phobail dul i
mbun oibre ar thograí éagsúla
don bhliain seo chugainn.   

Dé Máirt na seachtaine seo,
bhí cruinniú in oirthear na
Gaillimhe ina raibh plé á
dhéanamh ar cheist an
ionchuir a bheadh ag pobail
Ghaeltachta san imeacht. 

Tá roinnt imeachtaí eile ar
na bacáin freisin - beidh Tóstal
ar bun sa Rinn le linn Chomór-
tas Peile na Gaeltachta sna
Déise, agus tá Aeraíocht
Ghaeilge deireadh seachtaine
á bheartú i Múscraí le linn mhí
Lúnasa.  Tacaíocht mar-
gaíochta is mó atá á thairiscint
ag The Gathering do lucht na
bhféilte. Tá sé suas do na
pobail féin tacaíocht a fháil ó
fhoinsí maoinithe éagsúla dá
n-imeachtaí féin. 

“Is é an ról atá againn cuidiú
leis an nasc a dhéanamh idir
na féilte agus na himeachtaí
eile agus an diaspóra Éirean-
nach, tríd an suíomh idirlín, trí
phoiblíocht agus margaíocht,”
a dúirt Áine. 

Mheabhraigh sí go raibh
ábhar dátheangach ar an
suíomh www.thegatheringire-
land.com a d’fhéadfadh pobail
a úsáid le margaíocht a
dhéanamh.  Cé gurb é The
Gathering a bheidh in úsáid
mar bhranda an tionscaimh, tá
Tóstal Éireann mar ainm air
freisin agus tá póstaeirí agus
ábhair phoiblíochta ar fáil a
thugann cuireadh do dhaoine
a bheith páirteach sa bhfion-
tar. 

“An sprioc atá againn
350,000 a chur le líon na
gcuairteoirí go dtí an tír le linn
2013. Sprioc uaillmhianach ach
táimíd ag obair linn,” arsa
Áine. 

An Tobar Naofa, le Andrew Duggan, ceann de na híomhanna a
bheas a léiriú d’Oíche Chultúir 2012. 



NUACHT • 5GAELSCÉAL 
Dé Céadaoin, 19 Meán Fómhair, 2012

CLUAS SA CHEANNÁRAS
Lenár gcomhfhreagraí polaitiúil i dTeach Laighean, Colm Ó Broin

LEITIR CEANAINN
An tOireachtas An tOireachtas 

Oireachtas na Samhna 2012!Feachtas an
mhuirir
theaghlaigh ag
éirí níos géire

Tá an choimhlint idir an rialtas
agus an chuid sin den phobal
nár íoc an muirear teagh-
laigh go fóill éirithe níos

géire le cúpla lá anuas.
Sheol Comhairle Contae an Chláir

litreacha chuig mic léinn ag rá leo
nach n-íocfaí deontais tríú leibhéal
leo mura n-íocfadh a dteaghlaigh an
táille chonspóideach. Tá idir dhéistin
agus thacaíocht á léiriú faoin taictic
nua seo ar fhóraim idirlín éagsúla ach
is cosúil go mbeidh níos mó daoine
míshásta leis ná a mhalairt.

Tá iarracht ar bun ag an Aire
Comhshaol, Phil Hogan, agus ag an
rialtas ualach na míshástachta faoin
muirear a aistriú chuig na Comhairlí
Contae. Dá mbeadh an Roinn
Comhshaoil féin tar éis na litreacha a
sheoladh, nó fógra a dhéanamh go
bhfuil ciorruithe móra le déanamh ar
sheirbhísí tithíochta, leabharlainne,
glanadh bóithre, páirceanna, ionaid
spóirt agus clóis shúgartha, is cinnte
go mbeadh tuilleadh cáinte tar-
raingte ag an rialtas. 

Toisc go bhfuil céim amháin curtha
acu idir an rialtas náisiúnta agus na
ciorruithe is déanaí, atá fógartha ag
Comhairlí Contae timpeall na
Poblachta, níl an méid sin raice faoi.
Léiriú spéisiúil ar shíceolaíocht na
polaitíochta agus tuairimí an phobail
atá sa mhéid sin.

De réir taighde a rinneadh
do Pháirtí an Lucht
Oibre i mbliana, tá sciar
mór de vóta an Lucht
Oibre caillte acu agus

imithe chuig Sinn Féin, agus ní bhei-
dh sé ag teacht ar ais ag an gcéad Oll-
toghchán eile. Dá bhrí sin, tá teoiric
ag dul thart sa pháirtí gur cheart
dóibh díriú ar an vóta meá-
naicmeach a fhaigheann an páirtí.
Dhéanfaí é seo trí bhéim a leagan ar
nithe a bhaineann leis an ‘clár lio-
brálach’ – pósadh aerach, ginmhil-
leadh agus cumhacht na hEaglaise
Caitlicí a laghdú san earnáil
oideachais agus sa sochaí i gcoitinne.

Mura mbeidh Eamon Gilmore
agus a chomhghleacaithe ag díriú ar
an lucht oibre ní bheidh orthu a bhei-
dh chomh dian ó thaobh leas an sciar

sin den phobal a chosaint sa rialtas.
Is é sin, bheadh sé ina polasaí
neamhoifigiúil ag an Lucht Oibre
‘díol amach’ a dhéanamh ar dhaoine
ar ioncaim íseal.

‘Féidearthacht’ atá sa chur chuige
seo de réir daoine sa pháirtí agus níl
cinneadh déanta an rachaidh siad i
muinín na stráitéise nó nach
rachaidh. 

Cur chuige contúirteach a bheadh
ann dá nglacfaí leis. D’fhéadfadh an
Lucht Oibre titim idir dhá stól –
d’fhéadfaí an vóta traidisiúnta a bhí
acu ón lucht oibre a chailliúint go
fadtéarmach agus an vóta meá-
naicmeach a chailliúint nuair a bhei-
dh an chuid eile den ‘clár liobrálach’
curtha i bhfeidhm.

Tá scoilteanna beaga feicthe sa
pháirtí cheana féin. Tá bliain go leith

caite ag an Lucht Oibre sa rialtas agus
tá triúr Teachtaí Dála caillte acu
cheana féin, Willie Penrose, Tommy
Broughan agus Patrick Nulty. 

Tá rabhadh tugtha ag Feisire Eor-
pach, Nessa Childers, go mbeidh
scoilt suntasach sa pháirtí agus go
mbunófar páirtí nua den eite chlé
má leanann cúrsaí ar aghaidh mar
atá. 

Mar aon leis sin, tá grúpa tosaithe
ag roinnt gnáthbhall sa pháirtí, an
Feachtas ar son Polasaithe an Lucht
Oibre (FPLO), chun cur in éadan
“pholasaithe Rialtais de ghear-
rthacha siar agus cánacha faoi
choim”. Tá an grúpa (a d’eisigh
ráiteas i nGaeilge, bail ó Dhia orthu),
ag moladh go leor de na polasaithe
céanna atá Sinn Féin i leith na
géarchéime - infheistíocht seachas

ciorruithe, níos mó cánach ar
dhaoine saibhre agus stop a chur le
príobháidiú ar chomhlachtaí stáit.
Sheol an grúpa feachtas s’acu ag an
deireadh seachtaine agus bhí Nulty
agus Childers i láthair ann. 

Dúirt Willie Penrose leis an gcolún
seo nach raibh mórán eolais aige
faoin ngrúpa nua ach go mbeadh sé
“go hiomlán meargánta” stráitéis a
chur i bhfeidhm a thabharfadh
droim láimhe do vótóirí de chuid an
lucht oibre. 

“Tá roinnt tacaíochta caillte
againn agus tá tacaíocht eile meallta
againn, ach bímse ag obair ar an
talamh i gceantracha den lucht oibre
i rith an ama agus tuigeann daoine
ann go mbeadh siad cúrsaí níos
measa fós dóibh mura mbeadh an
Lucht Oibre sa rialtas,” ar seisean.

Lucht Oibre chun droim láimhe a
thabhairt don lucht oibre?

An Tanáiste agus an tAire Gnóthaí
Eachtracha, Eamon Gilmore [PIC : LEON

FARRELL/PHOTOCALL IRELAND]

Tumoideachas: An raibh   
aghaidh na Gaeilge’?
Léiríonn cáipéisí atá faighte ag Gaelscéal faoin Acht Um Shaoráil Faisnéise go ndearna
an Roinn Oideachais dianchosaint ar an gcosc a chuir siad ar thumoideachas Gaeilge.

Colm Ó Broin

Táthar ann atá den bharúil go
bhfuil an Roinn Oideachais
in Éirinn in éadan na
Gaeilge. De gnáth, luaitear
deacrachtaí a bhí ag

Gaelscoileanna aitheantas nó cóiríocht
cheart a fháil mar chuid den argóint
seo. 

Cás eile a luaitear ná an chonspóid a
bhain le tumoideachas roinnt blianta ó
shin. D’eisigh an Roinn imlitir in 2007 a
dúirt go raibh ar bhunscoileanna tús a
chur le múineadh an Bhéarla sa dara
téarma i rang na naíonán beag. 

Chuirfeadh an imlitir seo deireadh le
tumoideachas iomlán agus an cleach-
tas teagaisc a bhí ar bun ag scoileanna
timpeall na Poblachta le fada an lá.
Bheartaigh an Roinn an imlitir a aistar-
raingt in 2009, áfach, tar éis don Fhoras
Pátrúnachta athbhreithniú breithiú-
nach a lorg san Ard-Chúirt ina leith.

Is cinnte gur chur seasamh na Roinne
olc ar earnáil na Gaelscolaíochta, ach an
gciallaíonn sé sin go raibh clár frith-
Ghaeilge acu?

Tá cáipéisí maidir leis an gconspóid
faighte ag Gaelscéal ón Roinn faoin
Acht um Shaoráil Faisnéise a thugann
spléachadh ar dhearcadh na Roinne le
linn na tréimhse úd. Thosaigh an scéal
in 2005 nuair a bheartaigh Gaelscoil
Mhic Easmuinn i dTrá Lí polasaí
tumoideachais iomlán a chur i bhfei-
dhm. Rinne roinnt tuismitheoirí gearán
leis an Roinn faoin athrú seo agus
reáchtáladh cruinnithe agus plé faoin
gceist idir an tAire Oideachais, Mary
Hanafin, an Roinn, Gaelscoileanna Teo,
scoileanna áirithe, an Chomhairle
Náisiúnta Curaclaim agus Measúnach-
ta (CNCM) agus eagraíochtaí Gaeilge. 

De réir na gcáipéisí, ba é seasamh
ceanndána na Roinne ná nár chloí an
tumoideachas iomlán leis an gcuraclam
bunscoile. Deir an curaclam go bhfuil ar
bhunscoileanna Béarla a mhúineadh ar
feadh 2.5 uair a chloig in aghaidh na
seachtaine sna naíonáin beaga agus ba
é sin bun agus barr an scéil, dar leo. 

Scríobh oifigeach amháin: “Within
the framework of the curriculum as
outlined above, the Department fully
recognises the value of immersion edu-
cation and is committed to providing a
range of supports for the increasing
number of schools that are offering
education through the medium of

Irish. However, the achievement of the
curriculum objectives in every curricu-
lum area at each of the four levels of pri-
mary schooling is the over-riding
requirement of all schools.”

Chosain Gaelscoileanna Teo
tumoideachas le linn cruinnithe leis an
Roinn in Aibreáin 2005. Dúirt siad nár
shíl siad go raibh fadhb ann ó thaobh an
tumoideachais iomlán. Dúirt siad,
chomh maith, go raibh sé mar chleach-
tas ag scoileanna in Éirinn le fada agus
go raibh sé in úsáid sa Tuaisceart, sa
Bhreatain Bheag, in Albain agus i
gCeanada chomh maith. Mhaígh siad
gur moladh a bhí san fhoráil sa chura-
clam go múinfí Béarla ar feadh 2.5 uair
agus nach raibh fianaise ar bith ann go
raibh oideachas na ndaltaí thíos leis de
bharr an chleachtais.

Léiríonn na cáipéisí go ndearna an
Roinn tréan-iarrachtaí na hargóintí sin
a bhréagnú idir sin agus deireadh na
conspóide. D’ardaigh siad raidhse ceis-
teanna eile agus iad ag iarraidh a
seasamh a chosaint, idir pháistí le riach-
tanais speisialta, páistí faoi mhíb-
huntáiste socheacnamaíoch, páistí gan
Gaeilge ná Béarla agus an bhagairt
dhlíthiúil a bheadh ann don Roinn
mura gcuirfí an curaclam i bhfeidhm go
hiomlán.

Dúirt siad in Aibreán 2005 go raibh
Gaelscoileanna “disingenuous in
downplaying the existence of a prob-
lem...The minimum of 2.5 hours teach-

ing English was more than a mere sug-
gestion. Neither the Minister nor the
Department could ignore evidence
where it was shown that any school
which attracted state funding was not
following the established curriculum.”

Dá mba rud é go rabhthas ag iarraidh
tumoideachas a dhéanamh mar chuid
den churaclam ba é an CNCM an
bealach chun é sin a dhéanamh, de réir
na Roinne. Dhiúltaigh an Roinn na
moltaí a rinne an CNCM faoin gceist
níos déanaí, áfach. 

D’eisigh an Chomhairle tuairisc faoin
tumoideachas in Eanáir 2007 agus
mhaígh siad nach raibh an curaclam
chomh daingean agus a thug an Roinn
le fios. “The suggested mimimun
weekly time framework includes pro-
vision for 5.5 hours discrete time for
Language per week: 3 hours for L1 and
2.5 hours for L2. However page 69 of

the introduction states that in infant
classes ‘the suggested minimum
framework is not directly applica-
ble...will entail a more flexible use of
the suggested time frame’. It is evident
that the Primary School Curriculum
(1999) is itself equivocal in regard to the
languages in which children develop
literacy.”

Dheimhnigh an Roinn an pointe seo
níos déanaí, ach dúirt “there is no indi-
cation given in the curriculum docu-
ments that such flexibility extends to
the removal of a subject from the pro-
gramme for a fixed period.”

Luaigh an CNCM go raibh cleachtais
tumoideachais éagsúla i bhfeidhm sa
Bhreatain Bheag agus i dTír na mBas-
cach agus gur cheart taighde a
dhéanamh in Éirinn ar cheithre mhún-
la ‘eatramhach’. Thosódh páistí ag
foghlaim an Bhéarla ag tréimhse ar leith
le gach múnla, ón gcéad téarma sna
naíonáin bheaga le Múnla 4 go dtí an
dara téarma sna naíonáin mhóra le
Múnla 1.

Idir an dá linn, lean an Roinn ar
aghaidh ag ullmhú Imlitir 0044/2007.
De réir réamhdhréacht , bheadh ar
scoileanna tús a chur le Béarla sa dara
téarma sna naíonáin bheaga, agus
bheadh orthu an t-am a cailleadh ar an
mBéarla sa chéad téarma a dhéanamh
sa chuid eile den bhliain. Baineadh
amach an dara foráil níos déanaí. Dúirt
an imlitir go mbeadh toil gach tui-

smitheora sa scoil ag teastáil sula socró-
faí polasaí na scoile. 

Dúradh freisin gur ghlac an tAire le
moladh an CNCM go ndéanfaí taighde
ar an gceist. Léiríonn comhfhreagras
inmheánach na Roinne nach raibh siad
sásta taighde a dhéanamh ach ar
Mhúnla 3 nó 4, áfach, is é sin, nach
ndéanfaí taighde ar an tumoideachas
iomlán ar chor ar bith.

Tar éis don Irish Independent scéal a
fhoilsiú ar 13 Bealtaine go raibh an tAire
ag beartú an imlitir a sheoladh, chuir an
CNCM litir fheargach chuig an Roinn
lena míshástachta a chur in iúl. Dúirt
siad nach raibh freagra faighte acu ar na
moltaí a rinne siad faoin tumoideachas
agus gur cosúil go raibh cinneadh déan-
ta ag an Aire gan dul i gcomhairle leis an
eagraíocht. 

Léirigh siad imní faoin gcomhairle
agus an taighde a úsáideadh chun an
cinneadh a dhéanamh. “No reference is
made in the Irish Independent piece to
supporting evidence or an underpin-
ning rationale for what appears to be
the emerging policy position,” arsa
Anne Looney, Príomhfheidhmeannach
an CNCM.

D’ardaigh cigirí agus oifigigh na
Roinne roinnt fadhbanna a bhain le
moltaí an CNCM, dar leo. Dúirt siad go
mbeadh sé deacair ar scoil athrú ó
mhúnla ar leith dá mba rud é gur léirigh
taighde go raibh múnla eile níos fearr.
D’fhéadfadh ocht mbliana a bheith de
dhíth chun an taighde a dhéanamh
agus ní raibh a fhios acu cén costas a
bhainfeadh leis. Dar leo, bhí “risk of
manipulation of variables” ag baint leis
an taighde sna scoileanna chomh
maith.

Mhaígh siad freisin: “delaying the
introduction of language teaching may
have detrimental implications for chil-
dren whose mother-tongue language
development is delayed due to either
organic or environmental factors.”

Tar éis dóibh an litir a fháil ón CNCM
dúirt an Roinn go raibh siad sásta
taighde a cheadú ar Mhúnla 2, a chuir-
feadh moill ar mhúineadh an Bhéarla
go dtí tús rang na naíonán mór, ach ní
raibh aon chomhfhreagras ina dhiaidh
sin a bhain le moltaí an CNCM, de réir
na gcáipéisí a fuair Gaelscéal. 

Réitigh oifigigh cáipéis shuimiúil don
Aire i mí Meithimh 2007. Dar leo, ba é an
baol a bhain leis an tumoideachas iom-
lán ná go gceadódh sé cur chuige ‘a la
carte’ i dtaobh an churaclaim. “The cur-
rent debate is about availability of Eng-
lish at the early stages of primary
schooling but one could readily see why
similar arguments could be advanced in
relation to the required provision of
other areas of the curriculum.”

‘Mhaígh na hoifigigh gur
admhaigh eagraíochtaí
Gaeilge le linn cruinnithe
leis an Aire nach mbeadh
drochthionchar teanga ag
polasaí a chuireadh
deireadh le
tumoideachas.’

Lámh chúnta? Creideann go leor Gaeilgeoirí go bhfuil clár frith-Ghaeilge ag an Roinn Oideachais.

  an Roinn Oideachais ‘in
Mhaígh na hoifigigh gur admhaigh

eagraíochtaí Gaeilge le linn cruinnithe
leis an Aire nach mbeadh drochthion-
char teanga ag polasaí a chuireadh
deireadh le tumoideachas.

“It was noted that you were able to
establish from the groups concerned
that despite assertions in the media to
the contrary they accepted and
acknowledged that no damage would
be done to the status of Irish in general
in the community and that no damage
would be done to Gaelscoileanna if you
move as intended to ensure that all
children are enabled to access the min-
imum of 2.5 hours per week.”

Argóint eile a bhí ag na heagraíochtaí
Gaeilge ar son tumoideachais, dar leis
an Roinn, ná go mbeadh páistí in ann
níos mó dul chun cinn a dhéanamh sna
hábhair eile dá mbeadh Gaeilge mhaith
acu óir múinfí na hábhair sin trí
Ghaeilge. “Our discussions concluded
that such concerns do not outweigh the
more compelling issues of public poli-
cy in relation to the introduction of
English for infants,” arsa na hoifigigh,
áfach.

Ní fhéadfaí moill a chur ar an imlitir
go dtí go raibh an taighde déanta,
áfach, óir chreid oifigigh go mbeadh an
taighde “inconclusive”. Seoladh é
chuig scoileanna i mí Iúil 2007 ach
bagraíodh cás Ard-Chúirte ina choinne
go gairid ina dhiaidh sin.

Réitigh an Roinn cáipéis de bharr an
bhagartha seo inar luadh na
príomhargóintí a bhí ag an Roinn in
éadan an tumoideachais iomláin.
Luadh páistí le riachtanais speisialta
arís, ach bhí níos mó eolais sa cháipéis
seo faoin gceist áirithe sin.

“At present standardised tests in
Reading and psychological test instru-
ments are available in English only, and
if children only begin formal tuition in
English in First class, there is some dan-
ger that a literacy difficulty might take
some time to identify. Standardised
test instruments in Irish are being
developed.”

Luadh chomh maith an tábhacht a
bhain le toil na dtuismitheoirí, tagairt
don tacaíocht a thug Comhairle
Náisiúnta na dTuismitheoirí do
sheasamh na Roinne.

Réitigh oifigigh cáipéisí eile ag
cosaint na himlitreach. 

Mhaígh siad nach raibh an imlitir ag
teacht salach ar fhormhór na sain-
mhínithe atá ann ar thumoideachas
toisc: “Immersion can be either partial
or full” agus gur cheadaidh an polasaí
“90% immersion.”

Mhaígh siad freisin nach raibh
taighde ó Cheanada ábhartha in Éirinn
toisc go ndearna sé comparáid idir
tumoideachas iomlán agus
tumoideachas 50%. Luaigh siad
athbhreithniú ar thumoideachas i
gCeanada a rinne Robert Slavin in 2003
a chaith amhras ar thaighde a rinneadh
sa tír. Dar leis, bhí formhór na bpáistí a
ghlac páirt sa taighde ó chúlra meá-
naicmeach agus mhaígh sé go raibh
níos lú seans ann go bhfoilseofaí
taighde a dúirt nach raibh buntáiste ag
baint leis an tumoideachas ná taighde a
déarfadh go raibh.

Chaith an Roinn amhras ar an Report
on the National Survey of English
Reading in Irish Primary Schools 1988
(ceann de na hábhar himní a bhí acu ná
“pupils in Irish-medium schools who
were likely to do poorly, i.e. those with
learning difficulties, may have trans-
ferred to English medium schools
before they reached fifth class”).

Ó thaobh páistí ó chúlra bocht, bhí
argóint shimplí ag an Roinn – bíonn
scileanna Béarla laga acu agus feabh-
sóidh siad má chaitear níos mó ama ar
an mBéarla.

Dar leis an Roinn, léirigh suirbhéan-
na éagsúla go raibh stádas socheacna-
maíocha, “as well as a range of other

factors, contribute to the superior per-
formance in reading of pupils in Irish-
medium schools.”

Argóint eile a bhí acu ná go mbeadh
páiste nár thosaigh Béarla go fóill thíos
leis dá mba rud é gur aistrigh siad go
scoil eile. 

Réitíodh cáipéis eile i bhfoirm ceis-
teanna agus freagraí. Ceist amháin a
bhí inti ná cén taighde a raibh comhair-
le na Roinn bunaithe air. Clóscríob-
hadh: “Common sense plays a major
part in policy decisions made by the
Department”, ach cuireadh líne tríd
“common sense” le peann agus scríob-
hadh “Experience and careful, logical

consideration” ina áit. Arís luadh páistí
faoi mhíbhuntáiste agus páistí ó chúlra
inimirceach sa chomhthéacs seo.

Chaith an cháipéis seo amhras ar
thaighde a rinne Dónal Ó hAiniféin a
léirigh go raibh caighdeán Béarla na
bpáistí i nGaelscoileanna níos airde ná
caighdeán na bpáistí i scoileanna Béar-
la. Thug an Roinn le fios gur chreid siad
go raibh baint ag cúlra socheacna-
maíoch na bpáistí leis na torthaí.

Ceapadh Batt O’Keeffe mar Aire
Oideachais i mí Bealtaine 2008 agus
tháinig athrú ar sheasamh na Roinne
go gairid ina dhiaidh sin.

Bhuail an tAire agus príomhoifigigh
a Roinne le Gaelscoileanna Teo in Iúil
na bliana sin. Léirigh siad roinnt den
imní a bhí orthu faoin gceist, ina measc,
“concerns to ensure that no child is dis-
advantaged in terms of his/her oppor-
tunity to access the full curriculum,
and there is a risk of potential exposure
to litigation if such access is not pro-
tected in line with the published cur-
riculum.” Luaigh siad cúrsaí dlíthíochta
i gcruinniú eile le Gaelscoileanna Teo i
mí Lúnasa 2008.

Ainneoin seo, bhí port na n-oifigeach
ag athrú. Dúirt siad le linn an chruin-
nithe go bhféadadh gaelscoileanna tea-
gasc an Bhéarla a fhágáil go dtí an dara
leath den chéad téarma i rang na
naíonán mór. Bheadh orthu “full con-
sultation process” a thionscain le tui-
smitheoirí sa chás nach raibh siad sásta
leis an bpolasaí tumoideachais. Bheadh
ar scoileanna teagasc Béarla a chur ar
fáil do thuismitheoirí a bhí ag iarraidh a
leithéid dá bpáistí. 

I mí na Nollag 2009, d’fhógair an
Roinn go raibh siad ag aistarraingt Iml-
itir 0044/2007. “In its place the Minis-
ter for Education and Science intends
to prescribe the primary curriculum by
regulation, as provided for in Section
30 of the Education Act 2008.”

Leis sin bhí deireadh leis an achrann
a mhair ceithre bliana. Caitheadh na

húdair imní a luaigh an Roinn i rith na
tréimhse sin i dtraipisí. 

Is léir go ndearna an Roinn diancho-
saint ar an gcosc a bhí le cur ar an
tumoideachas iomlán Gaeilge. Rinne
oifigigh na Roinne go leor taighde agus
bhailigh siad le chéile go leor argóintí
éagsúla chun cás na hearnála Gaelsco-
laíochta a bhréagnú. An gciallaíonn sé

sin go raibh siad “in aghaidh na
Gaeilge”?

Léiríonn an admháil a rinne an Roinn
nach raibh scrúdaithe litearthachta ar
fáil i nGaeilge go raibh faillí á
dhéanamh acu i leith phobal na
Gaeilge. Is léir freisin nach raibh bunús
eolaíochta ná taighde leis an imní a
léirigh siad faoi pháistí le riachtanais
speisialta nó páistí faoi mhíbhuntáiste
socheacnamaíoch.

Ní fhéadfaí a rá, áfach, go bhfuil
fianaise doshéanta sna cáipéisí a chuir
an Roinn ar fáil do Ghaelscéal go raibh
siad “frithGhaelach”, is é sin, go raibh
siad ag iarraidh cosc a chur ar an
tumoideachas toisc go raibh siad ag iar-
raidh srian a chur ar an nGaeilge.

Cuireadh dúch dubh ar roinnt den
ábhar a chuir siad ar fáil don nuachtán
seo, de bharr cúrsaí dlí, dar leo.
Léiríonn an t-ábhar nár clúdaíodh
gurbh í an chloch ba mhó ar phaidrín
na Roinn agus an Aire Hanafin ná go
gcuirfí moltaí an churaclaim bhun-
scoile i bhfeidhm go hiomlán agus an
bagairt dhlíthiúil a bhí ann mura
dhéanfaí amhlaidh. Bheadh sé deacair
glacadh le hargóint go bhfuil Mary
Hanafin féin go pearsanta in éadan na
Gaeilge.

Beidh Gaelscéal ag leanúint ar
aghaidh ag fiosrú an bhfuil fianaise ann
go bhfuil an Roinn Oideachais “in
éadan na Gaeilge”, mar a chreideann go
leor de phobal na Gaeilge. Bunaithe ar
an ábhar atá curtha ar fáil ag an Roinn
faoin tumoideachas, is é ‘neamhchion-
tach’ an breithiúnas sa chás seo.

‘At present standardised
tests in Reading and
psychological test
instruments are available in
English only, and if children
only begin formal tuition in
English in First class, there is
some danger that a literacy
difficulty might take some
time to identify.’

Príomhfheidhmeannach Ghaelscoileanna Teo, Bláthnaid Ní Ghréacháin, le daltaí ag agóidíocht ar son tumoideachais
lasmuigh den Dáil in 2007. GRIANGHRAF: MARK STEDMAN/PHOTOCALL IRELAND.

Gadaíocht neamhurraithe an   
Conall Ó Móráin 

Go dtí seo, d’éirigh daoine
as obair agus iad thart ar
65 bliana d’aois, nuair a
bhí siad i dteideal dul
amach ar phinsean.  Sea,

sin an focal pinsean arís, focal a
chuireann leath an lucht
léitheoireachta a chodladh agus scan-
radh ar an leath eile. 

Cé gur mise an duine is measa ar
domhan chun dul i bhfolach ar
shaincheisteanna míshuaimhneacha,

tagaim ar ais arís agus arís eile ag
scríobh faoi phinsin. 

Mura bhfuil tú ag obair don Stát
agus má tá pinsean de shórt éigin
agat, is fiú aire mhaith a thabhairt ar
an méid sin. Má tá tú ag obair don
Stát, agus pinsean Stáit agat nó ag
teacht chugat, léigh an méid seo
freisin agus abair liom an bhfuil an
mhéid atá ar siúl ag an rialtas
cothrom?

De réir mo ‘bhíobla’ nua, a ndearna
mé trácht air an tseachtain seo caite,
an Economist, Pocket World in Fig-
ures, eagrán 2013, tá ionchas saoil ag
fir na tíre go mairfidh siad go mbeidh
siad os cionn 78 mbliana d’aois. 

Mairfidh mná na hÉireann go dtí go
mbeidh siad 83 bliana d’aois ar an
meán. Glacfaidh muid meán-uimhir
chun an mhatamaitic a dhéanamh

simplí agus déarfaidh muid gur 80
bliain saoil saol atá in ann dúinn ar
fad.

Dá bhrí sin, bealach amháin nó
bealach eile, má stopann muid ag
obair ag 65, go mba chóir dúinn ár
bpinsean féin a bheith againn, foinse
airgid a mhairfidh ar a laghad 15
bliana. Foláireamh – seo an píosa
scanrúil – abair go bhfuil €500 sa
tseachtain ag teastáil uait chun
maireachtáil air, sin €26,000 sa bhli-
ain. 

Fág cúrsaí casta cánach ar lár mar
go mbeidh cúinsí difriúla ag daoine
difriúla, ach bí cinnte nach bhfuil aon
bhealach, go bhfios domsa, gur féidir
an mhéid sin a thuilleamh gan cnap-
shuim mhór a thabhairt ar ais don
Stát (ionas gur féidir leo, i measc
iliomad rudaí eile, pinsin a sholáthar

don earnáil phoiblí).
Arís, déanfaidh mé rudaí a shim-

pliú agus déarfaidh mé gur féidir leis
an duine seo lámha a chur ar €26,000
gan cháin. An chomhairle a chuire-
ann gach speisialtóir airgid ar
dhaoine ná gur chóir airgead pinsin a
chur i gcnapshuim thar a bheith sáb-
háilte, go mór mór agus tú ag dul in
aois. 

Ní cóir aon riosca a ghlacadh leis an
tairgead (m.sh. scaireanna cuideach-
taí beaga ola a cheannach ar an tseans
go ndúblóidh siad – a mhalairt a thar-
laíonn de ghnáth). 

De bharr go bhfuil ort a bheith
caomhnach nó drogallach roimh
rioscaí, chun an téarma proifisiúnta
d’úsáid, cuirtear comhairle ar
dhaoine a gcuid airgid phinsin a
infheistiú i mbannaí rialtais agus i

Eoghan Ó Néill

Is díol náire don Chríostaíocht iad
na ‘Críostaithe’ sin a chuir an
físeán ‘The Innocence of Muslims’
ar an idirlíon agus gan de rún acu
ach Moslamaigh a mhaslú agus a

ghríosadh. 
Is masla don Chríostaíocht iad na

daoine sin a maíonn gurb í ‘an
Chríostaíocht’ a spreagann iad chun
gníomhartha mar seo a dhéanamh. 

Agus an lasair curtha sa bharrach
acu, cad é a rinne an dream ‘Críostúil’
seo ach dul i bhfolach fad is a bhí
daoine neamhurchóideacha á dtach-
tadh, nó a ndó ina mbeatha nó a gcur
chun báis ar bhealaí uafásacha eile. 

Maslaíonn an bhuíon bithiúnach seo
an Chríostaíocht lena ngníomhartha. 

Agus nach amhlaidh an scéal do na
Moslamaigh sin atá ag maslú idir
Ioslam agus Mahamad trí dul i mbun
fornirt ar mhaithe le clú Mhahamad a
chosaint?

Tá bunteagasc Ioslaim, oiread agus a

thuigim é, ar aon dul le bunteagasc
fhormhór na gcreideamh an domhain
sa mhéid is go bhfuil sé i gcoinne fornirt
a imirt ar dhaoine eile. 

Tá 1.6 billiún Moslamach ar an
domhan agus cé gur chuir an físeán seo
olc ar a mbunús mór ní raibh páirt ar
bith acu san fhorneart a chonaic muid
ar an scáileán teilifíse. 

Bréagnaíonn lucht fornirt a gcrei-
deamh féin, bíodh siad ina Mosla-
maigh, ina gCríostaithe nó eile.

Níl aon chosaint ar mharú daoine
cionn is go nochtann siad tuairim atá
déistineach, dar leat. 

Ní féidir forneart ná bagairt fornirt a
chosaint i gcás Salman Rushdie. Ní
féidir é a chosaint i gcás na gcartúnu-
ithe sa Danmhairg,. ná i gcás na
mbithiúnach sin a chuir ‘The Inno-
cence of Muslims’ ar líne. 

Cuid dár saol é an dóigh a gcuirtear i
gcló nó go gcuirtear ar an idirlíon nó go
gcraoltar nó go ndeirtear, rudaí a
chuireann olc nó fearg orainn, rudaí a
mhaslaíonn muid nó a dhéanann beag
is fiú dár luachanna.  

Sin an praghas a íocann muid as
dioscúrsa poiblí bríomhar a bheith
againn, as éagsúlacht tuairimí agus as
cead cainte a bheith ag daoine. 

Níl sé cothrom in amanna. 
Ach ní thig le Moslamaigh fanacht

saor ón gcáineadh agus ón maslú a
dhéantar orthu.

Le bealaí cumarsáide nua-aoiseacha
ní féidir gan teacht ar thuairimí a
mhaslaíonn tú nó a mhaslaíonn do
chuid luachanna.   

Ach tá bealaí éagsúla ann chun

déileáil leo, ó chás cúirte go baghcat, ó
léirsiú go déanamh scannáin de do
chuid féin, nó

an nós a chleachtaim féin go minic –
brúigh cnaipe múchta na teilifíse. 

Ach cibé slí a roghnaíonn tú chun
deileáil leis, níl áit ar bith ann do chin-
sireacht an ghunna. 

Ní thig glacadh leis ó Chríostaithe ná

ó Mhoslamaigh ná ó dhream ar bith
eile. Léiríonn an forneart agus an fuath
agus an fíoch atá cothaithe ag an
bhfíseán seo arís eile go bhfuil an
iliomad foinse easaontais idir Mosla-
maigh agus an tIarthar. 

Mothaíonn go leor daoine san Iarthar
nach bhfuil meas ag Moslamaigh ar
chead cainte ná ar shaoirsí éagsúla atá
mar dhlúthchuid den saol san Iarthar. 

Mothaíonn go leor Moslamach go
bhfuil an tIarthar á n-ionsaí ar bhonn
fisiciúil, cultúrtha, agus reiligiúnda,
anois agus le fada an lá. 

Gan amhras ar bith, tá fimíneacht
millteanach ag baint leis an Iarthar
agus a pholasaithe i leith an domhain
Mhoslamaigh. 

Maíonn an tIarthar as saoirse cainte
nuair a oireann sé dóibh ach ar feadh
scór bliain ní raibh aon fadhb acu é
Mubarak agus Saddam a mhaoiniú
agus a armáil. Ní raibh cairde níos fearr
againn ná Ben Ali na Túinéise agus
Hafez al Hassad na Siria agus is grá linn
i gcónaí deachtóirí neamhthró-
caireacha na Murascaille. 

An tseachtain seo, táthar ag
comóradh Sabra agus Chatilla, dá
champa teifeach sa Liobáin a rinne
Críostaithe na Liobáine a ‘ghlanadh
amach’ ar son arm Iosrael. 

Chuir saighdiúirí Iosrael sealán thart

timpeall na gcampaí seo ar 16 Meán
Fómhair 1982 agus ansin lig siad do na
gunnadóirí ón bpobal Críostaí mná a
éigniú, seandaoine agus páistí a
mharú, agus cailíní a chéasadh roimh a
marú.

Chaith siad dhá lá i mbun na gnaithe.
Ní dhéanfar trácht air sin san Iarthar

an tseachtain seo.   Ach dá mhéid uafáis
a rinne an tIarthar, ní cúis ar bith iad
d’fhorneart ar bhonn creidimh. 

Níl sé inchosanta nuair a phléascann
Al Qaeda buama i mbus nó in eitleán nó
i margadh atá lán le sibhialtaigh. 

Agus níl sé inchosanta nuair a
chuirtear daoine chun bás cionn is gur
dearnadh creideamh áirithe a mhaslú
nó a cheistiú.

Agus níl sé inchosanta cogadh a
fhearadh ar son conarthaí breise do
dhíoltóirí airm nó ar mhaithe le hola. 

Ach bhí léaró beag dóchais ann an
tseachtain seo ó fhoinse nach raibh
dréim agam leis, ó rialtas Mheiriceá.

Ba gránna amach agus amach é marú
an Ambasadóra Christopher Stevens,
ach seachas a bheith ag bagairt fornirt
ar scála nach bhfacthas roimhe, bhí idir
Hillary Clinton agus Barack Obama
tomhaiste ina gcaint. 

Níl ann ach focail, ach in am seo an
éadóchais ní mór dóchas a lorg go fiú
sna focail agus sa chaint.  

Tá a fhios againn go bhfuil
an Stát bancbhriste. Tá
fhios againn go bhfuil ar
an Stát airgead a ghnóthú
aon in áit gur féidir é agus
tá a fhios ag an Stát go
bhfuil cnapshuim ag
daoine ina gcuid pinsin. Is
chun a lámha d’fháil ar
chuid den airgead sin a
d’fhógair an tAire
Airgeadais, Michael Noo-
nan, dleacht de 0.6% in
aghaidh na bliana ar na
cnapshuimeanna seo. 

Dóchas le
fáil i gcaint
Clinton agus
Obama

Tá 1.6 billiún Moslamach
ar an domhan agus cé gur
chuir an físeán seo olc ar a
mbunús mór ní raibh páirt
ar bith acu san fhorneart a
chonaic muid ar an
scáileán teilifíse. Bréag-
naíonn lucht fornirt a
gcreideamh féin, bíodh
siad ina Moslamaigh, ina
gCríostaithe nó eile.

Radharc ón scannán "The
Innocence of Muslims"
atá ag gríosú agóidí i
dtíortha Moslamacha faoi
láthair. Is é an fáidh
Mahamad atá á léiriú ag
an aisteoir sa phictiúir
seo. 

  Stáit

Más sean, más nua, nach
cuma más maith iad?
Páidí Ó Lionáird 

£4.40 an chostas a bhí ar fho-
clóir an Duinnínigh nuair a
ceannaíodh é do leabharlann
Institiúid Teicneolaíochta na
Gaillimhe-Mhaigh Eo. 

Tá a fhios agam an méid seo mar go
bhfuil an praghas scríte i bpeann luaid-
he ar an gclúdach laistigh agus go
raibh an t-eagrán ar leith sin im’
sheilbh tráthnóna Dé Luain. 

Bhí Ó Dónaill, De Bhaldraithe,
foclóir gnó Fiontar agus dornán
foclóirí ar leith sa bhaclainn céanna, i
dteannta na leabhar seo clóite le dúch
ar phár, a bhí mo iPad. An sean agus an
nua i dteannta a chéile – sona agus
sásta.

Is breá liom foclóir an Duinnínigh.
Thar aon fhoclóir Gaeilge eile, níl aon
cheann eile a thugann an oiread céan-
na sásaimh dom agus a thugann gach
atá idir chlúdaigh an fhoclóra seo. Is
maith liom an seanchló, is maith liom
na mínithe agus na samplaí a thugtar
ann; is maith liom an boladh fiú! 

An boladh céanna a airím uaim ó
dhúin siopa leabhar Uí Chionnaith ar
an tSráid Ard i gcathair na Gaillimhe.
Tá spreagadh fiú sa leabhar seo don
leisceoir Gaeilge, rud a sheasann an
fód dom féin ar bhonn rialta nuair a
bhím i mbun peannaireachta. 

A mhaithe agus atá Ó Duinnín,

áfach, bainim níos mó leasa go laethúil
as focal.ie ar mo iPad ná mar a bhain-
im as an bhfoclóir is ansa liom toisc go
bhfuil sé níos áisiúla agus níos fusa
dom an tsaoráid sin a úsáid nuair a
bhím ag scríobh. 

Is amhlaidh an scéal é seo i gcás go
leor nithe eile im’ shaol laethúil. 

Ar fhilleadh abhaile dom i ndiaidh
cúpla lá as baile, níl aon ní a thugann
níos mó sásaimh dom ná an
mhothúchán a bhraithim nuair a fhe-
icim glioscarnach na farraige ag barr
an Bhóthair Ard i nGaillimh agus nuair
a bhíonn a fhios agam go mbeidh an
fharraige chéanna ar mo chlé as san
siar bóthar an R336. 

Ach seo í an fhadhb. Díreach mar
gur maith liom an mothúchán a
bhronnann radharc na farraige orm
agus mé ag filleadh abhaile, ní chial-
laíonn sé go dtaitníonn sé liom a bhei-
th ag caitheamh uair an chloig nó níos
mó suite ar mo thóin agus mé i scuaine
tráchta atá plódaithe agus plúchta le
hiomarca gluaisteán ag an aon am
amháin. 

Is í Gaillimh an t-aon chathair in
Éirinn ar deineadh dearmad glan
uirthi le linn an tréimhse
róchaiteachais le leathghlúin anuas.
Tá cuarbhóithre agus bóithre ceangail
tógtha mórthimpeall ar gach cathair
eile in Éireann seachas sa Ghaillimh. 

Féach ar shuíomh an Údaráis Um
Bhóithre Náisiúnta, gliogáil ar Ghail-
limh ar an léarscáil agus cífidh sibh
stádas na mbóithre – seachbhóthar N6
na cathrach – ar fionraí, bóthar nua an
N17 ó Thuaim agus Clár Chlainne
Mhuiris – ar fionraí.

Tá Éamon Ó Cuív, TD, ina measc

siúd a deir go bhfuil sé baolach anois,
má dhiúltaíonn Comhairleoirí Contae,
muintir Chois Fharraige agus muintir
Chonamara Theas i gcoitinne, don treo
atá molta don R336, go gcaithfear an
plean agus gach atá caite lena
phleanáil go dtí seo (€3m dar le Ó Cuív)
ar leataobh ar fad.

Is cuma cad eile, ach déanaimis cin-
nte go dtógfar an seachbhóthar nua
atá molta idir Scríb agus Bearna. De
réir mar atá an dearadh curtha chun
cinn ag na speisialtóirí bóthair san
Údarás Um Bóithre Náisiúnta, tá an
bóthar nua níos faide ó dheas ná mar a
bhíothas ag súil go mbeadh.  

Sea, cinnte tá roinnt teaghlaigh
buartha faoi chomh gar dá ngabháltais
is atá an cúrsa molta, comharsain liom
féin ina measc. Agus tuigim dóibh. San
áit ina bhfuil cónaí orainn, táimíd ó

thuaidh den bóthar R336 mar atá sé
agus nuair a fuaireamar ár gcead
pleanála, ní raibh aon chaint ann faoi
bhóthar nua amach anseo. 

Anois, áfach, dá dtógfaí an bóthar
mar atá molta, scoiltfeadh sé bailte
fearainn, comharsanachtaí agus
feirmeoirí na háite óna dtailte saothair
agus óna dtréada beithíoch. 

Ní haon innealtóir bóthair mise ach
ar fhéachaint ar an léarscáil dom,
b’fhéidir nach bhfuil sé éasca cúrsa a
ghlacadh a sheachnódh gach teorainn
agus gach binn tí ach ar éigin gur
eolaíocht roicéid atá ann ach an
oiread?

Faoi mar atá gean agam d’fhoclóir
an Duinnínigh, tá gean agam freisin do
focal.ie. Tá gnéithe den bóthar mar atá
a thaitníonn go mór liom – an radharc
nach mór cothrom le leibhéal na far-

raige sa Spidéal agus sna Forbacha. Tá
pointí tagartha a dhruideann níos
gaire do bhaile mé le gach míle,
leathmhíle nó ciliméadar fiú.

Táim ag súil go mór leis na deisean-
na a bhronnfaidh tógáil an bhóthair
nua orm, áfach. Lána rothaíochta 40
ciliméadar ar fhad, turas i bhfad níos
tapúla go Chathair na dTreabh agus é
seo ar fad gan trácht ar an anáil
beochta nua a shéidfeadh a leithéid
d’fhorbairt ar Ros an Mhíl - a d’éascódh
an brú ar thráchtáil lastais mhara na
cathrach dá réir. 

Níl Foclóir Uí Dhuinnín caite amach
agam. Níl ná baol air, ach tá an iPad
réabhlóideach agus éabhlóideach. Ní
féidir uibheagán a dhéanamh gan uib-
heacha a bhriseadh. Ar an gceist
amháin seo, téanaim oraibh agus bris-
fimis iad le dúil agus le deifir! 

nithe den tsórt sin. Arís, chun an
mhatamaitic a choimeád simplí, abair
gur féidir ráta úis de 5% d’fháil ar an
airgead seo. Tá €26,000 de dhíth ort,
dá bhrí níor mhór go mbeadh cnap-
shuim de bhreis ar leathmhilliún euro
curtha ar leataobh agat thar na
blianta.

Bhí an teoiric sin go breá roimh an
‘Mí-chompórdacht Mhór’ mar a
chuala mé daoine a thabhairt ar an
tubaiste eacnamaíochta atá tar éis
titim amach sa tír le ceithre bliana. Bhí
daoine ag ceannach tithe mar chuid
dá gcnapshuim phinsin, rud
ciallmhar mura mbeadh praghas
tithe, cosúil le gach rud eile, tar éis
titim as a chéile. 

Tá easpa ollmhór anois i gcnap-
shuim an-chuid ‘gnáthdhaoine’ ar a
bhfuil dualgas orthu a gcuid pinsin

féin a sholáthar. Feicfidh muid céard a
thiocfaidh as seo i gcionn cúpla bliain
nuair a fheicfidh muid daoine a raibh
caighdeán maireachtála compordach
acu, agus gan iad in ann díon a
choimeád os a gcionn tar éis dóibh éirí
as. Beidh siad ag obair, má mhaireann
an tsláinte, go rachaidh siad isteach
san uaigh.

Tá an mhéid sin dona go leor. Ach
céard faoi seo? 

Tá a fhios againn go bhfuil an Stát
bancbhriste. Tá fhios againn go bhfuil
ar an Stát airgead a ghnóthú aon in áit
gur féidir é agus tá a fhios ag an Stát go
bhfuil cnapshuim ag daoine ina gcuid
pinsin. Is chun a lámha d’fháil ar
chuid den airgead sin a d’fhógair an
tAire Airgeadais, Michael Noonan,
dleacht de 0.6% in aghaidh na bliana
ar na cnapshuimeanna seo. 

Chun dul siar ar seo arís, níl aon
chnapshuim san earnáil phoiblí chun
an dleacht seo a dhíol. Díoltar pinsin
an Stáit as teacht isteach bliantúil an
Stáit. 

Faoi láthair, agus leis na blianta
siar, ciallaíonn sé seo, os rud é nach
bhfuil dóthain de theacht isteach ag
an Stát, go bhfuil muid ag díol na
bpinsean seo as iasachtaí eachtran-
nacha. Agus na pinsin seo á ndíol tá
airgead daoine, atá tar éis a ndícheall
a dhéanamh thar dhaichead bliain
oibre, á ghoid (an t-aon focal gur
féidir liom a úsáid sa chomhthéacs
seo) chun dleacht 0.6% den chnap-
shuim a thabhairt don Stát. Níl aon
fhaoiseamh le fáil. 

Dá chúramaí a bhí tú le do chuid
ioncaim (gan carranna ná laethanta
saoire daora a cheannach – ach an

tairgead a chur isteach i do phinsean)
is ea is mó an mhéid atá le díol agat
anois. Cáin ar shuáilce atá ann. An
sórt togra a bheadh ag an diabhal.
‘Díol é agus bí sásta’, manna na n-
údarás.

Tá an scéal níos measa fós. Cé go
bhfuil an ráta boilscithe íseal go maith
faoi láthair, de bharr na dtionscnamh
a bhí ag Banc Ceannais na hEorpa
agus ag Cúlchiste Feidearálach (Fed-
eral Reserve) na Stáit Aontaithe,
airgead  a phriontáil chun spreagadh
a thabhairt do chúrsaí eacnamaíochta
an domhain, beidh an ráta sin ag
ardú.  Ag dul siar go dtí an cnapshuim
thuasluaite, tá 5% de theacht isteach
ag teastáil (ag glacadh leis go bhfuil
€500,000 de chnapshuim ag duine
agus é ag éirí as – suim nach mbeidh
an-chuid duine fiú amháin gar dó de

bharr a bhfuil tarlaithe), caithfidh
siad ar an ráta boilscithe a shárú
freisin. Is é sin, chomh maith leis an
ráta úis de 5%, beidh orthu 2%, 3% nó
4% sa bhreis d’fháil ar a gcuid airgead
díreach chun fanacht mar a bhfuilid.
Níl seans dá laghad é seo a
dhéanamh. Anois, os a chionn sin, tá
an dleacht 0.6% le díol acu. Beartas
bochtaithe atá sa dleacht sin.

Is ionadh liom nach bhfuil na
daoine a bheidh bochtaithe ag an
dleacht seo, daoine a bhfuil pribhléid
acu ó thaobh fáil a bheith acu ar na
meáin chumarsáide, i bhfad níos
teasaí. Seans ann go bhfuil na daoine
céanna ag déanamh tréan-iarrachta a
gcuid gnóthaí beaga a choimeád ar an
mbóthar agus dá bharr nach bhfuil
am acu súil a chaitheamh ar an tod-
hchaí. Ach tiocfaidh an lá!

Gaillimh : Cathair na dTráchtanna 



10  • TRÁCHTAIREACHT GAELSCÉAL 
Dé Céadaoin, 19 Meán Fómhair, 2012

Focail le Gaoth Le Concubhar Ó Liatháin

Donncha Ó hÉallaithe

Is leis an scéim sláinte, ‘Mother and
Child’, is minic a luaitear an Dr. Noel
Brown (1915 – 1997). Bhí sé ina Aire
Sláinte sa rialtas idirpháirtithe (1948 –
1951) ach bhí air éirí as sa bhliain 1951,
mar nach dtacódh a pháirtí féin, Clann
na Poblachta, le scéim sláinte mar nach
raibh beannacht na n-easpag aici. 

Ní ar scoil a d’fhoghlaim Noel Brown
a chuid Gaeilge, mar gur i Sasana is mó
a cuireadh scolaíocht air. Nuair a cea-
padh ina Aire é in 1948 leag sé roimhe
Gaeilge a fhoghlaim agus chuaigh sé siar
go Conamara, áit a raibh Seán Ó Cong-
haile (1903 – 1995) ó na hAille mar
mhúinteoir aige. 

Tar éis dhó éirí as an bpolaitíocht in
1981, d’fhill sé ar Chonamara leis na
blianta deireannacha dá shaol a

chaitheamh i dteach ceann tí ar an
gCloch Mhór, gar do Bhaile na hAbhann
agus is sa reilig áitiúil atá sé curtha.

San alt seo uaidh, a foilsíodh san iris
Comhar trí scór bliain ó shin, bhreac sé
ar pháipéar a smaointe faoi cheist na
Gaeilge agus na Gaeltachta. Scríobhadh
an t-alt sular socraíodh Caighdeán
Oifigiúil na Gaeilge. 

Comhar, Meán Fómhair, 1952

“Dualgas Orainn 
Tionscail Mhóra
a Bhunú sa
Ghaeltacht”

An Dr. Noel de Brún, T.D.
“Sílim gur b’í an Ghaedhilge an rud

is tábhachtaighe dhá mbaineann leis
an “saothrughadh dúthchais” agus an
rud is mó ar cheart dúthracht a
chaitheamh léithe, agus a chur chun
cinn. Tá sé bunáite trí fichead bliad-
hain anois ó cuireadh Connradh na

Gaedhilge ar bun agus tá an Ghaed-
hilge dhá mhúineadh ‘sna scoltra-
chaidh le deich mbliana fichead. Dá
réir sin, badh cheart go mbeadh
‘chuile dhuine fá dhá fhicead bliad-
hain i ndon í a labhairt go paiteanta
anois. Tá ‘chuile Riaghaltas agus
‘chuile pháirtí poilitidheachta dhá
raibh againn ó cuireadh an Stát ar bun
ar thaobh na Gaeilge, má’s fíor dhóibh

féin. Cheapfá dá mbeidís fíreamhail,
dúthrachtach agus dáiríre, nach
mbeadh tadamh dhá labhairt sa tír
anois ach Gaedhilge. …

Ba cheart dho ‘chuile Aire Riaghal-
tais an Ghaedhilge a chur chun cinn
‘n-a Roinn féin. Nuair a bhí mise sa
Roinn Sláinte bhíodh muid ag
déanamh go leór d’obair na Roinne i
nGaedhilge. Cuireadh leabhairíní agus
billeóigíní bollscaireachta go leór
amach as an Roinn, an t-am sin.
Bhíodh go leór dhe na fuagraí i nGaed-
hilge. … Rinne muid scannáin sa
Roinn Sláinte an t-am sin freisin. Ní
raibh siad chomh costasach sin, ‘chor
ar bith.  Ní mé cé’n fáth nach bhféad-
fadh Roinn an Oideachais scannáin a
bhainfeadh le Oideachas agus le Gaed-
hilge a dhéanamh freisin. Chuideód-
hadh sé seo leis an “Saothrughadh
Dúthchais” agus le tionscail na Scan-
nán a chur chun cinn sa tír seo. …

Tuigeann an daoine nach bhfuil an
Riaghaltas dháiríre chor ar bith fá
chúis na Gaedhilge; agus ceapann siad
nach bhfuil sí ag teastáil ach le
haghaidh postaí agus go ndéantar

dearmad aríst uirthi nuair a fháightear
iad. Leigeadh faillighe chomh mór sa
nGaedhealtacht agus go mb’éigin dho
na daoine, Sasana, Albain agus Meiri-
ocá a thabhairt orthu féin as éadan,
nuair a bhi  fhios acu nach raibh aon
obair le fághail acu sa mbaile. Cé a
thóigeadh orthu é dá ndéanfaidís
dearmad ar an nGaedhilge agus ar a
ndúthchas?

Tá an oiread slad déanta ag an n-
imirce ar an nGaedhealtacht leis na
bliadhanta agus nachar fhan duine ar
bith dhá raibh spionnadh ná misneach
ar bith ann sa mbaile. Dá bhrighthin
sin, bheadh sé an-deacair daoine a
fhághail sa nGaedhealtacht, le tion-
scail a oibriubhadh, fá nach bhfuil
fágtha ach na sean-daoine, na gasúir,
agus lucht na ngabháltais bheaga. …

Tá sé de dhualgas orainn tionscail
mhóra a chur ar bun sa nGaedheal-
tacht, sa gcaoi is go mbeidh obair
sheasta agus páighe mhaith ar na
daoine, le go bhféadfaidís pósadh
agus clann a thóigeál; mar is ceist
shóisialta, gheilleagrach agus mhorál-
ta, í, chomh maith le chéile. …

SÚIL SIAR na Seachtaine

Noel Brown agus an Ghaeilge

Athrú Aibhléiseach na Fleadhóige uaim!

Is fúinn féin an t-athrú a ba
mhaith linn a chur i gcrích! Cúpla
seachtain ó shin agus mé ag
glacadh páirte i ndíospóireacht
Ghaelscéal sa Phuball Gaeilge ag

an bhFleadhóg Aibhléiseach, chonaic
mé an Solas. 

Le linn an phlé faoi ‘fraiceáil’, ábhar
nach bhfuil mórán eolais agam faoi, a
soilsíodh dom an bóthar romham
agus, dár liom, romhainn.  

Bhí daoine ag labhairt i gcoinne an
phlean atá ann chun luach na trilliún
euro de ghás a bhaint amach as na car-
raigeacha atá sa talamh faoi Liatroim.  

Dhéanfadh sé an t-uafás dochair
don timpeallacht ansan, shaibhreodh
sé comhlachtaí idirnáisiúnta agus ní
bheadh sé ar leas an phobail. 

Tuigim na hargóintí sin. Aontaím leo
go pointe áirithe.  Ach...agus is ceann
mór é seo...ní thuigim cén fáth nach
féidir an craiceann agus a luach a bhei-
th againn. 

Má tá luach na trilliún euro
d’acmhainn againn faoinár bhfód
dúchais féin - nó faoinár n-uiscí féin -
cén fáth nach sinne atá ag déanamh an
taiscéalaithe agus ag tabhairt na n-
acmhainní sin i dtír, seachas comh-
lachtaí ilnáisiúnta ar nós Shell agus
Statoil? 

Tá go leor ceisteanna den tsórt céan-
na a d’fhéadfaí a chur.  Cén fáth go
bhfuil na polaiteoirí atá i gcumhacht,
in ainneoin chomh dúr is atá siad, i

gcumhacht?  Cén fáth go mbíonn ‘glu-
aiseacht na Gaeilge’ i gcónaí ar gcúl?  

Cén fáth go bhfuil RTÉ ag imirt an
leatroim is mó ar Raidió na Gaeltachta
thar aon seirbhís eile dá gcuid?

I mbeagán focal, ligimid dóibh amh-
laidh a dhéanamh.  De bharr leisce
agus cúthaileacht agus an tréith Éire-
annach eile sin, an claonadh i dtreo
gan bhád a luascadh, fágaimid an
liathróid acu chun í a chiceáil cibé áit is

mhaith leor ar fuaid na páirce. 
Táimíd ar fheabhas chun a bheith ag

gearán.  Glaoímid ar Joe Duffy, ar
Rónán, ar Mháirtín Tom Seáinín agus
go leor dá leithéid chun ár míshásamh
a chur in iúl.  Ach sin é.  Nuair nach
dtarlaíonn aon rud, nach cuma, tá an
gearán déanta. 

Is breá leis na meáin cultúr seo an
ghearáin.  Cuireann sé ábhar ar fáil
dóibh chun na leathnaigh agus na

haerthonnta agus an cibearspás a líon-
adh ach fágann sé an status quo mar
atá. 

Má tá uainn rudaí a athrú, ní mór
dúinn a bheith páirteach san athrú
sinn féin .  Agus ní hionann sin agus a
bheith páirteach i Sinn Féin. 

É sin ráite, ní miste liom a rá fiú is
nach n-aontaím leis an bpáirtí agus an
gcur chuige fimíneach a luaim leo, ba
léir ón slogadh a bhailigh siad i mBaile
Mhúirne [Baile Bhuirne dá réir an dlí
Eag.] dá Scoil Samhraidh le déanaí go
bhfuil siad díograiseach ar son na
cumhachta a bhaint amach chun na
hathruithe ba mhaith leo a chur i
gcrích.   

Níor mhaith liom dul síos an
bóithrín sin inniu ach cloí leis an
bpríomhábhar - cad is féidir linn a
dhéanamh chun ár saol a athrú ó bhun
go barr, fíor réabhlóid a chur ar bun?  

Ní réabhlóid armtha atá i gceist
agam - ach réabhlóid meoin.  Ná
glacaimis leis an gcac níos mó.  Nílimse
sásta éisteacht le gearáin faoin Rialtas
nó faoin Údarás nó faoin bhForas a
thuilleadh.   

Tá fonn gnímh orm. 
Má tá Gaeil ag gearán faoin

drochúsáid a fhaighimid, freagra
amháin air sin páirtí polaitiúil dár
gcuid féin a chur ar bun, páirtí ina
mbeadh cur chuige nua dúchasach
agus, ag an am chéanna, idirnáisiú-
nach á chur chun cinn. 

Cinnte, bheadh deacrachtaí agus
dúshláin i gceist leis sin - an scoilt an
chéad mhír ar an gclár oibre mar sham-
pla.  Ach le huibheagán a chócaráil,
caitear ubh a bhriseadh.  

Caithfimid sinn féin a fhuascailt ó
shlabhraí an leisce atá ár gcoinneáil
faoi bhraighdeanas. 

Céım eile sa phróiseas seo, an
maoiniú Stáit.  An fhaid is atá Gaeil
agus eagraíochtaí Gaeilge ag obair
d’airgead an Stáit, is cuma Thuaidh nó
Theas atá tú, táimíd faoi cheangal.  

Mhol eagarfhocal an nuachtáin seo
an tseachtain seo caite go mbeadh
samhail nua mhaoinithe ann anois! Ní
hé sin atá ag teastáil ar chor ar bith ach
samhlaíocht nua mhaoinithe. 

Fillfidh mé soicind ar an bhFlead-
hóg Aibhléiseach.  B’iontach an obair a
rinne Rossa Ó Snodaigh agus a chairde
chun An Puball Gaeilge a chur ar fáil
agus é a líonadh le beocht ó na hoir-
fidigh is fearr i saol na teanga - ní chuir-
im mé féin san áireamh ansan - ar
feadh deireadh seachtaine draíochtúil
ag deireadh an tsamhraidh.  

Fuair sé urraíocht, cinnte, chun sin a
dhéanamh - ach bhí filí agus scéalaithe
agus drámadóirí agus ceoltóirí agus
eile sásta a bheith ann agus casadh ar
mhaithe le bheith ann.  

Chuir an spiorad sin tine faoi mo
smaointe.  Beidh a thuilleadh le rá
agam faoin ábhar seo lá níos faide
anonn.  Coinnigh an tine beo!

An Dr Noel Browne [PIC : PHOTOCALL IRELAND]

Manchán Magan agus Meave Fitzgerald i mbun dramaíochta ag an 
Fhleadhóg Ailbléiseach i mbiana. 

Eagarfhocal

Comhaontú Pháirc an Chrócaigh ina
chnámh spairne sa gComhrialtas 

Seán Ó Tuairisg 

Caithfidh an Rialtas €3.5
billiún a fháil in áit éicínt,
sa gCáinaisnéis, ag
deireadh na bliana. Tá sé
an-deacair figiúirí den

tsaghas sin a scríobh nó a thuiscint,
ach bíodh sin mar atá, tá An Triúracht
á rá linn gurb shin a chaithfeas muid a
dhéanamh! 

Tá drochbhail ar eacnamaíocht an
stáit seo. Tá an chaibidil seo de stair
na hÉireann á scríobh le fada
fíochmhar an lá, ach anois, tá
deireadh déanta ag an bhfleadh agus
ag an bhféasta, mar go bhfuil am na
reicneála sa mullach orainn.

Níl dabht ar bith ach go mbeidh an-
chuid ciorruithe le déanamh i chuile
réimse dar saol. Stuif nár chleacht
dhá ghlúin Éireannach go n-uige seo. 

Bainfear daoine as a gcleachtadh.

Beidh mórchuid dleachta agus
cánacha á leagan ar an-chuid seirb-
hísí, atá " saor in aisce " le 35 bliain, nó
níos faide - nuair a dhíol Jack Lynch
agus Fianna Fáil ar Aonach na Vótaí
muid in Olltoghchán na bliana 1977,
"cosúil le banbh muice,"  mar a dúirt
Liam Ó Flaithearta. Sin an uair a
baineadh na rátaí de na tithe, agus an
cháin de na gluaisteán, agus tuilleadh
agus tuilleadh, agus rinneadh an
tseirbhís poiblí a ramhrú le tuilleadh
oibrithe. 

Lean na Taoisigh a tháinig ina dhi-
aidh leis an sean-phort céanna:
Haughey, Mac Gearailt, Reynolds,
Bruton, agus Ahern; chuile dhuine
amháin acu, duine i ndiaidh a chéile,
chun dul i mbun rialtais: chun
Cumhacht a fháil! 

Agus mura bhfuil a fhios rómhaith
againn céard a rinne a bhformhór leis
an gcumhacht sin!

Ach, ná déan aon dearmad faoi seo:
pobal an stáit seo a thug cead dóibh
sin a dhéanamh, leis an gcaoi ar vótáil
muid; na vótaí a thabhairt don té ba
mhó a gheall, agus gan aon chuntas a
iarraidh ná a fháil uatha siúd a bhí ag
gealladh. Fúinne féin a bhí agus is

fúinne féin atá anois.
Nuair a chuir an pobal gainimh ar

Fhianna Fáil, san Olltoghchán
deiridh, is ar Fhine Gael agus an
Lucht Oibre a thit sé an phraiseach a
ghlanadh. Bhí a fhios sin ag Kenny
agus Gilmore, le linn an fheachtais. 

Fuair siad an tromlach ba mhó
riamh i Dáil Eireann.  Anois, caithfidh
siad an t-ainmhí uafásach sin, €3.5
billiún, a cheansú. Go praiticiúil, tá
An Triúracht ag leagan amach na
mórcheisteanna atá le réiteach, agus
cá leagfar an scian. Is leis an rialtas na
mionsonraí a réiteach! 

Tá an t-ádh glan ar an rialtas go

bhfuil leithéid Chomhaontú Pháirc an
Chrócaigh ann. Mura mbeadh,
bheadh rúille búille agus sciob sceab
ceart ann. Agus dá bharr, tá dea-
scéala chugainn maidir leis na
comhairleoirí leighis. 

Ach tá an pátrún céanna feicthe ag
an Triúracht, sin go bhfuil pá agus
pinsean poiblí an-ard in Éirinn, sa
Spáinn, sa bPortaingéil, agus sa
nGréig. 

Caithfidh an rialtas tabhairt faoi
sin, arís le cabhair Chomhaontú
Pháirc an Chrócaigh. Tá sé ráite ag
Enda Kenny agus ag Eamonn Gilmore
agus ag scata eile Airí Rialtais agus
Stáit go seasfaidh Páirc an Chrócaigh
talamh, Ach, beidh na mionsonraí an
suimiuil. Dúirt Gilmore an tseachtain
seo caite go gcoinneoidh an rialtas a
margadh leis na múinteoirí, na banal-
traí agus na Gardaí, ach ceapaimse go
mbeidh aguisín tábhachtach ann, go
gcaithfear cuid mhaith uaireannta
breise a chur isteach, i ngach uile cás.

Tá cathanna beaga agus móra á
dtroid, idir James Reilly le Róisín
Shortall, agus Joan Burton le Brian
Hayes, ach caithfidh Páirc an Chró-
caigh málamór airgid a mhealladh ón

lucht mór-phá sa tseirbhís poiblí,
agus in áiteanna eile freisin. Ní
éalóidh éinne an babhta seo! 

Bainfear uathu siúd a bhfuil pin-
sean ramhar acu, agus uathu siúd a
bhfuil Cártaí Leighis acu gan gá, agus
uathu siúd a bhfuil saorthaisteal acu
nuair nach bhfuil sin riachtanach,
agus liúntas leanaí acu siúd a bhfuil a
ndóthain acu dá uireasa, agus bain-
fear saor-tháillí oideachais 3ú leibhéal
uathu siúd a bhfuil fuílleach acu dá n-
uireasa.

Tá Brendan Howlin ag síor-cho-
saint Pháirc an Chrócaigh, tá laghdú
30,000 ar an tseirbhís phoiblí le trí
bliana anuas, ach tá 300,000 oibrí eile
fós inti, dream a thug tacaíocht an-
mhór do Gilmore agus An Lucht
Oibre san Olltoghchán. Bíodh
Gilmore ar aire, nó d’fhéadfaí é a
bhualadh sa gceann!

Caithfear cáin a leagan ar thithe.
Caithfear cáin a leagan ar uisce, agus
ar chuile sheirbhís eile. D’uireasa
Páirc an Chrócaigh, níl na nithe sin
indéanta, beag ná mór. 

Is den bhunriachtanas é an con-
radh seo ach é a úsáid i gceart, le
hómós!

Nuair a chuir an pobal gain-
imh ar Fhianna Fáil, san
Olltoghchán deiridh, is ar
Fhine Gael agus an Lucht
Oibre a thit sé an
phraiseach  ghlanadh. Bhí
a fhios sin ag Kenny agus
Gilmore

Conspóid Chíocha Bhandiúc Windsor agus
‘An Irish Daily Star’
AN mbeadh sé inghlactha, nó dlíthiúil fiú, do
Ghaelscéal dul amach le ceamara armtha le
lionsa fada, pictiúir a ghlacadh do bhean óg
cíoch-nochtaithe taobh amuigh dá teach saoire
i gConamara agus iad a chur i gcló? 

Seans go ndíolfadh sé cóip nó dhó sa bhreis
an tseachtain sin, ach is cinnte nach mbeadh sé
‘inghlactha’; bheadh cásanna dlí i gceist, idir
shibhialta agus choiriúla agus is féidir a bheith
cinnte dearfa go mbeadh an-bhrú ar Fhoras na
Gaeilge an maoiniú a chuireann siad ar fáil do
Ghaelscéal a tharraing siar. 

Cén fáth mar sin go mbeadh sé inghlactha de
bhrí gur ball de theaghlach ríoga na Breataine í
Bandiúic Windsor, nó Kate Middleton mar ab
fhearr aithne uirthi nuair a bhí sí ina comón-
tach?

Tá freagra simplí ar an gceist sin. Níl! 
Sea, tá sé intuigthe go gcuirfeadh na hirisí

agus na páipéir thall i Sasana a leithid i gcló (cé
nach raibh sé de mhisneach acu sin a
dhéanamh sa chás seo), mar tá dúspéis ag an
phobal thall ansin sna Windsors.

Ar ndóigh, íoctar go daor as an teaghlach

ríoga seo i ndeireadh na dála, agus mar gheall
ar an íocaíocht sin, ní féidir leo a bheith ag súil
go bpléifear leo mar a pléitear leis an ngnáthd-
huine. Mar sin féin, tá measarthacht i ngach
rud agus chuaigh na hirisí a chuir na pictiúir úd
de Kate Middleton i gcló thar fóir an t-am seo.
D’ainneoin sin, is seafóideach an bhagairt atá ar
thodhchaí an ‘Irish Daily Star’ mar gheall ar
chinneadh an eagarthóra na pictiúir a chur i
gcló. Agus Gaelscéal ag dul i gcló, bhí an chuma
ar an scéal go raibh a phost caillte ag an
eagarthóir, Michael O’Kane. Chuaigh sé sa

seans nuair a shocraigh sé iad a chur sa
pháipéar agus is dócha gur botún a bhí ann –
ach ní hionann sin agus a rá gur cheart é a
bhriseadh as a phost.  Agus is cinnte dearfach
nár cheart bata agus bóthar a thabhairt don
fhoireann ar fad mar atá comhúinéir an
pháipéir, Richard Desmond, ag iarraidh a
dhéanamh? 

Seans nach bhfuil i gceist sna pictiúir seo ach
leithscéal? Seans chomh maith go léiríonn sé
na contúirtí ata i gceist nuair nach in
úinéireacht Éireannach atá meáin na hÉireann. 

An tSeapáin agus an tSín 
I LÁTHAIR na huaire tá cuid mhaith teannais
pholaitiúil idir an tSeapáin ar lámh amháin
agus an tSín ar an lámh eile maidir le
húinéireacht na nOileán Senkaku / Diaoyu

Níl duine ar bith ina gcónaí iontu agus ní
raibh riamh seachas mar chuid de thionsc-
namh sealadach ag tús an chéid seo caite. 

Taobh amuigh de thréimhse gairid tar éis an

dara cogadh domhanda (1945-1972, ba faoi
smacht Mheiriceá a bhí siad), ba chuid den
tSeapáin iad na hoileáin (de réir na Seapá-
nach, ar ndóigh). 

Ar an gcéad amharc, shílfeá nach bhfuil aon
luach airgeadais ag na hoileáin iargúlta  seo
ach ó fuarthas ola / gás gar dóibh mall sna
1960í, tá an dá Shín (Daon-Phoblacht na Síne

agus an Téaváin) ag maíomh úinéireachta
orthu. Tá an t-ábhar ina chnámh spairne idir
an tSín (mórthír) agus an tSeapáin i láthair na
huaire go hairithe. 

Níl aird an domhain ar an gcás, áfach, tá ár
n-aigne á ndíriú ar ‘bhagairt’ na hIaráine agus
ar an chogadh cathartha sa tSiria. 

Ach ba cheart don domhan aird a thabhairt

ar an bhfadhb seo, fiú más bréagach agus
eagraithe atá roinnt mhaith den ‘fhearg’ atá á
léiriú sa tSín. 

Is dhá thír cumhachtacha iad araon, agus
stair achrannach eatarthu, stair atá beo i
gcuimhne na ndaoine. 

Ná bíodh aon amhras ann, tá baol cogaidh
anseo. 



Cathair na Gaillimh
Cuireadh do
Caroline
Kennedy go
Gaillimh
Máirtín Ó Catháin

TABHARFAR cuireadh oifigiúil go
Gaillimh an bhliain seo chugainn do
Caroline Kennedy-Schlosberg, iníon
an Uachtaráin John F. Kennedy agus
baill eile den teaghlach. 

Tá Méara na cathrach, Terry O’Fla-
herty, ag tabhairt an chuiridh d’iníon
an Uachtaráin ar ócáid chomórtha
chuairt chaithréimeach an
Uachtaráin ar Gaillimh i mí
Meitheamh 1963.

Beidh sé caoga bliain bhliain seo
chugainn ó thug an Cinnéideach an
chuairt stairiúil sin ar Éirinn.  Bhí
Gaillimh ar cheann de na cathracha ar
thug an tUachtarán cuairt orthu – ar
an 29 Meitheamh 1963. 

Níl a fhios cén dearcadh a bheadh
ag Caroline Kennedy ar chuireadh go
Gaillimh; tuigtear go mbeidh sí ag
teacht go Loch Garman don ócáid.  Ní
cosúil go raibh sí in Éirinn ó bhí sí ina
gasúr.  Thug a máthair í féin agus a
deartháir, John, anall ar cuairt cúpla
bliain théis fheallmharú an
Uachtaráin agus chaitheadar roinnt
seachtainí in Éirinn san am.  Tá
bealach príobháideach le Caroline
Kennedy den chuid is mo; tá sí ina
heagarthóir ar leabhra agus
foilseacháin i Nua Eabhrac.  

Bhí cuairt John F. Kennedy ar
Ghaillimh ar an ócáid ba ghliondaraí
agus ba chaithréimí sa gcathair ari-
amh.  Tháinig na mílte amach ag
fáiltiú roimhe agus b’shin ag tráth
den tsaol nach raibh bealaí taistil ná
carranna leath chomh fairsing agus
atá anois. 

Ait go leor, bhí an Ghaeilge ar
cheann de na hábhair a tharraing
roinnt conspóide.  Shocraigh Méara
Chathair na Gaillimhe san am,

Pádraig Ó Riain, gur i nGaeilge uilig a
thabharfadh sé a óráid ag fáiltiú
roimh an gCinnéideach go Gaillimh.
Tugadh aistriúchán Béarla den óráid
don Uachtarán. 

Is cosúil gur óráid réasúnta fada a
bhí inti agus scríobhadh roinnt
litreacha chuig na nuachtáin ina dhi-
aidh sin ag cáineadh an Mhéara as
labhairt go hiomlán i nGaeilge. Tar-
raingíodh an t-ábhar anuas in
eagarfhocal an “Connacht Sentinel”
an tseachtain sin agus scríobhadh:
“If Galway were, in fact, an Irish-
speaking city it would have used words
of welcome to the distinguished visitor
in his own language just as Germany
extended to him that courtesy of using
his language when he visited that
country.  But Galway, trying to convey
something that it is not, over-reached
itself.”

B’shin beagnach 50 bliain ó shin
anois.  Beidh Terry O’Flaherty
(Neamhspleách) ina Méara ar Ghail-
limh go deireadh an Mheithimh 2013. 

Conamara 
Siamsaíocht,
Damhsa, Ceol
agus Craic ag
Féile Phléaraca
Chonamara
2012 
BEIDH réimse leathan d’imeachtaí ar
siúl thar an deireadh seachtaine seo
romhainn mar chuid d’Fhéile
Phléaraca Chonamara a thósóidh an
Aoine bheag seo.  

Cuirfidh Micheál Ó Conghaile tús
leis an bhféile i mbliana, oíche Dé
hAoine, san Hooker Bar in Eanach
Mheáin. Ina dhiaidh sin, bronnfar
Gradam Phléaráca 2012 agus cuirfidh
fear na tine, Stephen McGinley, seó

solais agus tine ar siúl. Chomh maith
leis sin, beidh seisiúin ceoil ann le
Brian Terry Mac Donnchadh agus a
chairde. 

Beidh ceardlann damhsa le Tura
Arutura, fear de bhunadh na Siom-
báibe, ag meánlae ar an Satharn agus
beidh sé le feiceáil arís ar an ardán an
oíche sin ag an oíche cheoil i dTeach
an Daingin le Fóidín Meara agus A
Band Called Wanda. Tá turas
eagraithe go hInis Treabhair i rith an
lae agus siúlóid staire timpeall an
oileáin. 

Anuas ar sin, seolfar taispeántas
ealaíne, le healaíontóirí ó Chonamara
in Ionad Gailf Oileáin Chonamara
agus beidh léirithe drámaíochta
éagsúla ar ardán i dTeach an Daingin. 

Ar an Domhnach, beidh Comórtas
na nÓg ar bun agus ina dhiaidh sin,
an trathnóna céanna, beidh scannáin
le Breandán Feiritéar, Tráth Dár Saol
agus An Baile Aerach, á léiriú. Beidh
idir amhráin, scéalta agus filíocht le
cloisteáil ag an seisiúin lae agus orthu

Tuilleadh coranna i gcúrsa bhóthar Chonamara
Máirtín Ó Catháin 

IS cosúil anois go mbeidh lámh chin-
niúnach i scéal bhóthar Chonamara
ag Proinsias Mac Giolla Mhuire, an
Stiúrthóir ar chúrsaí forbartha bóithre
i gComhairle Contae na Gaillimhe.  

Thitfeadh sé ar chrann Mhic Giolla
Mhuire moltaí a dhéanamh faoin
gcéad chéim eile má dhiúltaíonn
Comhairleoirí Chonamara don chúr-
sa atá leagtha amach don bhóthar nua
as Scríb go Gaillimh.  

Dúirt urlabhraí i gComhairle Con-
tae na Gaillimhe an tseachtain seo go
gcuirfear ceist an bhóthair nua faoi
bhráid Chomhairleoirí Chonamara
am éicínt i mí na Samhna, nó i mí na
Nollag.  Ceaptar go ndiúltóidh na
Comhairleoirí don chúrsa atá molta
ag na saineolaithe.  

Abróidh siad gur cheart go mbeadh

an cúrsa níos faide ó thuaidh sa sliabh
ach abróidh na saineolaithe nach
féidir leo sin a dhéanamh de bharr
caomhnú talún. 

Dúirt urlabhraí na Comhairle Con-
tae an tseachtain seo nach bhfuil a
fhios fós an gcuirfí an cheist ar
aghaidh chuig cruinniú iomlán den
Chomhairle Contae faoin tráth sin.
Caithfidh an Stiúrthóir ar chúrsaí
bóithre, Proinsias Mac Giolla Mhuire,
a chuid machnaimh a dhéanamh ar
an gcás, a dúradh.  Is anseo atá go leor
éiginnteachta ag baint leis an
bpróiseas. 

Ag cruinniú poiblí in Indreabhán an
tseachtain seo caite,  dúirt Méara an
Chontae, agus duine de Chomhair-
leoirí Chonamara, an Comhairleoir
Thomas Welby,  –nach b’iad Comhair-
leoirí Contae na Gaillimhe a thógfadh
cinneadh faoin ábhar sa deireadh ach

an Bord Pleanála.  
Níl sé soiléirithe fós an bhfuil sé de

chumhacht ag bainisteoirí sinsear-
acha na Comhairle Contae leanacht ar
aghaidh leis an ullmhúchán le hiar-
ratas a chuir chuig an mBord Pleanála
i dtaobh an bhóthair ar an gcúrsa atá
molta – beag beann ar na Comhair-
leoirí.  

Seo ceist atá ag déanamh imní do
dhaoine i gCois Fharraige agus sa
Spidéal atá in aghaidh an chúrsa atá
molta don bhóthar.  Ceapann cuid
acu sin go bhfuil cor nua sa scéal ó
rinne Méara an Chontae, Thomas
Welby, ina chuid cainte in Indreab-
hán; tá amhras orthu faoin
gcumhacht atá ag na Comhairleoirí
anois. 

Ach dúirt an Comhairleoir
Seosamh Ó Cuaig an tseachtain seo
gur féidir leis na Comhairleoirí an t-

ábhar a chuir ar chlár chruinniú iom-
lán den Chomhairle iad féin agus
vótáil air sin.  Sa gcás sin, ceaptar go
leanfaidh na Comhairleoirí in oirthear
na Gaillimhe an treoir a thabharfaidh
Comhairleoirí Chonamara.  

Táthar ag glacadh leis go mbeadh
sé beagnach dodheánta iarratas a
mbeadh téagar ar bith ann a chuir
chuig an mBord Pleanála gan
tacaíocht na gComhairleoirí Contae. 

Idir an dá linn, tá an Teachta Dála
Éamon Ó Cuív théis ceist a chuir faoi
bhráid an Rialtais ag iarraidh a fháil
amach cé aige a bhfuil an t-údarás
athruithe a chuir ar chaomhnú
SACanna; constaic mhór iad na
SACanna i gcás an bhóthar.  

Tuigtear freisin go bhfuil Ó Cuív ag
iarraidh cruinniú a shocrú le fei-
dhmeannaigh san Eoraip.  

Ciste toirtiúil don phobal – má fhaigheann feilm ghaoithe cead pleanála
Máirtín Ó Catháin

D’FHÉADFADH eagrais agus glu-
aiseachtaí pobail i gcuid mhór de
dheisceart Chonamara buntáiste mór
a bheith acu as feilm ghaoithe atá le
forbairt i Leitir Mucú – sin má
fhaightear cead pleanála le haghaidh
na forbartha.  Tá sé i gceist ag Gaoth
an Iarthair Teo. iarratas a chuir
isteach ar chead pleanála le haghaidh
na feilme seo ach a mbeidh an plean
pléite acu le pobal na háite. 

Reáchtáilfear lá eolais faoi
Fheilmeacha Gaoithe Leitir Mucú i
Halla Ros an Mhíl Dé Sathairn seo

chugainn. 
Má fhaigheann Gaoth an Iarthair

Teo. cead pleanála – dhiúltaigh an
Bord Pleanála d’iarratas uathu ar an
suíomh céanna anuraidh – tabhar-
faidh siad €250,000 le caitheadh ar
scéimeanna pobail an chéad bhliain
acu i mbun gnó agus tabharfaidh siad
€50,000 sa mbliain ar feadh scór
blianta ina dhiaidh sin.  Dúirt Micheál
Ó Domhnaill, urlabhraí thar cheann
an chomhlachta, go roinnfear an t-
airgead seo i gceantar i gciorcal 10
míle amach ón bhfeilm ghaoithe.  

Ciallaíonn sin go bhféadfadh
daoine/grúpaí i gceantar na nOileán,

na Cheathrú Rua, Ros an Mhíl, Ros
Muc agus Camais iarratais a chur
isteach.  Ní bheifear géar uilig go léir
ar an teorainn 10 míle, a deir Micheál
Ó Domhnaill, ach cloífear leis cuid
mhaith.  Beidh bord neamhspleách
ann a dhéanfaidh meastóireacht ar
iarratais agus d’fhéadfadh ionadaithe
as an gComhairle Contae chomh
maith le heagrais eile a bheith ina
mbaill dó sin. 

Tá ceangal ag an gcomhlacht Gaoth
an Iarthair Teo. leis an gcomhlacht
Enerco Ltd as Corcaigh agus tá an
cineál seo forbartha déanta acu
cheana.  

Thug Comhairle Contae na Gail-
limhe cead forbartha le haghaidh 27
muileann gaoithe dóibh i Leitir Mucú
cheana ach dhiúltaigh an Bord
Pleanála dó sin théis gur cuireadh
achomhairceanna isteach.  Tá an
plean nua ar scála níos lú; dúirt an
Bord Pleanála cheana go raibh an
chéad phlean rómhór agus go
mbeadh sé rófheiceálach sa taobh sin
tíre.

Trí cinn déag de mhuilte gaoithe
atá beartaithe an iarraidh seo.
Bheadh an chuid is airde acu 135
meadar Agus ghinfí 39 MGW
cumhachta ón bhfeilm – sin dóthain

le leictreachais a choinneáil le 20,000
teach.  Ciallaíonn an airde go mbeadh
an fheilm níos eacnamúla agus go
dtógfaí suas níos lú spáis.  theastódh
60 muileann ar mhúnla na gcinn atá
in Indreabhán leis an méid céanna
cumhachta a chur amach. 

Cimín thalún atá sa láthair tá
beartaithe agus bheadh na muilte
suite taobh thoir den bhóthar ar an
mbealach as Doire an Fhéich go
Scríb.  Tá lámh ag 15 tionónta sa
gcimín agus meastar go bhfaighidís
eatarthu os cionn €200,000 sa mbli-
ain ar feadh 20 bliain.  Léas fadtéar-
mach atá beartaithe ar an talamh. 



Baile Átha Cliath
Plé ar na meáin
shóisialta
BEIDH saineolaithe agus lucht
úsáide na meán sóisialta ag plé na
ndeiseanna atá ar fáil don Ghaeilge
ar an idirlíon ag imeacht seachtain ó
amárach (27 Meán Fómhair).

Tá ‘Gtuít’ á eagrú ag Gaelport.com
agus beidh sé ar siúl san Culture
Box, 12 Sráid Essex Thoir i mBarra an
Teampaill ó 6.00-7.15in. 

I measc na gcainteoirí a bheas ann
tá Fiachra Ó Marcaigh, stiúrthóir an
chomhlachta comhairleoireachta
idirlín Amas.

“Tá mé ag plé le cúrsaí Gaeilge le
fada agus don chuid is mó den am
sin bhí bacanna ar ábhar sa teanga a
bhailiú le chéile agus a fhoilsiú,” ar
seisean le Gaelscéal.

“Ach tá na bacanna sin tite anois,
tá daoine in ann ábhar a fhoilsiú iad
féin ar bhlaganna agus le forbairt na
meán sóisialta tá daoine ag
caitheamh an chuid is mó dá gcuid
ama ag caint lena chéile seachas trí
ghuth lárnach.

“Creideann roinnt daoine gur con-
túirt í an teicneolaíocht do mhion-
teangacha ach ní gá go mbeadh,” ar
seisean. “Tugann sé deiseanna
dóibh chomh maith.”

Deir Gaelport gur meascán idir
‘tweetup’ agus seisiún eolais atá  i
gceist leis an ócáid agus go bhfuil sé
oscailte do gach duine a bhíonn ag
úsáid na láithreáin líonraithe
shóisialta Twitter, Instagram, Pinter-

est, LinkedIn, Facebook, Google+
agus an láithreán líonraithe shóisial-
ta Gaeilge, AbairLeat ina measc.
Beidh Mícheál Ó Foighil ó Choláiste
Lurgan, a d’fhorbair AbairLeat, i
láthair ag an ócáid freisin. CÓB.

Beckett as
Gaeilge i
mBaile Munna
BEIDH an chéad léiriú Gaeilge de
dhrámaí Samuel Beckett ar siúl i
mBaile Munna ag deireadh na
míosa. Tá sé beartaithe dhá shaothar
de chuid an drámadóra Éireannaigh
a thaispeáint in Amharclann Axis ar
26 Meán Fómhar mar chuid den
fhéile Borradh Buan.

Cuirfidh an comhlacht amhar-
clainne Mouth on Fire ‘Blogh’
(aistriúchán de ‘Rough for Theatre
1’) agus  ‘Rocabaí’ (aistriúchán de
‘Rockaby’) ar siúl ar an lá. Léifear
leaganacha Gaeilge de dhánta Beck-
ett chomh maith.

Is iad na haisteoirí Geraldine Plun-
kett, Peadar Lamb, Marcus Lamb,
Melissa Nolan agus Jennifer Laverty
a bheas i mbun na ndrámaí. Léifidh
Gabriel Rosenstock agus Nick Devlin
na píosaí filíochta.

Tá Borradh Buan ar súil don ochtú
bliain as a chéile.

“Tá áthas an domhain orainn toisc
go bhfuil na cearta againn roinnt de
na drámaí gearra a scríobh sé a
dhéanamh i nGaeilge agus iad a
chuir ar an ardán as Gaeilge don
chéad uair riamh,” arsa Cathal
Quinn, Stiúrthóir Ealaíne Mouth on
Fire.

Dúirt sé go raibh “onóir agus
sceitimíní” ar an gcomhlacht go
bhfuil siad ag léiriú leaganacha nua
de shaothar Samuel Beckett ar
stáitse agus go bhfuil léirithe spéise
faighte acu ó dhaoine sa Bhreatain,
sa tSeapáin agus i gCeanada.

“Bunaíoch an comhlacht chun
drámaí gearra Beckett a dhéanamh
níos furasta do lucht éisteachta,”
arsa Quinn.

Tá 100 léiriú déanta acu timpeall
na cruinne le dhá bhliain anuas.
Fuair siad tacaíocht ó Chomhairle
Cathrach Bhaile Átha Cliath agus ó
Fhoras na Gaeilge chun an togra
Gaeilge a dhéanamh. CÓB.

Folúntas

COISTE GAIRMOIDEACHAIS 
CHONTAE NA GAILLIMHE

Cuirfidh an Coiste ainmnithe thuas fáilte roimh iarratais ó dhaoine leis na cáilíochtaí cuí chun na modúil seo a leanas a
theagasc agus a chur ar fáil i gceantar an Spidéil/Ros Muc agus i gceantair Ghaeltachta go ginearálta:

• Tacaíocht Chúraim
• Cleachtas Cúraim
• Cúram do Dhaoine Aosta
• Fás agus Forbairt an Duine

Go hidéalach, beidh cáilíocht altranais ag iarratasóirí, chomh maith le taithí múinteoireachta, eolas/cur amach ar
FETAC agus inniúlacht dhóthanach sa Ghaeilge.

Dírítear aird ar shuíomh idirlín an Choiste www.countygalwayvec.com le haghaidh tuilleadh eolais.

Seosamh Mac Donncha,
Príomhoifigeach Feidhmiúcháin.

sin a bheas le cloisteáil tá Máirtín
Tom Sheáinín, Tomás Mac Eoin,
Máire Holmes, Máirín Mhic
Lochlainn agus go leor eile. Cuirfear
críoch le himeachtaí na féile le
Comórtas Damhsa ar an sean–nós
agus ceol le Beartla Ó Domhnaill &
Ceann Gólaim.

Le tuilleadh eolais a fháil, tabhair
cuairt ar an suíomh www.plearaca.ie.

Maigh Eo
Féile Bia
Chathair na
Mart
BEIDH Féile Bia ar siúl i gCathair na
Mart an deireadh seachtain seo.
Beidh imeachtaí éagsúla ar siúl ag an
Ochtagán, ar an gCé agus ar fud an

bhaile ón Aoine go dtí Dé Domhnach.
Is iad úinéirí na n-óstán agus na
mbialann áitiúil a chuir tús leis an
bhféile seo i gCathair na Mart anu-
raidh.  Gné nua den fhéile i mbliana
ná go mbeidh roinnt imeachtaí ar siúl
trí mhéan na Gaeilge. Beidh seisiún
cócaireachta bradán leis an ‘Druid
Chef’, Rory Morahan, agus an ceird
cócaireachta a bhaineann leis ar siúl
ag an Ochtagán ó 12-1.00in Dé
Sathairn. Is féidir cuairt a thabhairt ar
an ‘Druids Den’ chun foghlaim faoi
fhíorcheird na cócaireachta Ceiltigh ó
2.30-5.00in ar an Satharn.

Beidh taispeántais bhia dáthean-
gacha ar siúl ar an Domhnach le
Lochlann Ó Mearain; ceann do
pháistí san Westport Woods ó 11.00-
12.00in ina dtaispeánfar do chócairí
beaga cén chaoi le bonnóga, subh
agus píotsa úr a dhéanamh.

Beidh taispeántas eile ar siúl aige
ag an gCé 1.00-2.00in do dhaoine

fásta faoi réamhchúrsa bia a ullmhú
ag úsáid crúbóga portán, gliomach,
bradán, oisrí bácáilte, arán foccacia
agus cúcamar picilte.

Beidh imeachtaí eile ar siúl trí
Bhéarla le linn na féile, idir
bhlaiseadh fíona, scannán bia, mar-
gadh bia, samplóireacht bhia agus
ardranganna cócaireachta.

Craolfar Cluiche Ceannais Peile na
hÉireann idir Maigh Eo agus Dún na
nGall ar scáileáin mór ag an gCé agus
beidh bearbaiciú saor in aisce ann
freisin. 

Mar aon leis an bhféile, beidh oíche
scéalaíochta ar siúl le Colmán Ó
Raghallaigh, ó Chló Mhaigh Eo, Dé
hAoine beag seo mar chuid den Oíche
Chultúir a bheidh ag tarlú an tráthnó-
na sin. Beidh tráthnóna scéalaíochta
ar siúl in oifig Gnó Mhaigh Eo ar
Shráid an Droichin i gCathair na Mart
ar an Aoine beag seo, ó 3.00-5.00in,
do pháistí idir 8-12 bhliain d’aois.

Batsheva Battu ag canadh agus ag seinnt bosca ceoil na hIndia, an bosca shruti. Beidh cantaireacht Ghreagórach,
damhsa Salsa agus taispeántas ealaíne  i measc na n-imeachtaí a bheidh mar chuid d'Oíche Cultúrtha Cheardlann an
Spidéil an Aoine seo chugainn ag tosnú ag 6 a chlog. Ag éisteacht le Batsheva sa phictiúr tá lucht na Ceardlainne, ó
chlé: Máire Ní Thaidhg, fíodóir; Ilze Lazedane, Stiúdeó Ealaín Gloine; Andrea Rossi, ealaíontóir agus Geraldine
O'Rourke, stiúdeó ealaíne, Mixed Media. PIC: SEÁN Ó MAINNÍN

Beidh Fiachra Ó Márcaigh ón
gcomhlacht Amas ag caint ag 'Gtuít'.

An drámadóir Samuel Beckett.



14 • RÉIGIÚNACH GAELSCÉAL 
Dé Céadaoin, 19 Meán Fómhair, 2012

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

h

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

  

      

  
        

       

      
     

     

Leabhar ar logainmneacha
Ceilteacha le seoladh
Colm Ó Broin

SEOLFAR leabhar faoi logainm-
neacha Ceilteach i mBaile Átha
Cliath amárach. Beidh ‘Logain-
meacha • Place-Names’ á sheoladh
ag Craobh na hÉireann den
Chomhdháil Cheilteach sa Siopa
Leabhar ar Shráid Fhearchair. 

Tá cnuasach aistí i mBéarla le
húdair ó na tíortha Ceilteacha sa
leabhar, idir Simon Taylor (Albain),
Jean-Yves Le Moing (An Bhriotáin),
Hywel Wyn Owen (An Bhreatain
Bheag), Art Ó Maolfabhail (Éire),
Craig Weatherhill (Corn na
Breataine) agus George Broderick
(Oileán Mhanainn). 

Tá gluais ilteangach ar logainm-
neacha le Jean-Yves Le Moing sa

leabhar chomh maith. 
Is í Marion Gunn a chur ‘Logain-

mneacha • Place-Names’ in eagair
agus is iad eGteo na foilsitheoirí.
Seolfaidh an tOllamh Liam Mac
Mathúna an leabhar agus tosóidh
an ócáid sa Siopa Leabhar ag 6.30in. 

D’eascair an saothar ó  thionól
2009 a bhí ag an  gComhdháil Cheil-
teach Idirnáisiúnta, tráth ar thug
saineolaithe ó na tíortha Ceilteacha
léargas ar logainmneacha a ndúichí
féin. 

Tá sé i gceist ag an gComhdháil
go mbeidh an leabhar ina threoir-
leabhar tagartha taistil agus mar
uirlis taighde do chuairteoirí a
bhfuil spéis ar leith acu sna logain-
mneacha agus do mhuintir na
dtíortha féin. 

Scríobh Jean-Yves Le Moing alt faoi logainmneacha na Briotáine don
leabhar nua.

Beidh Irene Cunningham ag múineadh damhsa ar an sean-nós i nGaelcholáiste Cheatharlach. GRIANGHRAF: SASKO LAZAROV/PHOTOCALL IRELAND.

Ceatharlach
Ranganna 
Sean-Nóis i
gCeatharlach
BEIDH damhsa ar an sean-nós á
múineadh i gCeatharlach an mhí seo
chugainn. Tá Glór Cheatharlach ag
eagrú cúrsa i nGaelcholáiste Cheathar-
lach a thosóidh Dé Máirt 2 Deireadh
Fómhair.

Beidh na ranganna ar siúl gach Máirt
ag 7.00in ar feadh sé seachtainí agus is í
an rinceoir ó Chaiseal, Conamara, Irene
Cunningham, a bheas i mbun teagaisc.
Tá costas €50 ar an gcúrsa. 

Idir an dá linn tá Glór Ceatharlach ag
reáchtáil ranganna Gaeilge agus ran-
ganna Gaidhlig chomh maith.

Is é an tOllamh Seosamh Watson ó
Choláiste na hOllscoile, Baile Átha
Cliath, a bheas ag múineadh Gaidhlig
thar na sé seachtainí. Beidh ceithre leib-
héal de chúrsaí Gaeilge á dtairiscint ag
Glór Cheatharlach freisin. CÓB.



Scéalta Chorca 
Dhuibhne 
Breandán Mac Gearailt

Turas 
Briotánach 
go Corca 
Dhuibhne
IS mó bliain, ó snaidhmeadh an chéad
chleamhnas idir cúig pharóiste i gCor-
ca Dhuibhne agus cúig Commune sa
Bhriotáin. Le tamall de bhlianta,
beartaíodh ar shos a bheith acu agus
dul anonn agus anall, anois agus arís. 

An tseachtain seo caite bhuail scata
anonn as na paróistí anseo go dtí Bulat
Pestivien, chun Lá Pátrúin an chean-
tair, ‘Le Pardon de Bulat’, a
chomóradh. Bíonn lá mór aonaigh
capall ann an lá ina dhiaidh ach i
mbliana bhí taispeántas taibhseach de
gach pór capall in Éirinn curtha ar fáil
ag gasra na hÉireann don ocáid. 

Bhí na Briotánaigh an-tógtha leis an
dtaispeántas agus leis an gcur i láthair.
“Bhaineamar an-sásamh, as,” arsa
Seán Ó Cinnéide, Cathaoirleach an
ghrúpa Duibhneach, “mar chuaigh
cuid acu ag féachaint ar ár dtaispeán-
tas a dó nó a trí de bhabhtaí.” 

300 ar an
mbóthar go
hAbhainn an
Scáil 
CÉ go raibh roistí troma báistí ann ar
an nDomhnach, thug slua breá, thart
ar 300, a n-aghaidh ar an mbóthar ón
nDaingean go hAbhainn an Scáil, ais-
tear 12 mhíle ar shiúlóid charthanach-
ta. 

Airgead a bhailiú do othair a buail-
tear leis an ailse a bhí i gceist acu agus
cé go raibh na tulcaí báistí ann bhí
scallaí gréine ann leis agus tréis
tamaill d’éirigh na scallaí báistí níos
fánaí. 

Ní fios go fóill cén méid a bailíodh
mar go bhfuil go leor airgid urraíochta
le háireamh fós, ach bhí an lucht
eagair an-sásta leis an líon daoine a

ghlac páirt agus leis an sár-urraíocht.
Chuir muintir Lios Póil tae ar fáil go
slachtmhar ag lárcúrsa, agus chuir
muintir Abhainn an Scáil bearbaiciú ar
fáil ag an deireadh.

10,000 Míle
Rothaíochta
CINNTE, tá muintir Chorca Dhuibhne
an-sásta leo féin an tseachtain seo
tréis d’fhear agus a mhac a rothaigh ó
Cham Dhíneol i nDún Chaoin go
Tóiceo a rá gurb é Corca Dhuibhne an
áit is áille agus is taibhsí acu go léir.
Cad eile a déarfadh sé agus é ag seo-
ladh leabhar fén dturas sa Daingean.
Ach is léir go raibh níos mó ná san
ann, mar go bhfuil Mark Swain, an t-
údar, ag teacht go dtí an gceantar lena
chlann le seacht mbliana déag. Tá an
moladh san le feiscint leis leathfho-
laithe san méid atá scríofa aige, mar
sin, is dócha go gcaithfear é a chrei-
diúint. 

Caithfear a rá gur ó Canterbury do
Swain agus is dócha go mbeadh
beagán don áibhéal le braith sa leab-
har! Tá blas beag, mheasfá, den mhór
is fiú le braith sa scríbhinn agus é ag
cur síos ar dhaoine bochta i dtíortha
eile, ach ní théann sé thar fóir.

Bheartaigh Mark an turas seo a
thabhairt nuair a luaigh a mhac, Sam,
leis é agus gan é ach deich mbliana
d’aois. “Sea,” ar sé, “nuair a bhí Sam 18
mbliana d’aois agus mé féin an
leathchéad , b’shin an t-am. 

Thóg sé bliain beagnach orainn an
turas a dhéanamh [26 Iúil 2008 go dtí
an 13 Bealtaine 2009] agus is mó
ceacht a d’fhoghlaim an bheirt againn.
Ceann dos na nithe is mó a chuir
isteach ar an mbeirt acu, toisc iad a
bheith le chéile coitianta, ná go
mbíodh easaontas agus uaireanta gan
aon fhocal eatarthu, ach nuair a
chaithfidís. 

Rud suimiúil sásúil ná, nár
deineadh aon ruathar fúthu ó thosach
deireadh. Ní raibh aon traenáil déanta
acu mar mheasadar go mbeadh go
leor aimsire acu le bheith ag traenáil

ag tosú, mar a dúradar, “le bóithre
arda na Breataine Bige go cosáin siúil
clochacha”. Bhíodar ag dul i dtaithí na
dian-rothaíochta de réir a chéile. 

Ní raibh aon chomhluadar acu ach
cara a thug mí ina dteannta san Áis.
Bhí puball beag acu ach i lóistíní is mó
a d’fhanadar. Cinnte, bhí fadhbanna
bia, leapa agus bóithre acu uaireanta
agus bhí Sam breoite cúpla babhta
agus bhí air an leaba a thabhairt air
féin.

Nuair a fuaireadar poill i mboinn a
rothair sa Tuirc, tuigeadh dóibh nárbh
iad na boinn céanna a bhí in úsáid
ansúd agus atá anseo anois, ach bhí na
meicneoirí an- ábalta, dar leis, mar ba
ghearr go rabhadar ar ais ar an
mbóthar arís. 

Bhí cúpla áit gur thógadar eitleáin
de thoradh easpa bóithre, an ceann ba
shia ná ón Iaráin, tír a thaitin leo, go
dtí deisceart na hIndia. Ghabhadar as
san ó thuaidh go dtí Goa, as san go
Rajastan, Laos, Vítneam, an tSín, an
Chóiré Theas agus as san ar eitleán
treasna na mara go dtí an tSeapáin. “Is
mó duine a déarfadh gur turas amú a
bhí ann,” arsa Mark, “ach is mó ceacht
a d’fhoghlaim an bheirt againn féin,
mo bhean agus mo chlann dá thoradh.
Má mheasann duine go bhfuil sé lán
d’eolas tar éis caoga bliain, tá dearmad
air agus cinnte bhí orm féin,” ar sé. Fiú
is má bhí deacrachtaí móra acu, ba
dheacair slat tomhais a chur, dar leis le
geanúlacht daoine fiú má bhí siad
bocht nó ar mhalairt meoin. Cad iad
na háiteanna a bheadh in iomaíocht le
Corca Dhuibhne, más sea? “Bhí
áiteanna sa Tuirc fíorálainn agus san
India,” a dúirt sé. 

gus cén fáth Dún Chaoin go Tóiceo.
“Fear gnó siúlach ab ea mé tamall
agus bhuaileas le mo bhean chéile,
Lorna, gur ón mBreatain Bheag í sa
tSeapáin agus mar a dúrt go minic tá
an ceantar seo, Corca Dhuibhne mar
láthair spioradálta againn le seacht
mbliana déag agus gan amhras gheal-
las dom mhac, Sam, é”. 

An bhfuil deire le rothaíocht?’ “Ní
bheadh a fhios agat,” ar sé. Mhol sé
Colm Ó Bambuire, saineolaí siúlóidí
agus taistil, a anamchara Duibhneach,

a chuir a n-ainm os comhair an tsaoil
ag fágaint dóibh agus a sheol a leabhar
ar theacht abhaile dhóibh i dTigh
Churráin. Seo é an tigh ina raibh Peig
Sayers in aimsir tráth.

€15E ar an leabhar, ‘Long Road,
Hard Lessons’, foilsithe ag Tinderbox
Publishing agus ar fáil i siopaí go for-
leathan.

An Traona Thiar 
TÁ tamall maith do bhlianta ó chuala
aon duine á rá gur chuala sé an traona.
Ní mar sin atá i mbliana mar go ndúirt
fear liom ar an Satharn seo caite gur
chuala sé an traona go soiléir, ní uair
amháin ach roinnt uaireanta i bpáirc
féir nár baineadh i Márthain. Tá Seán
Ó Cuirnín ó Thrá Lí ar saoire anseo le
roinnt seachtainí mar a bhfuil mac dó
pósta. 

Ní déarfainn go raibh aon dearmad
air mar bhí taithí aige ar an dtraona a
chlos agus é ina ógánach. 

Cé nach fada uaimse an áit atá i
gceist ní fhéadfainn a rá gur chuala é

mar an glór a chuala bhí sé deacair a
dhéanamh amach de thoradh an-
chuid gliograim timpeall m’áit féin.
“Sea,” ar sé, “is sa tsamhradh ba
ghnáthaí a chloistí an traona, agus
b’amhlaidh don gcuach ach is léir gur
chuir an t-athrú aimsire cosc ar bhaint
fhéir agus sadhlais, mar sin dá bharr
cuireadh comaoin ar an dtraona ní
foláir,” arsa Seán. 

“Ní saineolaí mise,” ar sé, “ach
bheadh ceisteanna ag teacht go tiubh
te dá mbeadh an t-eolas seo for-
leathan, mar ní mór a chuimhneamh
gurb é seo Meán Fómhair agus áiríonn
san Márthain,” ar sé go
leamhgháireach. 

Chuala daoine á rá gur chuala cairde
leo an traona ach seo é an chéad duine
a bhuail liom a chuala an traona é féin,
i mbliana. Os ag tagairt don traona é, is
beag in aon chor a chuala aon ghíocs
as an gcuach i mbliana. 

Is dócha gurb í an drochaimsir agus
an tsíorbháisteach a chuir fuath na
háite ar scata dos na cuacha. Ní hiad
san amháin gur chuir an tsíorbháis-
teach fuath an háite orthu!

Rang an Teastais Shóisearaigh, Coláiste Íde, An Daingean : D’éirigh go seoigh le scoláirí Choláiste Íde i scrúdú an Teastais Shóisearaigh le déanaí. “Mar a bhí
san Ardteist sa choláiste b’amhlaidh sa scrúdú seo leis,” arsa an príomhoide, Áine Ní Chearúil. “Is iad na scoláirí a dhein an ghaisce le mórbhuíochas ag dul
dos na múinteoirí agus na tuismitheoirí,” arsa Áine. “Cinnte tá gach duine lán d’áthas,” ar sí. Fiche naoi cailín a dhein an scrúdú. Ghnóthaigh cailín amháin 10
A1, trí 9A1 agus 72% A1 sa Ghaeilge. 

Gailearaí Joan Clancy, sa Rinn, Port Láirge, áit ina mbeidh céiliuradh ar siúl
don Oíche Chultúir ar an 21 Meán Fómhair ó 4.30-11i.n. Beidh ealaíon le
Damaris Lysaght, Blawnin Clancy, Andrea Jameson, Ross Stewart, Mary
Clancy, Arthur Maderson, Ruth Carbery, Mary Foley, Kevin Miller, Rayleen
Clancy agus go leor eile le feiceáil. Chomh maith leis sin beidh ceol leis na
ceoltóirí móra Donal Clancy, Mary Rafferty and Seán Ó Fearghail.   



Glacadóirí
ceaptha ar
‘Éist agus
Cuidiú’
Anton Mac Cába

TÁ Declan Taite agus John Coulston
ceaptha ag Údarás na Gaeltachta mar
ghlacadóirí ar an gcuideachta ‘Éist
agus Cuidiú Teo’ i nGaoth Dobhair. 

Tá an bheirt ag obair do na cun-
tasóirí cairte RSM Farrell Grant
Sparks ar bhaile Longfoirt.

Ba cuideachta bainistíochta fiacha
é Éist agus Cuidiú agus bhí  sé ag fei-
dhmiú ó lárionad glaonna. Cailleadh
26 post nuair a druideadh an áit i mí
Iúil agus gan iad i mbun gnó ach 11
mhí.

Bhí Wallace Stewart Domke ar
dhuine de na stiúrthóirí. Sa profíl
LinkedIn aige, maíonn sé saineolas
ar bhunú gnóanna nua.

‘Glórtha na
nOileán’, 
Léachtaí i 
gcúrsaí teanga
agus oidhreachta
i nDoire
Méabh Ní Thuathaláin 

BEIDH Glórtha na nOileán, sraith
léachtaí ar an téama ‘Áit agus Tean-
ga’, ag toiseacht go luath in Iars-
malann an Túir.

Tá trí léacht ar chlár Glórtha na
nOileán i mbliana a bhaineann le
hoidhreacht teanga agus an cheantar.
Beidh Róise Ní Bhaoill,  Eamonn
Hughes agus Frank Ferguson ag tab-
hairt leachtaí éagsúla, ar ábhar ar
leith a bhaineann leis an téama, thar
thrí oíche le linn an fhómhair. 

Is í Róise Ní Bhaoill, ó Iontaobhas
Ultach, agus údar an leabhair Ulster
Gaelic Voices :The Wilhelm Doegen
recordings of 1931, a bheas ag tabhairt
an chéad léachta ar an 27 Meán
Fómhair. Díreoidh an chéad léacht ar
na taifid a rinneadh mar chuid de
bhailiúchán Doegen in 1931 agus
beidh cainteoirí dúchasacha ó
Dhoire, Dún na nGall, Aontroim, Ard
Mhacha, an Cabhán, Lú agus Tír
Eoghain le cloisteáil.  

Déanfaidh Eamonn Hughes an
dara léacht, The Place of Writing,
chur i láthair ar an 25 Deireadh
Fómhair.  Pléifidh Hughes an nós atá
ag scríbhneoirí an Tuaiscirt a bheith
ag trácht ar ‘áit’ mar choincheap láidir
ina gcuid saothar. Is léachtóir sinsear-
ach é Eamonn Hughes i Scoil an
Bhéarla, in Ollscoil na Banríona, Béal
Feirste. 

Cuirfidh Frank Ferguson an léacht
deireanach i láthair faoin Albainis
Uladh a bhíodh in iarthuaisceart
Ulaidh. Between the Lagan and the
Foyle: The Ulster-Scots Literary Tra-

dition in North-West Ulster is teideal
don léacht agus beidh sé ar siúl ar an
Déardaoin 22 Samhain. Is léachtóir é
Ferguson in Ollscoil Uladh agus tá
cuid mhór oibre déanta aige maidir
leis na filí a bhí ag scríobh in Ultais
san 19ú hAois. 

“Tugann an tsraith léachtaí seo
léargas dúinn ar an dóigh a bhfuil ár
dtraidisiúin oidhreachta agus
chultúrtha ceangailte le chéile go
smior. 

Tá súil againn go spreagfaidh na
léachtaí seo tuilleadh díospóireachta
agus Bliain Chathair Chultúir 2013 ag
druidim linn,” a dúirt Margaret
Edwards, Oifigeach Oideachais le
Seirbhís Iarsmalann agus Oidhreach-
ta na Comhairle Cathrach. Seo an
dara bliain den tsraith leachtaí atá
dírithe ar oidhreacht na dteangacha
réigiúnach a bhaineann le Cúigiú
Ulaidh. 

“Tá súil agam go bhfásfaidh
Glórtha na nOileán bliain ar bhliain
go dtí go mbeidh sé aitheanta mar
imeacht athfhillteach ar fhéilire
cultúrtha Chathair Dhoire. Tá neart ar
chlár na bliana seo le suim an phobail
áitiúil a spreagadh le léachtaí ar na
cainteoirí dúchasacha deireanacha
Gaeilge i nDoire, tradisiún liteartha
na hUltaise i nDoire agus i nDún na
nGall agus féiniúlacht Uladh i
litríocht an Bhéarla anseo,” arsa Pól Ó
Frighil, Oifigeach Gaeilge le Comhair-
le Cathrach Dhoire.

Tá an tsraith léachtaí seo eagraithe
ag Oifigeach Gaeilge Chomhairle
Cathrach Dhoire i gcomhar le Seirbhís
Iarsmalann agus Oidhreachta na
Comhairle Cathrach agus tá na léach-
taí maoinithe ag Roinn Dea-
chaidrimh Chomhairle Cathrach
Dhoire le tacaíocht ó Fhoras na
Gaeilge. Beidh na léachtaí ar siúl ag
am lóin agus beidh deis an lucht éis-
teachta ceisteanna a chur i ndiaidh
gach léachta.

Is féidir áit a chur in áiritithe ach
glaoch ar Iarsmalann an Túir ag 028
7137 2411, nó ríomhphost a chur
chuig museums@derrycity.gov.uk. 

‘Comhdháil an
Phobail’ á eagrú
ag Corcaíoch 
Concubhar Ó Liatháin

TÁ athbhreithniú le déanamh go
luath ar Bhunreacht na hÉireann
agus is iomaí alt nuachtáin agus
clár raidió a líontar le plé ar leasuit-
he ba cheart a chur ar an gcáipéis
thábhachtach sin a ghlac pobal an
Stáit leis in 1937. 

Ach tá fear amháin atá tar éis tús
a chur le gluaiseacht phobail ar son
an daonlathais a chreideann go
bhfuil droim láimhe tugtha
d’fhoráil thábhachtach sa Bhun-
reacht agus gurb é an daonlathas
atá thíos leis an neamairt sin. 

Bhunaigh Diarmuid Ó Cadhla An
Chomhdháil Pobail/The People’s
Convention (CPPC) tamall gairid
roimh an olltoghchán anuraidh
agus, go deimhin, sheas sé don Oll-
toghchán céanna i gCorcaigh.  

Cé ná raibh sé sa rás ach cúpla mí
agus ná raibh na hacmhainní aige
atá ag na páirtithe polaitiúla,
shaothraigh sé 650 vóta den chéad
rogha.   Ó shin thá CPPC ag dul ó
neart go neart, ag eagrú cruinnithe
poiblí, ag reáchtáil agóidí agus ag
scaipeadh eolais. 

“Ní páirtí polaitiúil an CPPC - is
gluaiseacht pobail é ar son an
daonlathais,” a dúirt Diarmuid le
Gaelscéal an tseachtain seo.  

“De réir na Bunreachta, deirtear
go ndéanfaidh Teachtaí Dála ion-
adaíocht ar gach toghcheantar sa
tír - ach tá an chóras seo anois faoi
smacht ag na páirtithe polaitiúla
nach bhfuil luaite in aon chor sa
Bhunreacht. 

Is beag seans a bhí aige, dar leis,
in éadan na bpáirtithe mar gheall
ar an oiread cabhrach a
bhfaigheann siad sin ón Stát fhad
agus a bhíonn ar a leithéid féin
toghchán a throid lena achmhain-
ní féin. 

“Sa tréimhse idir 2004 agus 2010
fuair na páirtithe polaitiúla san
Oireachtas isteach agus amach le
€90m - nuair a chuireann tú rialtas
áitiúil san aíreamh fuair siad
€350m don tréimhse chéanna.”

Tugann an tUasal Ó Cadhla, ar
innealtóir é de réir gairme,
‘Cumann do Bhaill Phríob-
háideacha’ ar an Oireachtas ach ní
ag cáineadh amháin a bhíonn sé nó
tá rogha radacach á mholadh aige
mar mhalairt ar an gcóras atá ann
faoi láthair. 

“De réir an chórais seo, bheadh
ar dhaoine a dteastódh uathu
seasamh i dtoghchán dul os
comhair cruinnithe poiblí agus
tacaíocht a fháil ón gcruinniú sin,”
dúirt sé. 

“Sa chás go roghnófaí iad le dul
chun cinn, bheadh orthu conradh
a shíniú ag an gcruinniú ag dearb-
hú go mbeadh an duine freagrach

don phobal agus go ndéanfadh sé
gach cinneadh tábhachtach a phlé
agus a aontú ag cruinniú poiblí
roimh a thacaíocht a thabhairt don
chinneadh sin.”

Cé go bhfuil an chuma ar an
scéal go gcuirfeadh sé castaí breise
sa chóras a chuirfeadh moill ar
chúrsaí, tá Diarmuid den tuairim
go mbeadh cinntí níos fearr mar
thoradh air.”

Chomh fada agus a bhaineann sé
le Diarmuid, níl aon chead ag an
Rialtas an t-airgead atá á íoc acu le
sealbhóirí bannaí a íoc mar nach
bhfuil an caiteachas sin údaraithe
ag an bpobal.  

Cuireann sé  i gcuimhne gurb é a
mhalairt glan a bhí i gclár
toghcháin na bpríomhpháirtithe
rialtais, Fine Gael agus an Lucht
Oibre, roimh an Olltoghchán agus
go bhfuil siad tar éis malairt polasaí
a chur i bhfeidhm seachas na geal-
lúintí polaitiúla a déanadh roimh
Fheabhra 2011. 

Ach tosaíonn gach athrú go hái-
tiúil, agus dar leis go bhfuil
féidearthachtaí le haghaidh
gníomhaíochtaí ag leibhéal an
phobail.  

“Tá córas tráchta nua curtha i
bhfeidhm anseo i mo cheantar
dúchais i mBaile an Teampaill i
gcathair Chorcaí agus tá sé ag cur
go mór leis an mbrú tráchta - níor
iarr éinne orainn ár mbarúil ar an
gceist agus go bhfios dom tá suas le
€1m caite ar an obair go dtí seo
agus gan é ach ina thús,” dúirt sé. 

“Dá labhrófaí linn roimh ré
bheadh deis againn a rá ná raibh
fadhb ann roimhe seo agus cé
mhéad airgid a d’fhéadfaí a sháb-
háil mar seo?”

Tá sraith de chruinnithe phoiblí
á reáchtáil ag an CPPC sna seach-
tainí seo romhainn, le cruinnithe
ar an gCarraig Dhubh i gCorcaigh
agus in Eochaill. 

Beidh an Chomhdháil Pobail ag
lorg iarrthóirí i ngach ceantar sa tír
do na toghcháin áitiúla atá le
reáchtáil in 2014.

Diarmuid Ó Cadhla 

Lucht leanúna Dhún na nGall, as Gaoth Dobhair, ag ceiliúradh bhua Dhún na nGall ar Chorcaigh le gairid in éineacht
le Joe Brolly ón Sunday Game.

Amhráin Ghaeilge chun
tosaigh i gceiliúradh na
gConallach 
Danny Brown 

TÁ Dún na nGall ar bís faoin
chluiche stairiúil ceannais peile ag
deireadh na seachtaine agus má
bhí cruthúnas de dhíth ort go raibh
daoine ag dul ar mire faoin dara
seans ag foireann na Contae Corn
Sam Maguire a thabhairt abhaile
arís, fiche bliain i ndiaidh an chéad
uair, níl le déanamh agat ach
amharc ar You Tube go bhfeice tú
an méid amhrán atá curtha suas ag
lucht tacaíochta an Chontae.

Ina measc, tá dhá amhrán as
Gaeilge, ceann amháin ag An
Crann Óg as Gaoth Dobhair agus an
ceann eile ag Na Haroos as Rann na
Feirste.

Chum an tAth. Seán Ó Gallchóir
an chéad amhrán, An Sam, agus
chuir Caitlín Ní Dhuibhir agus PJ Ó
Cuireáin tionlacan leis don ghrúpa
An Crann Óg atá lonnaithe sa
Chrannóg i nGaoth Dobhair.

Tháinig an dara hamhrán as iar-
ratas a chuir Eibhlín Ní Bhaoill

isteach cúig Raidió na Gaeltachta
ar na mallaibh. Bhí focail scríofa
aici d’amhrán faoin gcomórtas
peile, Glas agus Buí, agus d’iarr sí
ar éisteoirí fonn a chur leo.

Chum Aodh Mac Ruairí as Rann
na Feirste an fonn agus cheol
Clann Mhic Ruairí an t-amhrán.

Rinneadh taifeadadh de agus
cuireadh suas ar You Tube é.

Faoi láthair, tá thart fá 600 duine
i ndiaidh a bheith ag éisteacht leis
“An Sam” ar an suíomh agus d’éist
níos mó ná 2,000 duine le “Glas
agus Buí” ach beidh go leor eile ag
éisteacht leo idir seo agus an
Domhnach. Meastar nár tharla sé
roimhe seo gur tháinig dhá
amhrán as Gaeilge as contae ar bith
le foireann a cheiliúradh.
Is féidir éisteacht leis “An Sam” ar
http://www.youtube.com/watch?v=
DhwalFj_1gc&feature=share agus tá
“Glas agus Buí” ar fáil ag
https://www.youtube.com/watch?v
=SOxc6-
jGrSU&feature=player_embedded.

Tóir ar na ticéid ach níl
a thuilleadh de dhíth 
Anton Mac Cába

NÍL lucht tacaíochta Dhún na nGall
le níos mó ná 14,715 ticéid a fháil
don chluiche ceannais Dé Domh-
naigh. 

Tá sin ainneoin gur iarr Bord an
Chontae de Chumann Lúthchleas
Gael níos mó.

Mar sin féin, níl cuid mhór ticéid
eile de dhíth. Dúirt John McAteer,
iriseoir i bhFánaid, nach raibh aon
tóir mire ar a thuilleadh ticéad. “Tá
an meathlú ann, agus níl an t-
airgead ag daoine,” arsa McAteer. 

“Níl siad sásta, ach go háirithe,
níos mó ná an praghas a dhíol.
Dhéanfadh cúpla míle sa bhreis
ceart go leor.”

Tá Bord an Chontae ag iarraidh

ar dhaoine a cheannaíonn ticéid
don chluiche ticéid €5 a cheannach
do chrannchur. Mhínigh Máire Ní
Ghráham, Oifigeach Caidrimh
Poiblí an Bhoird, go raibh ar na
clubanna díol as na ticéid seo agus
iad ag bailiú na dticéad don
chluiche. 

“Níl sé riachtanach ag daoine iad
a cheannach,” ar sise. “Seo deis
mhaith le hairgead a bhailiú don
Ionad Barr Feabhais ar an Chon-
mhaigh.” Dar léi go raibh tromlach
na ndaoine breá sásta seo a
dhéanamh.

Tuigtear go bhfuil go leor daoine
sa CLG sa chontae míshásta leis an
dóigh a bhfuil Bord an Chontae ag
tabhairt faoi seo, ach gan iad a
bheith sásta labhairt amach faoi. 

Bille Bailte Fearainn le moladh sa Tionól 
Anton Mac Cába

TÁ Bille le moladh sa Tionól a thab-
harfaidh cead do chomhairlí bailte
fearainn a úsáid mar sheoladh poist.
Faoin mBille, beidh uimhreacha ag
tithe aonaracha i mbailte fearainn. Is
é an Comhalta den Tionól Reach-
tach, Phil Flanagan (Sinn Féin), atá á
mholadh.

Cuireadh deireadh le bailte fear-

ainn mar sheoltaí poist i 25 den 26
ceantar comhairle ó Thuaidh in 1974.
Níor fhan bailte fearainn mar seo-
ladh ach i bhFear Manach, cé go
bhfuil sin á ídiú. Sa chuid eile den
Tuaisceart, is córas ina bhfuil ainm-
neacha bóithre agus ansin
uimhreacha tithe atá i bhfeidhm. Tá
fadhbanna leis seo. Mar shampla,
síneann an ‘Glenshane Road’
19.2míle, ó Dún Geimhin (Co.

Dhoire) go dtí an Seanmhullach sa
chontae céanna. 

Dúirt Flanagan, agus é ag seoladh
an Bhille, go raibh bailte fearainn ann
sula raibh paróistí nó contaetha ann.
"An rud a chonaic mé go pearsanta i
gcuid mhór áiteanna ó Thuaidh, ná
go bhfuil daoine iomlán dall, go
háirithe daoine óga, ar an bhaile fear-
ainn arb as dóibh, nó cárbh as a
tháinig an t-ainm,” ar seisean.

“Thiocfadh leis an rud a mholaimse
bailte fearainn a chur ar ais ag croílár
an chórais seoltaí, iad a chur ar ais i
gcaint na ndaoine, agus an t-aithean-
tas atá tuillte acu a thabhairt dóibh.”

Chuir Jack Johnston ó Iontaobhas
Staire Áitiúil Uladh fáilte roimh an
mBille, cé go bhfeiceann sé laige ann:
“Is é an laige atá ann ná go dtugann
sé lán-rogha do chomhairlí é a chur i
bhfeidhm, nó gan é a chur i bhfei-

dhm.” Dar leis go bhfuil 90%
d’oifigigh sinsearacha sna comhairlí
glan in éadán bailte fearainn mar
sheoladh.

Tá tréimhse comhairliúcháin
poiblí ar an mBille ar siúl go dtí an 31
Deireadh Fómhair. Is féidir an
doiciméad a íoslódáil @
http://www.fermanaghsouthty-
ronesf.com/media/townlands_pmb_
consultation.pdf

Ógras Oirialla 
OSCLÓIDH Ógras Oirialla a ndoirse
arís ar an Aoine 28 Meán Fómhair
2012 ar 7.30in i gClub Óige Naomh
Oilibhéar Pluincéid, Crois Mhic Lion-
náin.  Cuireann Ógras Oirialla fáilte
roimh dhaoine óga idir 11 – 16 bliain
d’aois le páirt a ghlacadh in imeach-
taí spraíúla trí mheán na Gaeilge le
linn na bliana. 

Mar chuid de chlár na bliana anu-
raidh, bhain na daoine óga sult as
spórt agus cluichí, ealaín, ceol,
cócaireacht agus BBQ, mar aon le
cúpla turas.  Chuaigh turas amháin
go RITH 2012 in Ard Mhacha, áit ar
chuir na daoine óga na bratacha a
dhear agus a rinne siad ar taispeáint
agus ar bhain siad chéad duais
amach i gcomórtas RITH, agus thug
an turas aghaidh ar Dhoire Colm
Cille do lá mór cadhcála.    

Tá Ógras ag lorg ceannairí don
chlub chomh maith, daoine atá 18
d’aois ar a laghad agus a bhfuil
caighdeán ard Gaeilge acu, agus atá
ceadaithe le bheith ag obair le páistí.
Bíonn an club ar siúl ó 7.30in –
9.00in gach oíche Aoine ón Aoine 28
Meán Fómhair ar aghaidh. Cos-
naíonn clárú bliantúil £15.00 an
duine agus tá lacáiste ar fáil do
theaghlaigh, is é sin £15.00 don
chéad duine agus £10.00 do gach
duine ina dhiaidh sin.   Cuid de na daoine óga ón gcumann Ógras Oirialla, a bhí páirteach i Rith 2012. 

Roinnt de na daoine óga ón gcumann Ógras Dhoire,a chuaigh ar thuras chuig Doire Colm Cille don lá cadhcála.    



Rogha Mhór Mheiriceá
Eagarthóir ‘an Gael’, Séamas Ó Neachtain, ar toghchán uachtarántachta Mheiriceá 

Bíonn gach olltoghchán táb-
hachtach.  Ach i mbliana,
ceapaim go bhfuil sé níos
tábhachtaí ná aon uair ó
1980 ar aghaidh.  Tá na

difríochtaí céanna ann idir an dá
pháirtí, mar is iondúil ach tá siad níos
géire i mbliana.  

In ainneoin na ndea-fhocal a lab-
hair Barack Obama ceithre bliana ó
shin, mar Uachtarán, bhí sé ní ba
dheighiltí ná aon uachtarán le fada an
lá.  Ní raibh sé sásta riamh comhoib-
riú leis na Poblachtánaigh.  

Dúirt sé i ndiaidh thoghcháin 2008
go bhfuair seisean agus a pháirtí an
bua, agus ba dheireadh sin le caint faoi
chomhréiteach.  Cé nár aontaigh na
Poblachtánaigh leis faoi rud ar bith,
bhí siad sásta ag an am comhoibriú
leis, agus deis a thabhairt dó.  

Ach bhí an dá theach rialtais ag na
Daonlathaigh, agus cheap siad nach
raibh gá ar bith le comhréiteach.
Bhrúigh siad dlithe tríd gan vóta
amháin ón taobh eile, minic go leor,
Obamacare san áireamh.   

Agus nuair a fuair na Poblachtá-
naigh an bua i mórán áiteanna in 2010
agus nach raibh an móramh i dTeach
na nIonadaithe  ag na Daonlathaigh ní
ba mhó, thaispeáin Obama nach raibh
sé ábalta comhoibriú le duine ar bith
nach n-aontaíonn leis.   

Níl aon chiall cheannaithe aige
maidir le comhréiteach, ná le conas
margadh a dhéanamh.  Sea, is minic
nach raibh sé fiú ag caint le ceannaire
Theach na nIonadaithe, John Boehn-
er, ó shin.  

Ceapann Obama nach bhfuil de
réiteach ann ach na daoine nach n-
aontaíonn leis a iompú go dtí a chuid
tuairimí féin.  Ní thuigeann sé gur cur
agus cúiteamh a bhíonn de dhíth.
Agus tá fadhb eile aige,  níl meas ar
bith aige ar an taobh eile, agus is léir
sin.  Ní féidir leis aon dea-thoil a
chothú, agus nílim cinnte gur mhaith
leis sin a dhéanamh. 

Cúis eile go bhfuil deighilt níos mó
ann i mbliana ná mar a bhí le fada ná
go bhfuil Obama agus na Daon-
lathaigh imithe i bhfad níos faide
chuig an eite chlé.  Radacach a thugtar
ar Obama minic go leor, mar gheall ar
an dearcadh atá aige maidir le
Meiriceá agus a ról sa saol mór, agus
maidir le dualgais an rialtais sa bhaile.
Nuair a bhí an Teach agus an Seanad
araon ag na Daonlathaigh, bhí siad
ábalta a rogha rud a dhéanamh.  

Chaith siad i bhfad ní ba mhó airgid
ná a caitheadh faoi aon Uachtarán eile
roimhe – le chéile! Thug siad
cumhacht don rialtas nach raibh acu
riamh roimhe, go háirithe maidir le
cúrsaí sláinte.  Níor ghlac siad le
comhairle ar bith ó na Poblachtánaigh.

Cad iad na difríochtaí is mó idir an
dá pháirtí, agus idir an dá iarrthóir,
mar sin?  Is fearr le Obama agus a
pháirtí cumhacht an rialtais a úsáid
chun fadhbanna na tíre a réiteach.  Is
fearr leo insint do na daoine cad is

fearr dóibh, conas rudaí a dhéanamh,
agus cad iad na rialacha.  Is fearr leo
rannóga i Washington a bheith i mbun
cúrsaí, seachas muintir na háite.  

Ar an taobh eile, is fearr le Mitt Rom-
ney agus a pháirtí go mbeadh saoirse
ag achan duine a rogha rud a
dhéanamh chomh minic agus is féidir.
Is fearr leo nach mbeadh cumhacht ag
rialtas na tíre nár tugadh dóibh sa
bhunreacht – go mbeadh rialtas sri-
anta againn.  

Tá difríochtaí móra eatarthu maidir
le cúrsaí eacnamaíochta, freisin.  Is
fear gnó an-rathúil é Mitt Romney.  Níl
taithí ar bith ag Obama ar a leithéid.
Creideann seisean go dtuigeann an
rialtas cad is fearr i gcónaí.  Creideann
sé i nósanna Keynes, agus síleann sé
go ndéanfaidh sé maitheas don gheil-
leagar – ar ball – má chaitheann an rial-
tas níos mó agus níos mó airgid.  

Creideann Romney i nósanna mar
an saormhargadh agus creideann sé
go ndéanann na daoine rachmas, agus
go ndéanann daoine poist, seachas
daoine cliste an rialtais.  Chomh fada
agus a thugtar níos mó saoirse do na
daoine, gan cur isteach ón rialtas, is
amhlaidh a chothaítear poist agus
saibhreas.  

Is cuma le Obama nach mbeidh
airgead go leor ag an tír chun a fiacha a
íoc, agus go háirithe nach mbeidh sí
ábalta íoc as Social Security agus a lei-
théid.  Ní chreideann na Daonlathaigh
go bhfuil géarchéim ann.  A mhalairt
de thuairim atá ag Romney.  Tá plean
aige, agus ag an iarrthóir atá aige do
phost an leasuachtaráin, Paul Ryan,
chun díriú go dáiríre ar na fadhbanna
seo.  

Tá Obamacare ag an taobh eile –
plean chun rialtas níos mó a
dhéanamh.  Níl aon rud a rinne Obama
ag déanamh cúrsaí níos fearr maidir le
poist a chruthú ná an geilleagar a fhe-
abhsú.  Dúirt sé féin ag an dtosach
nach mbeadh ach téarma amháin aige
murarbh fhéidir leis cúrsaí a fheabhsú

faoi cheann trí bliana.  Níl sé den tuair-
im sin anois, ámh. 

Tá difríochtaí ann maidir le ceis-
teanna sóisialta, freisin, dar ndóigh,
agus thaispeáin na Daonlathaigh cé
chomh radacach agus atá siad ag a
gcomhdháil i mbliana.  Níor mhaith
leo aon bhac a chur ar an nginmhil-
leadh.  Glacann siad le pósadh idir
homaighnéasaigh.  Is fearr leo gan Dia
a lua i gcúrsaí poiblí.  Ceapann na
Poblachtánaigh go bhfuil an ginmhil-
leadh mímhórálta, go maraítear duine
gach uair, agus b’fhearr leo é a bheith
in aghaidh an dlí.  Creideann siad nach

bhfuil aon phósadh ann ach idir fear
amháin agus bean amháin agus crei-
deann siad go bhfuil sé ceart agus cóir
aitheantas a thabhairt do Dhia i gcó-
naí.  

Tuigeann siad nach gcreideann an
uile dhuine – fiú an uile Phoblachtá-
nach na rudaí seo, ach ní shíleann siad
gur cúis sin gan oibriú ar son na dtu-
airimí sin mar pháirtí.  Cosúil leis seo,
is iomaí duine a thugann Caitliceach
air féin atá ina Dhaonlathach, fiú go
bhfuil seasamh a bpáirtí ar na rudaí
seo glan in aghaidh sheasamh na
hEaglaise.  Ach tá an móramh sa dá
pháirtí ar aon intinn le seasamh a
bpáirtí maidir leis na ceisteanna seo,

agus caitheann a lán daoine a vótaí
mar gheall orthu.  

Maidir le cúrsaí idirnáisiúnta, is
iomaí difear atá ann idir na
hiomaitheoirí agus a bpáirtithe,
freisin.  Cheap Obama go mbeadh an
saol ní ba dheise dó mar gheall ar a
phearsantacht.  Cheap sé nach raibh
meas ar bith ag an saol ar George W.
Bush, ach bheadh airsean, mar bhí sé
glan in aghaidh Bush.  Bhí sé sásta a rá
nach tír gan a leithéid í Meiriceá, agus
nach raibh inti ach tír amháin i measc
an uile thír eile.  Bhí sé sásta a rá go
ndearna sí a lán botún, agus ghabh sé
a leithscéal as drochiompar
Mheiriceá, dar leis.  Bhí sé ní ba
chairdiúla le naimhde a thíre ná lena
cairde agus thug sé a chúl d’Iosrael.
Níl Romney sásta aon leithscéal a
thabhairt ar son a thíre.  Ceapann na
Poblachtánaigh gur tír gan mha-
casamhail í Meiriceá, mar gheall ar a
suíomh, a daoine, agus a stair.
Seasann na Poblachtánaigh gan
amhras le hIosrael.

Fuair Obama an bua in 2008 mar
gheall ar na cogaí a tosaíodh faoi
George W. Bush, i measc cúiseanna
eile.  Ní raibh gach duine sásta leo
riamh, agus bhí gach duine tuirseach
díobh ag an am sin.  Is iomaí rud a
dúirt Obama ag an am nach ndearna
sé ó shin.  Tá níos lú saighdiúirí thar
lear ag Meiriceá, ach tá an cogadh san
Afganastáin fós ann, tá príosúin
Guantanamo fós ar oscailt, tá cúrsaí
slándála na tíre beagnach mar an
gcéanna agus a bhíodh siad faoi Bush.  

Fuair Obama Duais Nobel na
Síochána  mar cheap na daoine sin go
raibh sé ina ‘fhrith-Bush-ach’, agus go
mbeadh síochán ar domhan nuair a
thiocfadh sé i réim.  Bhí dul amú
orthu. Ceapann na Poblachtánaigh go
bhfuil Obama lag maidir le cúrsaí
idirnáisiúnta. Creideann siad go
bhfuil an saol baolach, agus nach
ndearna Obama aon mhaith lena
chuid dea-chainte.  D’éirigh an chuid

is mó d’fhadhbanna an tsaoil ní ba
mheasa faoi Obama, agus rinne sé an
saol ní ba bhaolaí.   Creideann siad gur
cóir do Mheiriceá a bheith mar chean-
naire ar chúrsaí idirnáisiúnta i measc
na náisiún.  Ní bheidh aon ‘treoraíocht
ón gcúl’ acusan. 

Is iomaí duine a chreideann dea-
chaint Obama fós.  Tá an ‘dóchas’
céanna acu.  Agus is iomaí duine a
chreideann go bhfaigheann daoine
saibhre mar Romney a gcuid airgid ó
na daoine beaga.  

Is deacair don ghnáthdhuine a
thuiscint go gcruthaítear saibhreas
faoi stiúir dhaoine mar Romney, agus
go mbíonn gá lena gcuid airgid chun
gnóthaí nua a bhunú, srl.  Is fearr leo a
chreidiúint nach bhfuil ach méid
áirithe airgid sa saol agus nach mór é
sin a roinnt i measc na ndaoine go léir.  

Creideann Poblachtánaigh gur
féidir leo níos mó saibhris a chruthú
sa saol, agus go mbeadh an saibhreas
nua sin ag mórán daoine.  Creideann
na Daonlathaigh gur féidir leo
saibhreas an tsaoil a thógáil ó dhaoine
santacha agus é a thabhairt do
dhaoine níos boichte, gan cur isteach
ar shaibhreas ginearálta na tíre.

Tá rud amháin eile an-difriúil maid-
ir le hObama, agus ní féidir é a
sheachaint.  Is fear gorm é, an chéad
fhear gorm a bheith ina Uachtarán ar
Mheiriceá.  Tá mórán daoine ann a
chreideann gur rud ríthábhachtach é
sin, agus seasann siad leis mar gheall
air, cibé rud a dhéanann sé.  

Tá roinnt daoine ann atá ina
mbiogóidí freisin, ach bheadh a lei-
théid in aghaidh Mormannach freisin,
agus ní chreidim go bhfuil a lán acu
ann.  Agus is iomaí duine gorm nach
gcaithfeadh a vóta ar aon duine geal
dá mbeadh duine gorm in iomaíocht
leis.  

Tá cúrsaí cine an-tábhachtach do
liobrálaithe (Daonlathaigh go gin-
earálta) go háirithe.  Is fearr le coimeá-
daigh (Poblachtánaigh go ginearálta)
nach smaoineofaí ar dhaoine mar
bhaill ghrúpaí, seachas mar dhaoine
aonair. Ceapann a lán daoine den eite
dheis nach mbeadh Obama ina
Uachtarán dá mbeadh sé ina dhuine
geal.  Ní raibh sé cáilithe, dar leo.
Táthar le feiscint an buntáiste fós dó
gur mhaith le mórán daoine fear gorm
mar Uachtarán.

Tá difríochtaí móra ann idir an dá
pháirtí agus an dá iomaitheoirí, ceart
go leor.  Tuiscint dhifriúil ar fad ar cad
is Meiriceá ann, agus cén saghas tíre a
bheidh inti as seo amach.  

Tá rogha thábhachtach le
déanamh.  Tá an chuid is mó de na
meáin chumarsáide ar son Obama
agus is buntáiste mhór é sin.  Bíonn
buntáiste ag an té a bhíonn in oifig i
gcónaí agus níl aithne mhaith ag
mórán daoine ar Romney fós.  

Mar sin féin, deirtear ag an bpointe
seo go bhfuil iomaíocht chothrom
eatarthu.  

Cad a tharlóidh?

Agus nuair a fuair na
Poblachtánaigh an bua i
mórán áiteanna in 2010
agus nach raibh an móramh
i dTeach na nIonadaithe  ag
na Daonlathaigh ní ba mhó,
thaispeáin Obama nach
raibh sé ábalta comhoibriú
le duine ar bith nach n-aon-
taíonn leis.  Ní raibh aon
ghá aige lena leithéid i rith
a shaoil.   

BEATHA

Ó Bhéal Feirste Cois Cuain
go Kinshasa an Chongó 

Is tír iontach mór í an Congó i lár
na hAfraice, tá sí ar chóimhéid le
hiarthar na hEorpa. Tá stair
cogaidh thar a bheith casta sa tír a
théann siar fiche bliain. 

Tharla an chuid ba mheasa den troid
le linn an dara chogaidh a mhair idir
1998-2003 agus meastar go bhfuair os
cionn 5 milliúin duine bás dá bharr. 

Tá cogadh fíochmhar ag dul ar
aghaidh go fóill in oirthear an Chongó,
idir mílístí éagsúla agus an t-airm agus
tá muintir an Chongó ag fulaingt go
mór dá bharr. 

Is mó achmhainní nadúrtha
luachmhaire atá sa Chongó ar nós
copar, cóbalt, agus Coltan ach go
háirithe (mionra atá i ngach fón póca)
agus tá cuid mhór airgid ag teacht
isteach chuig an tír a dhéanann an
cogadh a ghríosadh. 

Tá ionsaithe gnéis ar an leibhéal is
airde ar domhan agus meastar gurb í an
tír is mó achrainn agus is contúirte í sa
domhan. 

Beidh Angus Lambkin, de bhunadh
Béal Feirste, ag déanamh taighde ar an
obair atá ar siúl ag na Náisiúin Aon-
taithe maidir le héigniú agus ionsaithe
gnéis. 

Cuireann na Náisiúin Aontaithe (NA)
seirbhísí tacaíochta agus sláinte ar fáil
do dhaoine a rinneadh ionsaithe gnéis
orthu agus beidh Lambkin ag plé le
tuairiscí faoi dhul chun cinn na hoibre
sin.  Tá fórsa de 20,000 saighdiúir ag
obair sa Chongó a thugann tacaíocht
d’fhórsaí míleata Rialtas an Chongó
faoi láthair. 

Tá míle duine eile ag obair mar
thaighdeoirí, riarthóirí, dlíodóirí,
dochtúirí agus comhairleoirí chun
seirbhísí a chur a fáil do mhuintir an
Chongó. 

“Tugann na Náisiúin Aontaithe
tacaíocht do dhaoine a ndearnadh éig-
niú orthu. Ní amháin go bhfuil seirbhísí
sláinte de dhíth ach fiú tar éis dóibh a
theacht ar ais chucu féin go fisiciúil tá
cuid mhór i gceist maidir le daoine a
shocrú ar ais sa phobal. 

“Uaireanta ní bhíonn na fir i gcónaí
sásta na mná a ghlacadh ar ais mar
gheall gur dearnadh éigniú orthu.
Bíonn mná ag iompair clainne tar éis
éignithe agus cothaíonn sin cuid mhór
trioblóide. 

“Tá deacrachtaí áirithe i gceist don
mháthair agus don pháiste sa phobal,

go háirithe nuair is léir go mbaineann
an páiste le cine eile,” a deir Lambkin. 

Tá éigniú in úsáid mar straitéis
mhíleata ag na mílístí ar gach taobh
den achrann, dar le Lambkin. 

“Tá teaghlaigh agus pobail á scrios
leis an éigniú. Nuair nach bhfuil an
pobal ábalta dul i ngleic leis an éigniú
titeann sé as a chéile. Imíonn na mná
nó na fir ar dearnadh  éigniú orthu agus
scanraítear daoine chun éalú. 

“Is uirlis atá san éigniú le daoine a
dhíbirt ón talamh luachmhar. Níl cear-
ta ag muintir an Chongó mar atá
againne anseo maidir le talamh agus
nuair a imíonn daoine, is féidir leis na
mílístí na mianraí a ghoid agus a dhíol
ar an mhargadh idirnáisiúnta,” ar
seisean.

Tá trí leibhéal d’éigniú  i réim sa
Chongó, dar le Lambkin. 

“An chéad leibhéal ná éigniú mar

straitéis mhíleata agus sin an leibhéal
ag a bhfuil an dochar is mó á
dhéanamh. Ag an dara leibhéal ansin,
tá saighdiúirí ag úsáid éignithe ar
mhaithe leo féin. 

“Ní íoctar na saighdiúirí ach bíonn
saoirse acu maidir le héigniú agus i
dtaobh rudaí a ghoid. Ag an triú leib-
héal, tarlaíonn éigniú mar nach bhfuil
an sochaí ag feidhmiú mar is ceart, níl
póilíní thart chun na mná a chosaint,
níl próiséas ann le dul i ngleic leis na
héigneoirí,” arsa Lambkin. 

Tá cúlra thar a bheith spéisiúil ag
Lambkin maidir leis an obair atá déan-
ta aige go dtí seo. Bhí sé ag plé le
Gaeilge na hAlban agus ag obair i measc
an phobail nuair bhí sé ina chónaí i
nDún Éideann. 

Chaith sé bliain ag déanamh oibre
trasphobail i mBéal Feirste ag oibriú le
daoine a d’fhulaing le linn na
dtríoblóidí ar an dá thaobh den
achrann. 

Ach is sa tSín, agus é ag obair ar son
teifeach leis na Náisiúin Aontaithe, a
mhothaigh sé go raibh sé ag iarraidh a
bheith gníomhach sna tíortha ina
bhfuil deacrachtaí móra iontu.

“Chuala mé cuid mhór scéalta
uafásacha faoin saol a bhí ag na teifigh.
Bhí na deiseanna a bhí agam i mo shaol
ag cur brú orm rudaí a dhéanamh agus
cuidiú ar bhealach praiticiúil,”  a dúirt
sé.  Fuair sé post ina dhiaidh sin leis an
gcumann carthanachta Marie Stoops
International, sa Vítneam, agus bhí sé
ag obair le dochtúirí agus banaltraí a
chur seirbhísí frithghiniúna, seirbhísí

ginmhillte, agus seirbhísí comhair-
leoireachta agus sláinte ar fáil. 

“Bhí muid ag plé le réimse leathan
de dheacrachtaí a shíolraíonn ó na
nósanna atá sa Vítneam i dtaobh
na frithghiniúna agus ón stádas
atá ag mná sa tír sin. Ní bhíonn fir
sásta coiscíní a úsáid go minic
agus bíonn náire ar mhná
frithghiniúint a úsáid. 

“Tá fadhbanna móra
maidir le galar gnéas-
tarchurtha. Tarlaíonn éig-
niú sa Vítneam chomh
maith agus cothaíonn sin
deacrachtaí don duine agus
don phobal. 

“Bíonn trí ghinmhilleadh ar an
mheán ag achan bean sa Vítneam,
rud a chothaíonn cuid mhór
tríoblóidí sláinte. Bíonn tacaíocht
de dhíth ag na mná sin agus bhí
muid ag iarraidh dul i ngleic leis
na fadhbanna sin san obair a bhí
ar siúl againn,”  a dúirt sé.

Feiceann Lambkin go bhfuil
ceangal idir na fadhbanna atá
sa Vítneam agus sa Chongó. “
Ar an drochuair, is dóigh
liom go bhfuil an taithí i
dtaobh cúrsaí achrainn
agus an taithí atá agam i
dtaobh cúrsaí gnéis ag
teacht chéile sa Chongó. 

Tá na fadhbanna céanna
sa dá áit maidir le stádas
na mban. Bíonn fir ag
úsáid an lámh láidir, agus
tá mná agus fir á n-éigniú. 

“Tá easpa seirbhísí
frithghiniúna, easpa
eolais maidir le sláinte
gnéis agus easpa seirbhísí
tacaíochta ann. Tá na fad-
hbanna céanna ann ach go
bhfuil brú ollmhór ar
rudaí sa Chongó mar
gheall ar an gcogadh,” a
dúirt Lambkin.

Is féidir Angus Lambkin
a leanúint ar Twitter ag
@anguslambkin. 

Angus Lambkin, fear de
bhunadh Bhéal Feirste,
atá ag obair leis na
Náisiúin Aontaithe sa
Chongó.  

“Is uirlis atá san éigniú le
daoine a dhíbirt ón talamh
luachmhar. Níl cearta ag
muintir an Chongó mar atá
againne anseo maidir le
talamh agus  nuair a
imíonn daoine, is féidir
leis na mílístí na mianraí a
ghoid agus a dhíol ar an
mhargadh idirnáisiúnta,”
ar seisean.

Bhuail Méabh Ní Thuathaláin leis an nGael Feirsteach, Angus Lambkin, sular thug sé
aghaidh ar an gCongó, mar Oifigeach Tuairisceora leis na Náisiúin Aontaithe. 

Cruinneas

Iriseoirí sa líne thosaigh
Dúshláin agus deacrachtaí Gaeilge á bplé ag Antain Mac Lochlainn
BÍODH trua againn, a léitheoirí,
d’iriseoirí Gaeilge – dream a chaith-
fidh friotal Gaeilge a chur ar an rab-
harta fíricí, staitisticí agus tuairimí a
bhíonn ag síorthonnadh isteach ó
shaol an Bhéarla chugainn. 

Cén t-ionadh má bhíonn rian an
Bhéarla corruair ar na tuairiscí a
scríobhann siad agus súil amháin ar
an chlog acu, nó cad é mar a thioc-
faidís slán ó thionchar na dtuairiscí
Béarla a chluin siad sna mórmheáin
chraolta? 

“With the Coalition leaders at log-
gerheads, the Opposition parties are
seeking a General Election.”  

An té a mbeadh sin fós sna cluasa
aige, gach seans go scríobhfadh sé ‘Le
ceannairí an Chomhrialtais in adhar-
ca a chéile, tá páirtithe an Fhreasúra

ag iarraidh Olltoghcháin.’ Is iomaí
abairt Ghaeilge a mhilltear toisc an
‘le’ sin a bheith ina tosach: With house
prices continuing to fall... / ‘Le luach
tithe fós ag titim...’ 

Tionchar an Bhéarla, gan dabht,
ach déanaim amach go bhfuil cúis
eile leis na leaganacha lochtacha sin:
múintear do dhaltaí scoile gan abairt
Bhéarla a thosú leis an fhocal and. 

Ní slán an chomhairle sa Bhéarla
féin é sin, ach is cinnte nach n-oire-
ann sé don Ghaeilge. Ba
shlachtmhaire go mór an dá abairt
thuas dá n-úsáidfí ‘agus’ sa chiall a
mhínítear in Foclóir Gaeilge–Béarla:
‘Thit sé agus é ag dul thar an droic-
head, he fell as he was crossing the
bridge.’ Seans go mbíonn faitíos ar
lucht na Gaeilge ‘agus’ a chur i dtús

abairte, ag cuimhneamh dóibh ar
‘riail’ an Bhéarla. Ach cá bhfuil an
locht air seo: ‘Agus ceannairí an
Chomhrialtais in adharca a chéile, tá
páirtithe an Fhreasúra ag iarraidh Oll-
toghcháin.’ Mar an gcéanna i gcás na
habairte eile: ‘Agus luach tithe fós ag
titim...’

Foirmle eile a chluintear go han-
mhinic sna meáin ná leithéidí adults
with learning difficulties. Bheadh
faitíos orm a rá gur botún a bhíonn
ann i gcónaí ‘le’ na Gaeilge a chur in
áit with an Bhéarla in abairtí den
chineál sin. 

Bíodh sin mar atá, ach is ait liom
‘daoine fásta le deacrachtaí
léitheoireachta.’ Bhí lá ann agus
thuigfeadh cainteoirí cumasacha
Gaeilge rud eile ar fad as sin: go bhfuil
na deacrachtaí i seilbh na ndaoine
fásta ar dhóigh éigin, nó go bhfuiltear
á n-iompar thart leo. 

Níl an baol míthuisceana sin ann
inniu; tá a fhios againn ón Bhéarla
cad é atá i gceist. Mar sin féin, is deise
clásal coibhneasta a úsáid: ‘daoine
fásta a bhfuil deacrachtaí foghlama

acu.’
Corruair, caithfidh iriseoirí (agus

scríbhneoirí eile) friotal Gaeilge a
chur ar abairtí den chineál seo: Our
campaign will continue, with or with-
out the support of the unions. Go
rómhinic, roghnaítear ‘le nó gan’
chun with or without a chur in iúl.
Cuardaigh an tIdirlíon agus tiocfaidh
tú ar aistriúcháin Ghaeilge den
amhrán ‘With Or Without You’ le U2.
Is ea, tá faitíos orm a rá gur ‘Le nó Gan
Tú’ a moladh mar ainm Gaeilge. Is
furasta an cás a réiteach: ‘Leanfaimid
den fheachtas, bíodh tacaíocht na
gceardchumann againn nó ná bíodh’.
Maidir le Bono, is cuma liom é a bhei-
th ann nó gan a bheith ann.

Tá tuilleadh comhairle faoi
scríobh na Gaeilge ar www.aistear.ie 

Oisrí, Grá agus Sláinte
Máirín Uí Chomáin 

ANOIS, agus muid ag ceiliúradh
Fhéile na nOisrí  i i Gaillimh ó cheann
ceann na míosa, ó Droichead an
Chláirín ag tús na míosa go dtí Cathair
na dTreabh ag deireadh na míosa,
feictear dhom go bhfuil ómós agus
grá buan againn don oisre.

Thar aon fhéile eile atá againn is é
Féile na nOisrí an ceann is sine agus
clú domhanda air chomh fada le mo
bharúil.

Tosaíodh ag fás an chineáil eile
oisre, oisre an aigéin chiúin (cras-
sotrea gigas) in Éirinn sna 1970í, le go
mbeadh oisrí le fail sa tír i rith na
bliana go léir.  Tugtar ‘cupán cloiche’
nó gigas ar an gcineál seo freisin.  Ní
shíolraíonn siad i bhfarraigí na hÉire-
ann mar go bhfuil an t-uisce rófhuar
dóibh, buntáiste dúinne mar gur
féidir linne iad a ithe ar feadh na
bliana. Tá na gigas mór agus is féidir
réimse leathann miasa a dhéanamh
asta ach tá na cinn dhúchasacha
beag, milis, blasta, agus cáil domhan-
da orthu dhá bharr sin.  Seo iad na
seoda a mbíonn tóir orthu ag na
féilte.

Is fíor an scéal é go bhfásann péar-
laí i n-oisrí ó am go chéile agus seo
mar a thárlaíonn.  Bíonn líneáil de
chruan lonrach ar an taobh istigh den
sliogán agus nuair a théann gráinne
gainimh isteach ann, clúdaíonn an t-
oisre é le sraitheanna don chruan lon-
rach seo, chun a fheoil a chosaint air.
De réir mar a fhásann an t-oisre

fásann an péarla timpeall an
ghráinne. Faraor is annamh a thar-
laíonn sé seo mar go mbíonn sliogáin
an oisre dúinte go buan go hionduil,
ach is deas an tsamhlaíocht é agus ar
ndoigh is é an péarla eochair an ghrá. 

Ní hé scéilín an phéarla amháin
údar grá agus sláinte a bheith bain-
teach leis an oisre.  Go fírinneach tá
bialuach ard san oisre.  Tá a lán cailci-
am agus vitimín A agus D iontu.  Tá
seiléiniam agus sinc iontu freisin,

agus tá cáil orthu go bhfuil siad go
maith chun torthúlachta.
Cabhraíonn siad freisin le
séireatoinin a chruthú. Ábhar ceim-
iceach é seo a chabhraíonn le codladh
agus leis an  ngoile.  Cabhraíonn siad
freisin le galrú a throid, mar sin is
sláintiúla go mór mar chothú iad ná
mórán bianna eile.  Sláinte an oisre
agat agus bain sult as na miasa simplí
seo a leanas.

Cocaireacht

Oisrí agus Bacstaí
Codarsnacht blasta d’oisrí súmhara
agus bacstaí órga.
12-16 oisre cúplán cloiche
2 fhata scamhtá
25g / 1un  plúir
1 ubh, buailte (roghnach)
Pinse salainn
Uachtar géar

An Modh
1. Grátáil na prátaí isteach i 

mbabhla agus measc isteach 
an plúr, an piobar agus an 
salann.

2. Téigh an friochtáin agus 
friochtaigh an meascán ina 
phíosaí beaga go mbíonn siad 
deas órga ar chaon taobh.

3. Téigh na hoisrí ar feadh 
nóiméad nó dhó go mbíonn 
siad teann.

4. Cuir an bacstaí - gan ubh níos 

traidisiúnta ach tugann an ubh
bialuach níos airde don 
mheascán. 

Anraith Oisrí Chill
Chornáin
Tús álainn, ealaíonta do bhéile 
breá, curtha chun boird i gcupaí beaga

An Modh
1. Gearr suas na hoisrí.
2. Tabhair an bainne, an 

t-uachtar agus an t-im go 
pointe beirithe i sáspan, á 
mheascadh go maith. 

3. Cuir na hoisrí leo seo sa sáspan
agus freisin, an sú, Tabasco, 
salann agus piobar agus téigh 
go maith iad. 

4. Cuir chun boird é i gcupáin 
bheaga, croith blúirí beag 
paiprice ar an mbarr agus 
méara beaga tósta leis.

Anraith Oisrí Chill Chornáin

NUACHT Litríochta
Le Meadhbh Ní Eadhra

Dhá leabhar nua ó Leabhar Breac

Gealach le Seán Mac Mathúna

Leabhar Breac, Indreabhán, Co na Gaillimhe www.leabharbreac.ie

An Litir le Liam Mac Cóil

“Ceann de na leabhair is fearr dá bhfuil léite agam
sa Ghaeilge.”

“Ropann an léitheoir ar aghaidh ó leathanach go
leathanach.”

Leabhair Ghaeilge i lár an aonaigh
REÁCHTÁILFEAR Comhdháil
faoin Léitheoireacht Ghaeilge
in Ionad Comhdhála Marino,
Ascaill Uí Ghríofa, Baile Átha
Cliath, Dé hAoine beag seo, 21
Meán Fómhair agus beidh an
chomhdháil ar siúl ar feadh
dhá lá. 

Beidh scoth na scríbhneoirí
agus na bhfoilsitheoirí, na n-
eagarthóirí agus na
léirmheastóirí i láthair ag an
gComhdháil idirnáisiúnta seo
ina mbeidh gach eolas le fáil
faoi na leabhair Ghaeilge atá ar
fáil do leanaí agus do dhaoine
fásta. Déanfar ceiliúradh ar
scríbhneoireacht agus ar fhoil-
sitheoireacht na Gaeilge sna
cainteanna éagsúla ina dtab-
harfar lón machnaimh dóibh
siúd a bheidh i láthair. Beidh
an Siopa Leabhar ar an láthair
agus beidh seastáin eolais ag
foilsitheoirí agus ag
eagraíochtaí litríochta ann
chomh maith.    

Pléifear bealaí ag an
gcomhdháil ina bhféadfaí
léitheoirí, idir óg agus aosta, a
chur ar an eolas faoi na leab-
hair Ghaeilge atá ar fáil dóibh.
Breathnófar ar chothú na
léitheoireachta i measc an
phobail agus ar a bhfuil i ndán
d’fhoilsitheoireacht agus do
léitheoireacht na Gaeilge
amach anseo. 

Díreofar ar réimsí amhail an
léirmheastóireacht sna meáin
chlóite agus ar líne; clubanna
leabhar agus grúpaí
léitheoireachta; dáileachán
leabhar agus ríomhleabhar; na
deiseanna atá ann le cur le
pobal léitheoireachta na leab-
har Gaeilge; na dúshláin a
bhíonn le sárú ag scríbhneoirí
agus ag foilsitheoirí; an
litearthacht agus cothú na
léitheoireachta i measc an aosa
óig.  

Breathnófar sa chomhdháil
ar chleachtais i dtíortha eile ar
éirigh leo cur le líon na
léitheoirí sna tíortha sin. Is í
Rachel Van Riel, Stiúrthóir
Opening the Book sa
Bhreatain, a thabharfaidh
eochairchaint na comhdhála.
Bhí Opening the Book ar thús
cadhnaíochta san athrú meoin
a tharla i leabharlanna na
Breataine agus i dtíortha eile
maidir le cothú na
léitheoireachta, nó forbairt an
léitheora, mar a thugtar air. Is é
seo an chéad uair a bpléifear
coincheap fhorbairt an léithe-
ora i gcomhthéacs na leabhar
Gaeilge. Chomh maith leis sin,
labhróidh Oriol Izquierdo,

Stiúrthóir Institiúid Litríochta
na Catalóine, faoi chleachtais
sa Chatalóin leis an
léitheoireacht a chothú.   

Ar na foilsitheoirí Gaeilge a
bheidh páirteach sa chomhd-
háil beidh Lochlainn Ó
Tuairisg, Cló Iar-Chonnacht
agus Darach Ó Scolaí, Leabhar
Breac ag plé leis an
léitheoireacht i measc daoine
fásta; Colmán Ó Raghallaigh,
Cló Mhaigh Eo, Caoilfhionn
Nic Pháidín, Cois Life agus
Tadhg Mac Dhonnagáin, Futa
Fata ag plé leis an
léitheoireacht i measc daoine
óga. I measc na gcainteoirí eile
beidh na scríbhneoirí Alan Tit-
ley, Anna Heussaff agus Áine
Ní Ghlinn; Breandán Mac
Craith, Clárbhainisteoir ÁIS; an
scríbhneoir agus an craoltóir,
Cathal Póirtéir; an léirmheast-
óir Barra Ó Séaghdha, Dublin
Review of Books, JMI, GRAPH;
Máire Uí Shíthigh ó Oidhreacht
Chorca Dhuibhne; Éamonn Ó
Dónaill ó ClubLeabhar.com;
Seán Ó Coinn, Leas-
Phríomhfheidhmeannach
Fhoras na Gaeilge agus na
léachtóirí Eithne Kennedy
agus Pádraig Ó Duibhir ó
Choláiste Phádraig, Droim
Conrach. Pléifear ríomhleab-
hair, féilte litríochta, leabhar-
lanna, margaíocht agus
dáileachán na leabhar chomh
maith. 

Tá an chomhdháil á heagrú
ag Foras na Gaeilge, an comh-
lacht Thuaidh/Theas atá frea-
grach as an nGaeilge a chur
chun cinn. Cuirfear ábhar na
comhdhála seo agus cothú na
léitheoireachta i measc an
phobail, go háirithe, san
áireamh nuair a bheidh polasaí
litríochta Fhoras na Gaeilge á
bheachtú amach anseo.

Tá súil ag Aedín Ní Bhroin,

Stiúrthóir Chlár na Leabhar
Gaeilge, rannóg d'Fhoras na
Gaeilge a chuireann an fhoil-
sitheoireacht, an scríbh-
neoireacht agus an
léitheoireacht i nGaeilge chun
cinn, go mbeifear in ann ceis-
teanna ríthábhachtacha a
fhreagairt maidir leis an
léitheoireacht i nGaeilge. Tá
súil aici go gcuirfear straitéis le
chéile lena meallfar an ghlúin
seo agus an chéad ghlúin eile i
dtreo an tsaibhris litríochta atá
le fáil i nGaeilge.   

"Tabharfaidh an Chomhd-
háil faoin Léitheoireacht an
deis dúinn riachtanais na
scríbhneoirí, na bhfoilsitheoirí
agus na léitheoirí a phlé.
Beimid in ann díriú ansin ar an
struchtúr cuí tacaíochta a chur
i bhfeidhm chun go mbeidh
rath agus bláth ar an earnáil
chruthaitheach seo,” ar sí.

Deir Breandán Mac Craith,
Clárbhainisteoir ÁIS (Foras na
Gaeilge), príomhdháileoir na
leabhar Gaeilge, go bhfuil sé
ríthábhachtach go mbreathnó-
faí ar fhoilsitheoireacht na
Gaeilge san am atá le theacht

agus go ndéanfaí iniúchadh ar
bhealaí le cur le díolachán na
leabhar agus le líon na
léitheoirí:  

"Táimid ag iarraidh leabhair
Ghaeilge a chur i lár an aon-
aigh. Ní mór go mbeadh leab-
hair Ghaeilge i gcoitinne níos
feiceálaí. Caithfear a chinntiú
go bhfuil an t-infreastruchtúr

cuí ann le léitheoirí a mheal-
ladh, trí na siopaí leabhar, na
leabharlanna, na féilte agus ar
an idirlíon. Caithfear a fhógairt
go bhfuil leabhair Ghaeilge
den scoth amuigh ansin agus
gur fiú go mór iad a léamh!"

Is é Aire Stáit na Gaeltachta,
Donnchadh Mac
Fhionnlaoich, TD, a osclóidh

an chomhdháil go hoifigiúil ar
9.30rn, Dé hAoine, 21 Meán
Fómhair. 

Tá an Chomhdháil faoin
Léitheoireacht á heagrú ag
Foras na Gaeilge. Beidh sí ar
siúl ar feadh dhá lá agus beidh
fáilte roimh chách. Le tuil-
leadh eolais a fháil, féach
www.leabhar.ie.

Cathal PóirtéirAnna Heussaff

Colmán Ó Raghallaigh

Áine Ní Ghlinn

TEILIFÍS agus RAIDIÓ
Le Méabh Ní Thuathaláin

‘Ceol ón Chlann’ : Sraith cartlainne ceoil le craoladh
ar TG4, Dé Domhnaigh, 23 Meán Fómhair 10.i.n
Labhraíonn Méabh Ní Thuathaláin le Feilimí Ó Conchubhair, an léiritheoir agus ceoltóir atá taobh thiar
den tsraith faisnéise Ceol ón Chlann, a bheas a craoladh ar TG4 ón Domhnach seo chugainn ar aghaidh.  
SRAITH faisnéise is ea Ceol ón Chlann
a thugann léargas ar shaol sé theagh-
lach iomráiteacha, de bhunadh na
hÉireann, atá sáite i gcúrsaí ceoil. 

Baintear úsáid as ábhar físe ó chart-
lann RTÉ, UTV agus BBC le scéal na
dteaghlach a insint. “Léirítear an t-ais-
tear ceoil a rinne na teaghlaigh éagsúla
agus an tionchar a d’imir a muintir
orthu. Rud iontach faoin tsraith ná go
raibh na teaghlaigh sásta neart ábhar
físe agus grianghraif a chur ar fáil
dúinn, rudaí nach bhfuil feicthe go
fóill,” a dúirt Ó Conchubhair,
léiritheoir na sraithe. 

“Bhí mé ag obair ar shraith eile anu-
raidh, Ceol ón Chartlann, le Paul
Brady, agus tháinig mé ar chuid mhór
rudaí suimiúla agus mé i mbun
taighde sna cartlanna. Shíl mé gurbh
fhiú aird a dhíriú ar an gceangal atá idir
ceol agus an teaghlach,” a dúirt sé.

Tá ceol mar chuid lárnach i measc a
mhuintir féin. B’amhránaí iom-
ráiteach a mháthair, Eithne Ní Ual-
lacháin, a chan leis an ghrúpa Lá Lugh
agus a raibh baint mhór aici leis na
sheanamhráin de chuid Oriel. Tá cáil
ar a athair mar dhuine d’fhidléirí móra
na linne, Gerry O’Connor agus bhí a
sheanmháthair, Rose O’ Connor, ina
fidléir mór le rá chomh maith, bean a
theagasc glúin d’fhidléirí óga i nDún
Dealgan agus a thug an ceol ar aghaidh

chuig a clann féin.  
“An rud a bhí soiléir in achan teagh-

lach ná gur rud nadúrtha é an ceol
dóibh. Tugadh an ceol dóibh go
nadúrtha fríd na nósanna a bhí
seanbhunaithe sa teaghlach agus
chuaigh sin i bhfeidhm orthu,” a dúirt
Ó Conchubhair.  Tosaíonn an tsraith le
clár faoi mhuintir Uí Cathain, nó
Keane, mar is fearr aithne orthu.

“Tá aithne mhaith ar Deloras agus
Seán Keane, ach rud nach raibh a fhios
agam ná go raibh beirt aintíní acu, Rita
agus Sarah Keane, nach maireann,
agus bhí cáil orthu ar fud na hÉireann.
Bhí de nós ag ceoltóirí agus amhrá-
naithe tarraingt ar a dteach i gCathair
Loistreáin i gCo. na Gaillimhe. Ba
mhinic cuairteoirí ag teacht chuig an
teach agus iad ar a mbealach chuig an
bhFleadh Cheoil. Bhí feirm ann agus

ba gnách leo giota beag oibre a
dhéanamh ar an bhfeirm i rith an lae
agus na huirlisí a thabhairt amach san
oíche agus amhrán a chanadh. B’áit
lárnach an teach s’acu do cheoltóirí
agus d’amhránaithe ag an am,” a dúirt
sé.  Is í Pádraigín Ní Uallacháin a
insíonn scéal na dteaghlach sa tsraith
Ceol ón Chlann. I measc na n-aíonna a
bheidh le cloisteáil tá Dolores agus

Seán Keane, Mary agus Francis Black,
Rónán, Colm agus Rossa Ó Snodaigh,
Francie McPeake III, Tommy Sands
agus Billy Patterson. 

Anuas air sin, cuirfear iriseoirí,
craoltóirí agus ceoltóirí, faoi agallamh
agus daoine a raibh baint acu leis na
teaghlaigh, ar nós Liam Ó Maonlaí,
Mary Bergin, Dónal Lunny, Áine
Hensey,  Colm Mac Con Iomaire, Séan

Bán Breathnach, Neil Martin, Brean-
ndán Ó Beaglaíoch agus Robert
McMillen. 

Tá an tsraith úr seo léirithe ag Stir-
ling Film and Television Productions
Ltd i gcomhpháirtíocht leis an gCiste
Craoltóireachta Gaeilge (CCG) do TG4.  

Ceol ón Chlannn, Sraith úr, clár a
haon, Muintir Keane, Dé Domhnaigh
ag 10.i.n ar TG4. 

Sceideal úr Raidió na
Gaeltachta faoi lán seoil!
CUIREADH tús le sceideal an
fhómhair ar Raidió na Gaeltachta le
déanaí agus tá sraitheanna úra agus
athruithe ar roinnt de na cláir rialta.

Tá Rónán Mac Aodh Bhuí, Eibhlín
Ní Chonghaile, Máirtín Tom Shéainín
agus Cormac Ó hEadhra i measc na
gcraoltóirí atá ar ais ar an aer linn lena
chinntiú nach gcaillfimid misneach
leis an athrú aimsire.  

Craoladh an cheád chlár den tsraith
Ballach, Bradán agus Bairneach (Dé
Satharn 6.30i.n), sraith le Tomás Mac
Con Iomaire faoi chúrsa iascaireachta
agus bád a bhain le cuan na Gaillimhe
le 200 bliain anuas. Beidh an craoltóir
Cearbhall Ó Síocháin i mbun cainte
leis na Gaeil atá scaipthe ar fud an
domhain, sa chlár Cruinneog (Dé
Satharn 11i.n). Anuas air sin, beidh
sraith nua de Ar mo Thaisteal Dom le

Máirtín Davy Ó Coisdealbha (Dé
Domhnaigh 6.30i.n) agus Sruth na
Maoile le Seán Ó hÉanaigh agus Mairi
Anna Nic Ualraig (Dé Luain 3i.n).  

Beidh áthas ar lucht an iarthair go
bhfuil Iris Aniar ar ais ar aer. Tá fad
curtha le hirischlár an iarthair agus
beidh sé ar an aer anois ó 9.10 -11i.n.
Beidh Seán Bán Breathnach agus
Máirín Nic Con Iomaire i láthair ag
imeachtaí ar fud an iarthair agus ag
caint leis an bpobal. Déanfar plé ar
scéalta nuachta an iarthair agus clois-
fear míreanna rialta faoi chúrsaí gar-
raíodóireachta, cúrsaí sláinte agus
siamsaíochta chomh maith. 

Tá athrú ar chlár an tráthnóna as
Baile Átha Cliath, á chur i láthair ag
Cormac Ó hEadhra. Cormac ag a Cúig
an teideal atá ar an gclár anois agus
craolfar é ó Luan go hAoine tar éis na

nuachta ag a 5i.n. Tá sé dírithe ar chúr-
saí reatha agus ar scéalta náisiúnta
agus cloisfear míreanna rialta ar ábhair
éagsúla, pléifear scéalta atá ag teacht
chun tosaigh sna meáin Ghaeilge agus
beidh Sinéad Ní Uallacháin ag cur mír
cultúir i láthair gach Aoine.   

Leanfaidh an tsraith cartlainne
Siúlach Scéalach leis an gcraoltóir Ian
Lee, agus beidh Áine Ní Churráin ar ais
sa chathaoir le Barrscéalta. Cuirfidh
Neansaí Ní Choisdealbha an clár Ceol
Binn ó na Beanna i láthair tráthnóna
Déardaoin 7i.n feasta do lucht an
cheoil. 

Tá gach eolas faoin sceideal nua le
fáil ag www.rte.ie/rnag.  Tá leathanach
Facebook ag Raidió na Gaeltachta
freisin, Raidió na Gaeltachta Oifigiúil,
agus tá siad ar Twitter @RTERnaG. Cearbhall Ó Síocháin, craoltóir de chuid ‘Cruinneog’, clár úr ina mbíonn

aoíchainteoirí ó gach chearn den domhan le cloisteáil. 

Feilimí Ó Chonchubair, léiritheoir de chuid ‘Ceol ón Chlann’, ag tabhairt lámh chuidithe le linn an taifeadta le muintir Keane. 

Páipéar 11 / Ceist 3              
Filíocht Ainmnithe   (30 marc)

Páipéar 1  /CUID 11:
Ceapadóireacht

Géibheann le Caitlín Maude

(i) “Faighimid léargas sa dán Géibheann ar nádúr 
an duine.” É sin a phlé.

TÁ gaol an-aisteach idir daoine agus ainmnithe. Den chuid is mó is maith
le daoine ainmhithe. Is maith leo iad mar pheataí ach go háirithe. Tugann
siad aire mhaith dóibh. Ag an am céanna ní dóigh liom go bhfuil an gaol
céanna ag daoine le hainmhithe fiáine. Bíonn siad amhrasach faoi ain-
mhithe fiáine agus bíonn fonn orthu iad a mharú, iad a ruaigeadh as a
radharc ar fad nó iad a cheansú.

Sin an rud a tharlaíonn sa dán ‘Géibheann’ le Caitlín Maude. Bíonn ainmhí fiáin ina chónaí san
fhoraois. Beirtear air, déantar é a cheansú agus cuirtear isteach i ngairdín na n-ainmnithe é. Sa
phróiseas seo déantar saoirse an ainmhí a bhaint de agus déantar a spiorad a chloí:

ach anois
luím síos
agus breathnaím trí leathshúil
ar an gcrann aonraic sin thall

Tá an chuma ar an scéal gurbh é nádúr an duine ainmhithe a smachtú agus a cheansú. Níl aon fhad-
hb ag daoine leo faid is atá siad faoi smacht. Is maith le daoine ainmhithe mar pheataí agus mar
chairde. Níl siad sásta a saoirse a thabhairt dóibh, áfach:

tagann na céadta daoine
chuile lá

a dhéanfadh rud ar bith
dom
ach mé a ligean amach

(ii) Déan trácht gairid ar an gcaoi a ndeachaigh an dán seo i 
bhfeidhm ort féin.

CEAPAIM gur dán an-mhaith é an dán seo. Tá mothú an-láidir sa dán. Cruthaítear pictiúr cumasach
den ainmhí allta. Feicimid ar dtús é agus é ina chónaí san fhorais. Is ainmhí álainn, láidir, neamh-
spléach é ag an bpointe seo is gan cíos cás ná cathú air:

a bhfuil cliú agus cáil
ar mo scéimh

Bíonn sé ar a sháimhín só. Bíonn an saol ar a thoil aige:

chroithfinn crainnte na coille
tráth
le mo gháir

Ach ansin caitear isteach i ngairdín na n-ainmhithe é i gcoinne a thola. Baintear a shaoirse de agus
fágtar ansin é le lobhadh. 

Chuaigh an dán seo i bhfeidhm go mór orm. Bhí trua an domhain agam don ainmhí bocht.
Chabhraigh an dán liom aire mhaith a thabhairt d’ainmhithe. Anois cuireann sé deistin orm nuair
a chloisim scéalta faoi chruálacht in aghaidh ainmhithe.

(iii) Scríobh nóta gairid ar shaol agus ar shaothar an fhile seo.

Rugadh Caitlín Maude i Ros Muc i gConamara sa bhliain 1941. Oileadh mar mhúinteoir í agus chaith
sí tréimhsí ag múineadh in áiteanna éagsúla. Bhain sí clú agus cáil amach mar amhránaí ar an sean-
nós, mar aisteoir, mar fhile agus mar ghníomhaí teanga. 

Ghlac sí an phríomhpháirt (páirt Mháire Ní Chathasaigh) sa chéad léiriú den dráma An Triail in
Amharclann an Damer i mBaile Átha Cliath sa bhliain 1964. Foilsíodh dhá bhailiúchán dá cuid scríb-
hneoireachta tar éis a báis: Caitlín Maude:  Dánta (1984) agus Caitlín Maude: Drámaíocht agus Prós
(1988). Fuair sí bás sa bhliain 1982.

DE ghnáth, bíonn altanna maithe le léamh i
do nuachtán. Bíonn bun agus barr le formhór
na n-altanna a bhíonn le léamh ann. Bíonn sé
soiléir go ndéanann údair na n-altanna an-
chuid taighde agus go gcaitheann siad dua
leis an obair. Faraor géar, ní féidir liom an rud
céanna a rá faoin alt amaideach dar teideal ‘Is
beag suim a léiríonn aos óg an lae inniu i
gcúrsaí creidimh’. Nuair a léigh mé an t-alt ar
dtús cheap mé gur gearrscéal nó píosa ficsin
a bhí ann. Ní raibh bun ná barrr leis. Bhí sé
maslach amach is amach d’aos óg na tíre seo.
Ní raibh tuiscint dá laghad ag an duine a
chum is a cheap an t-alt ar mheon agus ar
aigne na n-óg. An ainm bréige é ‘Conchubhar
Mac Treasaigh’? Deacair dom a chreidiúint
gur duine daonna atá ann! N’fheadar cén aois
atá aige? Táimse den tuairim gur duine é a
rugadh agus a tógadh sa tsean-Éirinn, sna
Tríochaidí nó sna Daichidí nó i sean-ré éigin
mar sin.

Dá mba rud é gur rugadh agus gur tógadh
Conchubhar i Ré na Cloiche ní chuirfeadh sé
aon ionadh orm! Tá na smaointe atá aige
chomh seanaimseartha sin gur deacair dom a
chreidiúint go bhfuil ar a chumas scríobh do

nuachtán an lae inniu. Deir sé
gur beag áit atá ag an
reiligiún i saol na n-óg sa lá
atá inniu ann. Cá bhfios dó
é sin? An dtuigeann sé
cad is reiligiún ann in
aon chor? Ní dóigh liom
go dtuigeann sé nach
ionann reiligiún agus
creideamh. Tá difríocht
an-mhór eatarthu. Is
ionann ‘reiligiún’ agus
córas creidimh nó
bailiúchán de dheas-
ghnátha a chleach-
tann daoine ar fud an
domhain. Is ionann ‘creideamh’ agus an bua
a tugtar do dhaoine áirithe a bheith in ann
creideamh i nDia. Is rud institiúideach é
reiligiún. Is rud pearsanta, rud daonna é crei-
deamh. Mar shampla, creidimse i nDia ach go
minic fágann institiúid na heaglaise fuar mé.

Ní dóigh liom go dtuigeann Conchubhar é
sin. Ceapann sé gurbh ionann reiligiún agus
cineál dlí nó córas agus go gcaithfidh gach
éinne glacadh leis an gcóras nó leis an dlí sin
gan é a cheistiú. Féachaim ar an gcreideamh
mar rud daonna. Is ionann ‘creideamh’ agus
‘Críostaíocht’ chomh fada agus a bhaineann
sé liomsa. Ní haon mhaitheas do dhuine
deasghnátha an reiligiúin a chleachtadh
muna bhfuil sé sásta saol an Chríostaí a
chaitheamh ag an am céanna. Mar shampla,
ba chóir go gcabhródh daoine le daoine gan
dídean, le cumainn charthanachta, le sean-
daoine, le daoine bochta, le hainmnithe agus
le héin agus mar sin de. Caithfidh an Críostaí
maith aithris a dhéanamh ar bheatha Chríost
agus gníomhartha fónta a dhéanamh ina
shaol pearsanta. Ní leor dul ar aifreann gach
Domhnach agus paidreacha a rá ó thráth go
chéile. Caithfidh an Críostaí gníomhú agus
cuidiú le daoine eile. 

Creidim féin go ndéanann an-chuid daoine
óga aithris ar bheatha Chríost agus go
ndéanann siad rudaí fiúntacha chun cabhrú
le daoine eile nach bhfuil in ann cabhrú leo
féin. Déanann daoine óga obair dheonach ar
bhonn rialta agus bailíonn siad airgead,
díolann siad ticéid, tugann siad cuairt ar she-
andaoine nó ar dhaoine san ospidéal, téann
siad i dteannta na n-othar go dtí Lourdes le
linn a laethanta saoire agus na céadta rudaí
eile a léiríonn gur Críostaithe maithe iad.

Ní thugann Conchubhar Mac Treasaigh aon
aitheantas don aos óg as an obair Chríostaí a
dhéanann siad. Ní dhéanann sé ach iad a
cháineadh. Ní dóigh liom go dtuigeann sé
cad is creideamh nó Críostaíocht ann, an fear
céanna. Ba cheart dó dul amach níos minicí
agus buaileadh le daoine óga agus ansin
d’fheicfeadh sé cén sórt daoine iad.  Idir an
dá linn déarfaidh mé paidir ar a shon!

GLUAIS
taighde – research

dua – effort
maslach – insulting

Ré na Cloiche – Stone Age
deasghnátha – rituals/practices

bua – gift
daonna – human

daoine gan dídean – homeless people
cumann carthanachta – 
charitable organisation

aithris – imitation
gníomhartha fónta – good deeds

fiúntach – worthwhile
deonach – voluntary

aitheantas - recognition

C. Alt Nuachtáin/Irise Samplach

Léigh tú alt i gceann de na
nuachtáin laethúla á rá gur beag
áit atá ag an reiligiún i saol na
n-óg sa lá atá inniu ann.
Chuir an t-alt fearg ort.

Scríobh an freagra a chuirfeá
chuig eagarthóir an nuachtáin
ar an ábhar sin.

Gramadach Gan Dua! 3       
Ardteist AGUS Teastas Sóisearach

Prós Ainmnithe -
Hurlamaboc  le Eilís Ní Dhuibhne

Déan cur síos gairid ar an léiriú a fhaighimid sa sliocht seo as úrscéal
ar shaol lucht an rachmais in Éirinn na linne seo.
FAIGHIMID léiriú cumasach, éifeachtach ar
shaol lucht an rachmais sa sliocht seo. Is
daoine baothghalánta, saibhre iad na carach-
tair a chuirtear os ár gcomhair sa sliocht. Tá
siad ardnósach agus sotalach. Conaíonn siad
in Ascaill na Fuinseoige, bruachbhaile
baothghalánta. Bíonn siad ag faire ar a chéile
agus bíonn an ghráin dhearg acu ar aon duine
eile ar an mbóthar nach bhfuil inchurtha leo
féin.

Is iad an lánúin, Lisín agus Pól, na príomhp-
hearsana sa sliocht. Tá Lisín ag ullmhú le
haghaidh ceiliúradh a dhéanamh ar fiche bli-
ain a bpósta. Tá sé i gceist aici cóisir mhór a
eagrú le haghaidh na hócáide, cóisir a thabhar-
fadh le fios dá comharsana gur bean tí den
scoth atá inti agus go bhfuil sí chun tosaigh
orthu go léir. Tá a saol – agus saol a fir chéile
agus a clainne – go léir eagraithe ag Lisín. Is

bean dhathúil, álainn, fhaiseanta, gheal-
gháireach, thanaí, fhionn í. Bean fhoirfe.

Níl meas mhadra aici ar éinne nach
ndéanann de réir gach éinne a chónaíonn ar
Ascaill na Fuinseoige.  Eibhlín, máthair Emma
Ní Loinsigh, mar shampla. Tá gruaig dhubh
uirthi agus ar an ábhar sin tá sí faoi dhrámh
mar gruaig fhionn atá ar gach bean eile ar an
mbóthar! Níl aon phost ag Lisín agus caitheann
sí a cuid ama ag iarraidh a híomhá a fhorbairt
sa chomharsantacht. Fear ciúin é Pól. Tá sé
lofa le hairgead. Tá an chosúlacht ar an scéal
go bhfuil sé faoi bhois chait ag Lisín. 

Tá sé soiléir go bhfuil deighilt mhór idir na
daoine atá faoi chaibidil sa sliocht seo agus na
gnáthdhaoine. Cónaíonn muintir Albright ina
ndomhan beag féin, domhan an rachmais agus
domhan na pribhléide. Ta an chuma ar an
scéal nach bhfuil fadhb maidir le hairgead ag
éinne a chónaíonn ar Ascaill na Fuinseoige. Is í
an bhochtaineacht an chloch is lú ar a
bpaidríní. Is léir go gcaitheann siad a saol ag
faire ar a chéile, ag eagrú cóisirí agus ag
caitheamh anuas ar éinne nach bhfuil ar aon
chéim leo féin! 

Pictiúr de nósanna maireachtála lucht an
rachmais le linn ré an Tíogair Cheiltigh a
chuirtear os ar gcomhair sa sliocht seo.

An Tuiseal Ginideach /
An Dara Díochlaonadh.
Tréithe:

(i) Tá na hainmfhocail baininscneach.  
(eisceachtaí iad im, sliabh atá 
firinscneach)

(ii) Críochnaíonn siad ar chonsan
(leathan nó caol).

(iii) Críochnaíonn siad ar –e (nó –í ) sa 
Tuiseal Ginideach, Uatha, go 
hiondúil.

SAMPLAÍ
Ainmfhocal Uatha Iolra
An fhuinneog gloine na fuinneoige gloine na bhfuinneog
An chlann tábhacht na clainne tábhacht na gclann
An bhróg praghas na bróige praghas na mbróg
An bheach mil na beiche mil na mbeach
An amharclann oifig na hamharclainne oifig na n-amharclann
An abairt brí na habairte brí na n-abairtí
An tsúil radharc na súile radharc na súl
An chloch dath na cloiche dath na gcloch
An fheadóg ag seinm na feadóige ag seinm na bhfeadóg
An ghlúin ag gortú na glúine ag gortú na nglún

GLUAIS
inchurtha le – cosúil le

faoi dhrámh – out of favour
faoi bhois chait – faoi smacht

Glac le síntiús anois !
San fhorlíonadh ar feadh 30 seachtain den bhliain iar-bhunscoile beidh:

• Nótaí tacaíochta don rang Gaeilge, don Ardteistiméireacht agus don
• Teastas Sóisearach.
• Nótaí tacaíochta le Comhar na Múinteoirí Gaeilge.
• Ailt ghairmthreoracha.
• agus treoir chuig ábhar ar líne

Chomh maith le praghas speisialta íseal do mhúinteoirí
agus do dhaltaí, faigheann múinteoirí a ghlacann sín-
tiús idir seo agus 28 Méan Fómhair an deis chun na
duaiseanna  seo a bhuachán le

Íoslódáil foirm síntiúis nó íoc as sín-
tiúis go sábhailte trí PayPal

www.oideachas.gaelsceal.ie/sintiuis

www.oideachas.gaelsceal.ie
Gaelscéal ar Scoil

Rogha D

Rogha B agus C

Do scoil a
bheith sa 
mhála mór
chun 
Samsung
Tablet a
bhuachán 

Dearbhán €20 ó Chló 
Iar-Chonnacht do gach 
duine a ghlacann sín-
tiús le haghaidh 3
chóip nó níos mó

is féidir íoc as síntiúis go sábhailte trí PayPal ag http://www.oideachas.gaelsceal.ie/sintiuis/ 
nó is féidir leat foirm shíntiúis a íoslódáil ag www.oideachas.gaelsceal.ie agus www.gaelsceal.ie.  

Trialacha Teanga Comhthéacsúla
(20 marc)

Páipéar 1 / ROINN 1V                
Ceapadóireacht   (50 marc)

C. Díospóireacht/Óráid

A  (10 marc)
Ceist 2.  Freagair A agus B anseo. 
BHÍ Dónall ag an gcluiche ceannais peile i bPáirc an Chrócaigh ar 20 Meán Fómhair. Scríobh Dónall
cuntas ar an gcluiche ar a ríomhaire glúine don stáisiún raidió áitiúil ach ar chúis éigin nuair a phri-
ontáil sé an cuntas bhí cuid de na briathra san Aimsir Chaite. Chuaigh Dónall siar ar an gcuntas arís
agus chuir sé líne faoi na briathra. Ansin chum sé an cuntas arís san Aimsir Láithreach.

Scríobh an cuntas a chum Dónall san Aimsir Láithreach agus athraigh na focail a bhfuil líne fúthu.
Is mar seo a leanas a thosaigh Dónall:

“Táim anseo i bPáirc an Chrócaigh óna leath i ndiaidh a haondéag . . .”

Bhí mé anseo i bPáirc an Chrócaigh óna leath i ndiaidh a haondéag. Chonaic mé go bhfuil an-
atmaisféar go deo san áit. Thosaigh na daoine ag teach de réir a chéile. Chuir mé glao ar mo chara,
Dónáll, ach ní féidir liom focal a dúirt sé liom a thuiscint.

Is cuma. Bhain mé taitneamh as an gcluiche agus as an ócáid. Cluiche breá, spórtúil atá ann, buío-
chas le Dia.

B   (10 marc)
Líon na bearnaí leis an bhfocal (na focail) is oiriúnaí agus scríobh an
leagan ceart de na focail/figiúirí atá idir lúibíní:

(i) Tá (521) ___________________________________________ dalta i mo scoil.

(ii) Is maith le Siobhán leadóg ach níl suim dá laghad agam ______________________________.

(iii) Ba mhaith liom labhairt ____________________________ bPríomhoide.

(iv) Bím ag staidéar ó ____________________________ go hoíche do na scrúduithe.

(v) Is fearr rith maith ná ____________________________________.
(a) drochlá (b) drochghortú (c) drochsheasamh (d) drochaigne.

SCRÍOBH an chaint a dhéanfá i ndíospóireacht
scoile ar son nó in aghaidh an rúin seo:

‘Caitheann daoine óga an iomad ama os
comhair na teilifíse agus sin an fáth go bhfuil
fadhbanna sláinte acu.’

‘A chathaoirligh, a mholtóirí, a chomh-
scoláirí agus a lucht éisteachta, ba mhaith liom
a rá go bhfuilimse glan in aghaidh an rúin seo.
Níl sé fíor a rá go gcaitheann daoine óga an
iomad ama os comhair na teilifíse. Níl sé fíor a
rá ach an oiread gurbh é sin an fáth go bhfuil
fadhbanna sláinte acu. Bréaga ar fad atá sa rún
seo atá os ár gcomhair anseo anocht, a dhaoine
uaisle. Níl ciall ar bith leis an rún seo agus ar an
ábhar sin tá áthas an domhain orm go bhfuil
mé ag labhairt ina choinne.

Tá trua agam do lucht an fhreasúra. Beidh
orthu an rún seafóideach seo a chosaint. Tá

aithne mhaith agamsa ar chuile dhuine de
lucht an fhreasúra. Is cailíní iad atá i mbarr na
sláinte agus is cailíní iad a thugann aire mhaith
dóibh féin. Bheadh ionadh an domhain ormsa
freisin dá mba rud é go ndéarfadh duine ar bith
acu go gcaitheann sí a saol ar fad os comhair na
teilifíse. Muna bhfuil dearmad orm is cailíní
iad a nglacann páirt i gcúrsaí spóirt agus táim
cinnte de go bhfuil beirt acu ar fhoireann haca
na scoile.

Chomh fada agus is eol domsa tugann trom-
lach na ndaoine óga aire mhaith dá sláinte sa
tír seo. Glacann siad páirt i gcúrsaí spóirt agus
bíonn cleachtadh coirp acu ar bhonn rialta.
Féachann siad ar an teilifís nuair a bhíonn am
saor acu agus nuair a bhíonn sé ag stealladh
báistí i rith an gheimhridh ach ní chaitheann
siad an iomarca ama os comhair na teilifíse.
Measaim féin go bhfuil feachtas ar siúl ag
daoine áirithe sna meáin chumarsáide in
aghaidh daoine óga. 

An rud is mó atá ag déanamh dochair do
shláinte na n-óg sa lá ata inniu ann ná bia gasta
agus ólachán. Tá daoine óga áirithe ann agus
itheann siad an iomad truflaise agus tá daoine
óga eile ann agus ólann siad an iomad. Ní thó-
gann na daoine óga seo aon chleachtadh coirp
agus ar an ábhar sin teipeann ar a sláinte. Níl sé
ceart ná cóir an milleán a chur ar an teilifís. Ar
ndóigh, níl sé sláintiúil an iomad ama a
chaitheamh os comhair na teilifíse ach ag an
am céanna ní hí an teilifís údar agus ábhar
gach oilc ach an oiread.

Mar sin táim in aghaidh an rúin seo. Is rún
bréagach é. Cuirimse an milleán ar fad i dtaobh
na drochshláinte ar an mbia gasta agus ar an
easpa cleachtadh coirp. Tá súil agam go n-aon-
taíonn sibh liom. Go raibh míle maith agaibh, a
chairde.

GLUAIS
lucht an fhreasúra – the opposition

is eol domsa – I know
cleachtadh coirp – exercise

ar bhonn rialta – on a regular basis
an iomarca – too much

feachtas – campaign
meáin chumarsáide – the media

dochar – harm
truflais – rubbish

bia gasta – fast food
teipeann – fails
milleán – blame

údar agus ábhar gach oilc –
the root cause of all evil

easpa – lack of

Páirc an Chrócaigh.

Nótaí tacaíochta le Comhar na Múinteoirí Gaeilge

Tá an illiomad áiseanna iontacha ar fáil ar líne do mhúinteoirí
Gaeilge anois.  Ar chuala sibh fúthu seo?

Ag obair i mbeirteanna, déan iarracht cur leis na boscaí foclóra
seo agus ansin dean iarracht abairtí a scríobh ag baint úsáide

as gach focal/frása bainteach leis an bpictiúr.

SRAITH PICTIÚR 2 –  Ná húsáid an cárta creidmheasa gan chead!

Cúinne na Teicneolaíochta

ag scimeáil ar an idirlíon
an deireadh seachtaine

plean
banna ceoil iontach
cárta creidmheasa

lá na ceolchoirme
atmaisféar leictreach

plódaithe
lucht féachana 

ar mhuin an muice

Brón 
Aiféala (ar)
Gan chead
Ceisteanna 

Ciontach 

cuir na ticéid in áirithe
d’íoc siad 
an-sásta

sceitimíní
ag tnúth le

cúpla seachtain ina dhiaidh sin
iontas ar Dhaid

bille don chárta creidmheasa
fearg an domhain

Pionós
Obair an tí

Folusghlanadh
Ag glanadh na bhfuinneog

Ceacht foghlamtha

Raidió na Life 
Tá fáil ar phodchraoltaí

de na cláir Gaeilge na
hArdteiste  ón  mbliain

seo caite ar shuíomh
Raidió na Life anois

Amhrán – Katie Taylor
Croílár na Féile

Ar chuala
sibh an
chéad
amhrán
Oilimpeach
i nGaeilge?
Téigh chug
TG Lurgan Cainéal na
Gaeilge ar Youtube chun
teacht ar an amhrán Katie
Taylor Croílár na Féile.

Aip na seachtaine 

Is féidir leat aip Raidió
RíRá a íoslódáil ar d’fhón
nó ríomhaire
http://www.rrr.ie/apps/

TÁ go leor scoláirí dara leibhéal atá
sa 4ú/5ú bliain fós ag déanamh suas
a n-intinn faoi na hábhar Ardteiste a
bhéas siad a thógáil.  Tá dhá ábhar,
Ardteist Ghairmiúil agus Gnó a
bhfuil baint mór acu le fiontraíocht.
Tá nasc idir ábhar Gnó agus an ATGO
san Ardteist agus tá buntáistí móra
ag baint leis na scileanna a
fhaigheann scoláirí a dhéanann na
hábhar. Tugann na scileanna a
fhoghlaimíonn siad deis dóibh
cuimhneamh ar phostanna ina
mbeadh siad féinfhostaithe amach
anseo, mar shampla, agus breathnú
ar bhealaigh eile chun slí bheatha a
bhaint amach. 

Má tá do gnó fhéin agat beidh na
scileanna seo á n-úsáid agat go
minic:-
• Scileanna maithe cumarsáide
• Dul i bhfeidhm ar daoine eile 

agus tionchar a bheith agat orthu
• Cinntí gnó a dhéanamh chun go 

mbeidh gnó níos fearr agat
• Riosca a thógáiló thaobh gnó 

agus airgid de

• Déanamh iarrachta spéis a mhús
cailt i ndaoine maidir le tion
scadail áirithe.

Tá na scileanna seo á bhfoghlaim
mar chuid den ábhar ATGO  sa
seomra ranga agus taobh amuigh de
mar go mbeidh ar scoláirí taithí
oibre a fháil. Chomh maith leis sin,
téann siad amach ar cuairt chuig
comhlachtaí agus coláistí, áit a
bhfaigheann siad cleachtadh chun
na scileanna thuasluaite a úsáid. Tá
na scoláirí á réiteach don saol oibre
nó taithí oibre. Tá sé tábhachtach go
bhfuil siad in ann obair a shain-
mhíniú agus go dtuigeann siad go
bhfuil an saol oibre sa lá atá inniu
ann ag athrú go han tapaidh. Ní
mhór go mbeadh siad ar an eolas
faoi na hathruithe a d’fheadfadh a
theacht nuair a thosóidh siad fhéin
ag obair.  Tá ceangal idir caitheamh
aimsire, ábhar scoile, scileanna
agus an saol oibre. Sa todhchaí,
d’fhéadfadh trí nó ceithre phost
difriúla a bheith ag duine agus mar
gheall air sin ní mhór go mbeadh

daoine in ann a gcuid scileanna a
athrú agus a mhéadú.  Is scileanna
fadsaol atá i gceist. Tá daoine anois
in ann a gcuid oibre a dhéanamh sa
mbaile in áit a bheith ag taisteal
chuig ionad oibre.  Mná is ea bea-
gnach leath den fórsa oibre anois
agus, ag brath ar an bpost, tá siad in
ann a gcuid oibre a dhéanamh sa
mbaile. Tá postanna ar nós, seirb-
hisí ilmheáin, díolacháin leictre-
onacha, comhairleoirí gnó agus
comhairleoirí saoil ag dul i méid   Ar
ndóigh, chun a bheith in ann jab a
dhéanamh sa mbhaile ní mór go
mbeadh tú in ann ríomhaire a
úsáid, córas comhdaithe a eagrú
agus b’fhéidir a bheith in ann oibriú
le figiúirí. Mas duine praiticiúil thú
agus dá mb’fhearr leat a bheith ag
obair le do chuid  lámha nó le
huirlisí agus innealra, ní mhór go
mbeadh súile maith agat,
comhordú láimhe agus a bheith in
ann do chuid scileanna praiticiúla a
fhorbairt.   Tá daoine eile fós atá an-
fhiosrach agus b’fhearr leo eolas a
anailísiú, ceisteanna a chur, fad-

hbanna a réiteach, mar shampla,
fadhbanna a mbeadh ort d’intinne a
úsáid níos mó na do lámha.
Úsáideann na daoine seo samh-
laíocht, bíonn súim acu rudaí  a
dhearadh agus a bheith páirteach i
ngníomhaíochtaí nó i bpostanna
ealaíne.  Bíonn súim ag na daoine
seo freisin a bheith ag breathnú ar
dhrámaí nó ag glacadh páirte i ndrá-
maí, nó ag éisteacht le ceol, nó ag
obair le daoine cruthaitheacha.
B’fhéidir gur duine thú a bheadh go
maith ag múineadh daoine, nó ag
cuidiú le daoine lena gcuid fad-
hbanna, nó go maith ag cothú
caidrimh le daoine  nó a bheith ag
tabhairt aire do dhaoine atá tinn.
Mar chuid den Ardteist Ghairmiúil,
bíonn na scoláirí ag foghlaim na
scileanna seo uilig, fiontraíocht,
riaracháin, praiticiúil intleachtúil,
cruthaitheach agus sóisialta.  Fogh-
laimíonn siad iad nuair a théann
siad amach ar thaithí oibre.  Is cuid
lárnach den ábhar iad.

Is í an phríomhaidhm atá ag an
ATGO  sa scoil ná na  scoláirí a sprea-

gadh chun a ngnó fhéin a bheith
acu.  Faigheann siad eolas agus
cúnamh le scileanna margaíochta
agus conas le suirbhé a dhearadh
leis na scoláirí eile. Is ábhar praiti-
ciúil é seo ina mbaineann scoláirí
taithneamh as a bheith ag foghlaim
na scileanna seo.  Tá go leor eolais le
fáil ar na suíomhanna idirlín faoi
roinnt fiontar. Tá ról ag Údarás na
Gaeltachta agus Leader freisin chun
cúnamh agus comhairle a thabhairt
do dhaoine a bhfuil a ngnó fhéin acu
nó atá ag iarraidh a ngnó fhéin a
thosú.   

Ar ndóigh is í an  phríomhaidhm
atá ag an múinteoir ranga ná forás
pearsanta, sóisialta, oideachasúil
agus gairmiúil na mac léinn a chur
chun tosaigh agus iad a ullmhú mar
bhaill neamhspleácha, fhreagracha
den sochaí ina mbeidh siad
páirteach. Tugann an Ardteist
Ghairmiúil cuid de na scileanna sin
dóibh. 

Patricia Uí Fhlaithearta
Comhairleoir Gairmthreorach

Comhairle Gairmthreorach

Lean muid ar: Le tacaíocht ó:

OSSP agus OSPS
• Ábhar físe agus scríofa bunaithe ar théamaí 

churaclaim an OSSP agus OSPS le fáil ar an suíomh.

Nua an tseachtain seo ag
www.oideachas.gaelsceal.ie:
Scrúdú Cluastuisceana  Gaeilge - 
Ardteistiméireacht 2013

Faigh téipscript, bileog oibre agus podchroladh don Scrúdú
Cluastuisceana san Teastais Shóisearaigh ag Ardleibhéal agus
Gnáthleibhéal  ag www.oideachas.gaelsceal.ie. Éist le cainteoirí ó
dhúchas a bhfuil canúintí éagsúla acu ag comhrá ar na pod-
chraoltaí. Téigh go dtí na podchraoltaí seo go héasca agus go
sciobtha gan aon chód ná gá le clárú!

www.oideachas.gaelsceal.ie
Gaelscéal ar Scoil

www.

oideachas.

gaelsceal.ie

Fiontraíochta agus an A.T.G.O.



NODA

TRASNA
2 Suim amháin tógtha as suim eile i mata (5)
5 Ceann amháin (3)
7 Gol, fuaim bhróin ar ócáid bháis (5)
8 Smaointe maithe luaite i do leith (5)
10 Aclaíocht agus comórtas i gcluichí (5)
12 Píosa scríofa i nuachtán (3)
14 Feá, fuinseog srl (5)
16 Ganntanas (5)
18 Lúb i dtreo taobh amháin nó eile (5)
19 Tugtha d'fheirg nó freagra gasta (6)
23 Abhras, ábhar fuála déanta as olann (5)
24 Duine gur féidir leat brath air nó uirthi (4)
26 Álainn (6)
28 Mír dhiúltach (3)
30 Ainmhí feirme (2)
31 Fásann sé seo ar bharr na méara (5)
32 Gluais ar do chosa (5)
33 Sceacha i líne timpeall gairdín(3)

SÍOS
1 Ball den chléir Chaitliceach (7)
3 Gasúr scoile (5)
4 An rud a dhéantar níos minice ná aon rud eile (5)
6 Slachtmhar (5)
7 Uirlis a úsáidtear le tairní a bhualadh in adhmad (5)
11 Stop (ag ól alcóil mar shampla (5)
13 Oifigeach -----, oifigeach stáit a dháileann airgead 

agus cuidiú do dhaoine dífhostaithe (5)
14 Meall duine i dtreo peaca a dhéanamh (5)
15 Ná déan seo agus ná bris seo, deirtear (3)
17 Gluais tríd an uisce mar iasc (5)
20 Stáitse (5)
21 Ball bog ar thaobh do chinn, díreach in aice do shúl 

(3)
22 Áit foghlamtha (5)
25 Gaeltacht i bPort Láirge )4)
27 Bealach a dhéanann daoine rudaí - scríobh mar 

shampla (4)
28 Tiontaigh (3)
29 Eile: an oíche --- mar shampla (3)

Crosfhocal  19.09.2012

Duais na seachtaine
Bronnfar dearbhán €20 
urraithe ag Cló Iar-Chonnacht 
ar bhuaiteoir na seachtaine.
Ní mór iarratais a bheith ar ais roimh 
24.09.2012 chuig: Crosfhocal, Gaelscéal, 
15 Sráid an Mhargaidh, Gaillimh.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
12.08.2012

Indreabhán, Conamara, Co. na Gaillimhe. Tel. +353-91-593307
www.cic.ie

Buaiteoir na Seachtaine seo: 

Pól Ó Floinn, Iosóid, 
Báile Átha Cliath.

An focal deireannach
Le Síle Ní Bhraonáin

Foréigean teaghlaigh

Freagra : 
Má tá imní ort faoi fhoréigean i
do theach, féadfaidh tú dul i
dteagmháil leis na Gardaí, a
bhfuil oiliúint speisialta orthu
chun déileáil leis na cásanna
seo agus ar féidir leo comhair-
le a chur ort agus faisnéis a
thabhairt duit. Faoin Acht um
Fhoréigean Baile 1996, sa chás
go bhfuil ordú i bhfeidhm, tá
sé de chumhacht ag na Gardaí
duine muinteartha atá
foréigeanach a ghabháil agus a
ionchúiseamh. Faoin dlí, tá fáil
ar dhá phríomhshaghas cosan-

ta, ordú sábháilteachta agus
ordú urchoisc.  

Ordú sábháilteachta is ea
ordú den chúirt a chuireann
toirmeasc ar an duine
foréigeanach lena bhfuil tú i do
cónaí ó bhreis foréigin agus
bagairtí foréigin a dhéanamh.
Ní leagann sé dualgas ar an
duine teach an teaghlaigh a
fhágáil. Ina theannta sin, féad-
faidh tú ordú sábháilteachta a
fháil i leith an duine a raibh
leanbh agat leo fiú mura bhfuil
tú i do chónaí leo a thuilleadh
nó sa chás nár chónaigh tú leis
an duine riamh. Cuireann sé
toirmeasc orthu as súil a
choimeád ar do theach nó
bheith i ngar do do theach.
Féadfaidh ordú sábháilteachta
maireachtáil ar feadh a mhéid
agus 5 bliana.

Ordú atá i gceist le hordú
urchoisc a cheanglaíonn ar an
duine teach an teaghlaigh a
fhágáil. Mura bhfuil tú pósta

nó i bpáirtnéireacht shibhialta,
féadfaidh tú ordú urchoisc a
fháil i leith páirtí foréigneach
má bhí sibh i bhur gcónaí le
chéile i gcaidreamh dlúth agus
tiomanta ar feadh 6 as na 9 mí
roimhe seo agus nach le do
pháirtí an chuid is mó den
teach nó an teach iomlán ina
bhfuil sibh in bhur gcónaí.
Féadfaidh ordú urchoisc
maireachtáil ar feadh a mhéid
agus 3 bliana. 

Féadfar an dá shaghas
ordaithe a athnuachan trí iar-
ratas a dhéanamh ar ordú
breise sula n-éagann an ceann
roimhe sin. Ina theannta sin,
féadfaidh daoine eile atá ina
gcónaí lena chéile iarratas a
dhéanamh ar chosaint.  Mar
shampla, féadfaidh tui-
smitheoir iarratas a dhéanamh
ar chosaint i leith foiréigean
teaghlaigh ag a leanbh féin má
tá an leanbh níos sine ná 18
mbliana d’aois.

Chun ordú urchoisc nó sáb-
háilteachta a fháil, ní mór duit
iarratas a dhéanamh leis an
gCúirt Dúiche. Fad a bhíonn
feitheamh ort go n-éistfidh an
chúirt le d’iarratas, féadfaidh
an chúirt ordú láithreach a
thabhairt duit, ar a dtugtar
ordú cosanta. Tá an éifeacht
chéanna ag ordú cosanta agus
atá ag ordú sábháilteachta.
Faoi chúinsí eisceachtúla,
féadfaidh an chúirt ordú
eatramhach urchoisc a
dheonú. Ordú láithreach atá i
gceist leis seo, a cheanglaíonn
ar an duine foréigneach teach
an teaghlaigh a fhágáil.

Tá fáil ar bhreis faisnéise,
lena n-áirítear faisnéis ar ghrú-
paí tacaíochta, ón Ionad Fais-
néise do Shaoránaigh thíos.

Tá faisnéis le fáil freisin ar
líne ag citizensinformation.ie
agus ón tSeirbhís Teileafóin um
Fhaisnéis do Shaoránaigh,
0761 07 4000.

An Paparazzi agus Cáit na gCíoch 

Á
BHAR na seachtaine seo: Céard
eile ach Kate Middleton!  An
créatúr, is easca a thuiscint go
bhfuil an bhean bhocht, a fear
céile agus seanmháthair a fir

céile as a gciall mar gheall ar na pictiúir a
foilsíodh in irisleabhar sa bhFrainc agus i
nuachtán in Éirinn gan trácht ar an
idirlíon. 

Le bheith féaráilte faoi, níl sé de cheart
ag aon duine pictiúr a ghlacadh de dhuine
ar bith gan a gcead, go háirithe má bhíonn
duine leath-nochtaithe. 

Ach tá an scéal seo gaite thar fóir, go
háirithe le heagarthóir nuachtáin ag cail-
leadh a phoist mar gheall gur thóg sé an
cinneadh na pictiúir a fhoilsiú. 

Cén fáth ar foilsíodh na pictiúir? Níl a
fhios agam mar ní thuigim cé a bheadh ag
iarraidh na pictiúir a fheiceáil sa gcead áit.
Is bean í Kate, mar sin tá a fhios againn
uilig go bhfuil cíocha aici! 

Níl tada nua foghlamtha ansin. Agus dar
leis na leaids a raibh mise ag caint leo, níl
aon ghearáin fúthu. Ach má tá Kate fhéin
chomh curtha amach faoin rud uilig nach
gceapfá go mbeadh sí ag iarraidh dearmad
a dhéanamh ar an rud uilig agus an scéal a
chuir chun suain? Is dócha mar gheall gur
banphrionsa atá inti, gur cheap sí go raibh
sí sábháilte ón gcraic sin ón paparazzi. 

Ansin bhí Rosanna Davison sna
nuachtáin freisin mar gur bheartaigh sise í
féin a nochtadh don iris Playboy. (Is cosúil
nach raibh na leaids baileach chomh sásta
céanna leis na pics sin). 

Ach an rud faoi Rosanna álainn gur

mainicín í, ní banphrionsa, agus chuirfinn
geall le duine ar bith go bhfuair sí go leor
airgid as ucht an fótaisheisiún sin a
dhéanamh. 

B’fhéidir gurbh é sin atá ag cuir isteach
ar Kate bhocht, nach bhfuair sise pingin
rua as a cuid pictiúir féin - agus dár leis na
ráflaí bhí cinn Khate níos fearr! 

Le bheith ionraic faoi, tá trua agam do
Kate. Thit sí i ngrá le William agus tá sí ion-
tach leis an ról nua atá aici anois mar bhan-
phrionsa. Is maith leis an bpobal í agus bá

chóir go mbeadh am príobháideach aici di
féin. 

Is ar an ngrianghrafadóir a chuirfeadh
mise an mhilleann agus is eisean a bheadh
ag dul os comhair cúirte lena cheamara leis
an lionsa fada. 

Cén cead a bhí aigesan dhul sa tóir ar
bhean ar bith a bhí ar a cuid saoire i dteach
príobháideach? B’fhéídir nár cheart do na
páipéar nuachtáin agus do na hirisleabhair
na pictiúir a fhoilsiú agus caithfidh siadsan
a gcuid foilseachán a dhíol is dócha. 

Ceist : 
Bhí mo pháirtí foréigneach
i mo leith agus i leith mo
leanaí. Céard is féidir liom
a dhéanamh chun stop a
chur leis agus chun mo
theaghlach a chosaint?

Blúiríní
Spóirt
Le Gráinne 
McElwain 

SIN iad na focail a bhí ag Dara Ó
Cinnéide nuair a ghlac sé Corn
Mhic Uidhir ar Ardán Uí Ógáin in
2004 agus bhí na mothúcháin
chéanna le feiceáil i Staid Semple
san oíche Dé Sathairn nuair a
bhuaigh an Clár Craobh Iomána na
hÉireann Fé 21 in aghaidh Chill
Chainnigh.  

Ardaíonn an spóirt croíthe na
ndaoine go minic agus bhí sé sin le
feiceáil go soiléir ar lucht
tacaíochta an Chláir nuair a bhai-
ligh siad ar an taobhlíne sula raibh
an cluiche críochnaithe, le rith

amach ar an pháirc ag ceiliúradh
agus ag tréaslú lena gcuid imreoirí.  

Ar ndóigh, níl an samhradh
caite fós agus tá cluichí ceannais
eile fágtha agus feicfear ceiliúradh
arís go luath a bheas speisialta.
Cibé foireann a bhuann sa pheil
idir Maigh Eo agus Dún na nGall ní
bheidh teorainn leis an gceil-
iúradh ná ar an gcaoineadh a
dhéanfar.  D’fhéadfadh an rud
céanna tarlú má éiríonn le hiomá-
naithe na Gaillimhe in aghaidh
Chill Chainnigh.  Ardófar ár
gcroíthe arís! 

IS i Singeapór a bheas an rás Formula
1 an deireadh seachtaine seo.  Is é
Fernando Alonso atá chun tosaigh le
179 pointe do Ferrari ar chlár na
bpointí ach is í an cheist faoi thod-
hchaí iarsheaimpín an comórtais,
Lewis Hamilton, an mórscéal le
cúpla seachtain. Tá conradh Hamil-
ton tagtha chun críche le McLaren
agus muid ag dul go preas ach níor
dearbhaíodh go raibh sé chun peann
a chur le páipéar ar chonradh nua trí
bliana nó an bhfágfaidh sé an fhoire-
ann a thug seans dó tosú amach sa
ghnó seo agus é ina leaid óg. 

Tá McLaren ag iarraidh a phá a ísliú
sa chonradh úrnua, rud nach bhfuil
Hamilton róshásta faoi, ach tá an
cuma ar an scéal go bhfuil an-dúil ag
foireann Mercedes ann agus deirtear
go bhfuil conradh trí bliana ar fiú £60
milliún é ar an tábla acu chun é a

mhealladh. Ina theannta sin, is é
Ross Brawn atá i gceannas ar Mer-
cedes agus d’éirigh leis seacht
gComórtas Formula 1 a bhuachan le
Michael Schumacher nuair a bhí sé le
Benetton agus Ferrari. 

Ní rún é go bhfuil Hamilton ag iar-
raidh cur leis an ceann a bhuaigh sé
in 2008 agus seans go samhlóidh sé
gur féidir leis sin a dhéanamh faoi
stiúir Brawn. Cé nach bhfuil éinne ag
rá go poiblí go bhfuil easaontas idir
Hamilton agus campa McLaren, is
léir go bhfuil agus bhí sé le feiceáil tar
éis a bhua ag an Grand Prix san Iodáil
coicís ó shin. 

Mar sin, an bhfanfaidh Hamilton le
McLaren, a thug deis dó agus a thóg
seans air, nó an leanfaidh sé an t-
airgead? Beidh sé sin ar eolas againn
sula gcuirfear tús leis an rása i
Singeapór.

FI

An bhfanfaidh Lewis Hamilton?

Lewis Hamilton

Dé Domhnaigh, Droichead Átha
Aontaithe v Ruagairí na Seamróige,
Staid Thamhlachta @ 5.45i.n, Beo ar
Setanta Sports
BHÍ Ruagairí na Seamróige sa
nuacht le seachtain anuas agus
drochscéalta faoin chlub a bhí i
gceist, ach tá deis acu rudaí a chur
ina gceart arís Dé Domhnaigh nuair
a imreoidh siad in aghaidh Dhroic-
head Átha Aontaithe i gCluiche
Ceannais Chorn EA Sports. Ní raibh
seachtain mhaith ag na Seamróga.
Thug siad an bóthar do Stephen
Kenny a bhí ina bhainisteoir ar
feadh beagnach aon séasúr amháin
agus an cluiche a chur deireadh
lena thréimshe ná an cluiche a
chaill siad in aghaidh Bohs sa
tSraith ar an 10ú lá agus ó shin chaill
siad in aghaidh Shíol Bhroin (2-1) i
gCluiche Ceathrú Ceannais Chorn
Ford an FAI. Cuimhnigh gur
bhuaigh Ruagairí na Seamróige an
tSraith anuraidh agus an bhliain

roimhe sin, ach faoi láthair tá siad 13
phointe taobh thiar de Ruagairí
Shligigh atá ar bharr an tábla. An
chontúirt atá ann anois ná go gcaill-
fidh siad amach ar áit i gcomórtas
Shraith Europa. 

D’éirigh leis na Seamróga an bua
a fháil ar Luimneach, 4-1, i gCluiche
leathcheannais an chomórtais EA
agus na cúil ag teacht ó Sheán Gan-
non, Ciaran Kilduff faoi dhó, agus
Billy Dennehy. Níl Corn Shraith na
hÉireann buaite ag Ruagairí na
Seamróige ach uair amháin, b’shin i
séasúr 1977, cé go raibh siad sa
chluiche ceannais sé huaire ar fad

Fuair Droichead Átha an lámh in
uachtar ar Ruagairí Shligigh atá ar
bharr na sraithe faoi láthair 2-1 ina
mbabhta leathcheannais féin.
Gavin Brennan agus Tiernan Mul-
venna a d’aimsigh na cúil. Seo an
dara huair a bhfuil Droichead Átha i
gCluiche Ceannais Chorn na Sraithe
ach an chéad uair ó 1984.

Sacar 

Cluiche Ceannais Chorn
EA Sports le Cinntiú

Ciaran Kilduff, Ruagairí na Seamróige [PIC : MATT BROWNE / SPORTSFILE]

Cé na leasuithe
ba cheart a
dhéanamh ar
an bpeil?
MÁ tá tuairimí agat faoi leasuithe ba
cheart a dhéanamh sa pheil tá an CLG ag
iad cloisteáil uait.  Tá Coiste Athbhreith-
nithe Peile an CLG (FRC) leath bealaigh
trí próiseas comhairliúcháin le daoine a
bhfuil suim acu sa chluiche ag leibhéal
an chontae agus an chlub faoi ghnéithe
éagsúla a bhaineann leis an gcluiche.  Tá
na mílte tar éis moltaí a dhéanamh agus
iad ag tagairt do na rialacha, leagan
amach na gcraobhacha peile, an méid
pasála láimhe a déantar, ar cheart an loca
pionóis a thabhairt ar ais, rial an
bhuntáiste a úsáid agus go leor leor eile.
Cuirfear fáilte roimh mholadh ar bith
agus is cuma cé chomh fánach a cheap-
ann tú atá sé. 

Ní dhéanfaidh an coiste seo na
rialacha a athrú, mar níl an chumhacht
sin acu, ach beidh siad ag déanamh
moltaí a chuirfear faoi bhráid Uachtarán
an CLG, Liam Ó Néill, roimh dheireadh
mhí na Samhna.  Níl aon dabht ach go
bhfuil coiste stuama i bhfeidhil na hoibre
faoi chathaoirleacht Eugene McGee, ach
ceann de na ceisteanna is mó a
bhaineann leis an bpróiseas seo ná cén
aird a thabharfar ar an choiste agus na
moltaí a dhéanfas siad?  

Is féidir suirbhé ar líne a dhéanamh ag
www.frc.ie, ríomhphost a chur chuig
frc@gaa.ie nó litir a chur sa phost chucu
ag FRC, Páirc an Chrócaigh, Baile Átha
Cliath 3.

“Ardaíonn sé mo chroí go
hard na bhFlaitheas…”

Rasaíocht Chapaill 

Rásaí Lios Tuathail
CUIREADH tús le féile rásaíochta
seacht lá Lios Tuathail an Domhnach
seo caite agus is ar an Satharn a
thiocfas deireadh leis. Seo an fhéile
mhór rásaíochta dheireanach roimh
an Nollaig agus feicfear meascán do
ré-rásaíocht agus rásaíocht seilge
ann. Is é an Guinness Kerry National
rás mór an lae inniu agus €160,000
mar dhuais don bhuaiteoir.  

Rás trí mhíle atá ann agus ag dul
go preas tá 27 gcapall ar an liosta ach
bí ag súil le níos lú ná sin le roinnt ag
tarraingt amach roimh ré go háirithe
mura bhfeilfidh an talamh dóibh.  Ba

é Alpha Beat buaiteoir an ráis seo
anuraidh agus in 2010, ach faoi
láthair is é Caduceus atá ag an
traenálaí Pat Hughes rogha na n-
údar chun an rás a bhuachan i
mbliana. 

Níl an Kerry National buaite ag Pat
Hughes ó 1999 nuair a bhuaigh Lan-
turn dó é. Beidh TG4 ag déanamh
clúdach beo ar an bhféile le Seán Bán
Breathnach agus Mánus Ó Conghaile
ag cur na rásaí i láthair agus le Mick
Ó hUallacháin agus Eibhlín Ní Chois-
tealbha ag caint leis na traenálaithe,
na marcaigh agus an pobal. 

Captaen an Chláir, Conor
McGrath, ag tógáil an Choirn
tar éis gur bhuaigh a fhoire-
ann Craobh Ceannais (f21) san
iomáint i gcoinne Chill Chain-
nigh PIC: DIARMUID GREENE / SPORTSFILE

Ar an gclaí Le John Allen 

Ullmhúchán go léir déanta
agus súil na mbainisteoirí
ar Pháirc an Chrócaigh
Cad é mar ócáid a bheidh

againn i bpáirc an Chró-
caigh an Domhnach beag
seo.  Agus de réir na
tuairiscí tá an-atmaisféar i

Maigh Eo agus i nDún na nGall le
cúpla seachtain gan caint ar an tóir
dos na  ticéid luachmhara. Tá bratan-
na, dathanna, ceoil agus craic ar fuaid
na gcontaetha faoin ócáid speisialta
seo ach ní féidir leis na himreoirí
bheith páirteach sa spraoi seo. 

Sea tá an t-ullmhúchán go léir bea-
gnach déanta agus ‘súil ag na bainis-
teoirí go bhfuil na fir iontacha seo
ullamh don lá mór.  

Ach cad é mar dhifríocht a
dhéanann bliain. Anuraidh bhí
daoine ag caitheamh anuas go mór ar
pheil, ar pheileadóirí agus ar bhainis-
teoir Dhún na nGall. I mbliana tá an
tuairim ann go bhfuil siad i ndiaidh
an Pheil Ghaelach a athrú. 

An difríocht mhór atá ann i
mbliana, ar ndóigh,  ná go bhfuil siad
ag dul ar an ionsaí i bhfad níos minicí.
Tá chuid maith cainte faoi Mark
McHugh agus an méid talaimh a clú-
daíonn sé thar an seachtó nóiméad,
ach tá na himreoirí  go léir ag
déanamh obair na gcapall i ngach
cluiche. Tá  na cúlaithe, Frank McG-
lynn, Neil McGee, Karl Lacey agus
Anthony Thompson go léir ar chlár
na scór i mbliana. Taispéanann sé sin
go bhfuil gach aon imreoir ina thosaí
nuair a bhíonn seilbh na liathróide
acu. 

Ach, ar ndóigh, níl an córas cosan-
ta nua. 

Nach bhfuil  iománaithe Chill
Chainnigh á dhéanamh ó Chraobh na
hÉireann  2006.  An lá sin bhog an
líne leatosach amach go lár na páirce
chun stop a chur le ruathair Jerry
O’Connor agus Tom Kenny. Ó shin, tá
gach fhoireann ag iarraidh an trian lár
a líonadh le himreoirí chun stop a
chur le tionchar na bhfear lárpáirce. 

Sa pheil, nach raibh chuid maith
d’fhoirne na Mí faoi Sheán Boylan ag
úsáid na dtosaithe mar chosantóirí,
leithéidí David Beggy, P J Gillic agus
Colm Coyle ag clúdach gach orlach
den pháirc.  Bhí an rud céanna á
dhéanamh ag fhoireann iontach
Chiarraí ag deireadh na seachtóidí
agus tosach na n-ochtóidí. Is minic a
bhíodh Pat Spillane, ag caitheamh
geansaí uimhir a deich, agus é ag bail-
iú na liathróide ó Charlie Nelligan an

cúlbáire. 
Ceann des na rudaí atá suimiúil

faoi fhoirne an Domhnaigh ná go n-
imríonn siad an córas céanna ach gur
féidir le Maigh Eo níos mó éagsúlach-
ta a úsáid.  Is féidir leo an liathróid a
scaoileadh go tapaidh agus go cruinn
más é sin atá ag teastáil.  Déanann
Kevin McLaughlin agus Aidan
O’Shea chuid mhaith cosanta agus tá
na cúlaithe Keith Higgins, Lee Kee-
gan, Dónal Vaughan agus  Colm
Boyle an-chompordach ag ionsaí.
Freisin, tá na fir lárpáirce, Aidan
O’Shea agus Barry Moran, ábalta
scóranna a thógaint ó achar fada
amach. 

Mar sin, beidh sé thar a bheith
suimiúil féachaint ar an gcluiche
fichille seo agus conas mar a dhéan-
faidh an dá fhoireann iarracht an
liathróid a choimeád  agus a bhogadh
go tapaidh ó cheann ceann na páirce.
Ar ndóigh, beidh sé suimiúil freisin

féachaint conas mar a dhéanann an
fhoireann gan an liathróid an cho-
saint. 

Ón méid a chonaiceamar i mbliana,
is dócha go bhfuil níos mó fianaise go
bhfuil Tír Chonaill réidh chun an
coróin a chaitheamh ach ní chuirfinn
aon airgead air chomh héasca sin.  Tá
na foirne seo an-chothrom agus is
dócha nach mbeidh mórán eatarthu
ag dul isteach sa cheathrú deire-

anach. Ansin a fheicfimid tionchar na
bhfear ionad agus an fuinneamh a
thabharfaidh siad san don dá thaobh.  

B’fhéidir go ndéanfaidh siad san
an difríocht d’fhoireann amháin nó
b’fhéidir go  mbeidh comhscór eile
againn.

San, iomáint, chríochnaigh an
séasúr faoi 21 an Satharn seo chaite i
nDúrlas agus cad é mar dhíoltas a
bhain Co an Chláir amach do
Chraobh Mionúir 2010 idir na con-
taetha céanna agus chuid maith des
na himreoirí céanna ag imirt ar an dá
thaobh. 

Is é bun agus barr an scéil ná gur
thosaigh an Cláir an dara leath i
gcoinne na gaoithe, agus iad cúl chun
deiridh i ndiaidh bheith sé chúilín
chun tosaigh sa chéad cheathrú.  

Ach thugadar taispeántas den
chéad scoth sa dara tréimhse  agus
thógadar leo an Chraobh tháb-
hachtach seo agus sé chúilín le

spáráil acu.  Bhíodar ar fheabhas ó
cheann ceann na páirce ach caithfear
ard-mholadh a thabhairt d’fhear an
chluiche, Cathal McInerney, a scóráil
ceithre chúilín ghleoite agus iad go
léir ón imirt. 

Fair amach d’fhoireann sinsir an
Chláir sna blianta amach romhainn!. 

Caithfear ard-mholadh a thabhairt
do cheannairí Chumann Lúthchleas
Gael a rinne an cinneadh praghas na
dticéid a ísliú go mór don athimirt
iomána sa chluiche sinsir. 

Ag fanacht lé chúrsaí as an bpáirc,
chonaic mé agallamh le hUachtarán
CLCG, Liam Ó Néill,  ar pháipéar éigin
le déanaí agus é ag déanamh gearáin
faoi leantóirí míbhéasacha a bhíonn
ag béicíl nuair a bhíonn nóiméad ciú-
nais roimh na gcluichí do dhuine
éigin a fuair bás le déanaí. Mhol sé
freisin go mba cheart bualadh bos
níos fearr a thabhairt tar éis an chiú-
nais agus aontaím go hiomlán leis.  

Sa pheil, nach raibh chuid
maith d’fhoirne na Mí faoi
Sheán Boylan ag úsáid na
dtosaithe mar chosan-
tóirí, leithéidí David
Beggy, P J Gillic agus Colm
Coyle ag clúdach gach
orlach den pháirc.  

James Horan, bainisteoir Mhaigh Eo [PIC : PAT MURPHY / SPORTSFILE] Jim McGuinness, bainisteoir Dhún na nGall [PIC : OLIVER MCVEIGH / SPORTSFILE]

Peil Mionúir

Ceachtanna Foghlamtha ag Baile Átha Cliath
Gráinne McElwain

TABHARFAIDH Baile Átha Cliath
agus an Mhí aghaidh ar a chéile an
Domhnach seo chugainn i gCluiche
Ceannais Mionúr na hÉireann,
díreach mar a tharla i gCluiche Cean-
nais Chúige Laighean níos luaithe i
mbliana. Rinne foireann na hard-
chathrach scrios ar an gContae Ríoga
an lá sin agus farasbarr 14 phointe acu
ag a dheireadh. (3-17 v 1-11).  

Mar sin, an bhfuil aon seans ag Con-
tae na Mí an uair seo?

Déarfaidh go leor nach bhfuil mar
go bhfuil Baile Átha Cliath chomh
maith sin.  Cén fáth a bhfuil siad
chomh maith?  Tá na cluichí craoibhe
buaite i mbliana acu agus 14 chúilín ar
an meán le sparáil acu i ngach cluiche.  

B’iad roghanna na coitiantachta iad
i ngach cluiche a d’imir siad agus go
dtí seo níor chuir sé sin isteach ná
amach orthu.  Deir bainisteoir Chiar-
raí F18, Mickey Ned Ó Suilleabháin, a
chaill sa chluiche leathcheannais in
aghaidh Bhaile Átha Cliath, gurb iad
an fhoireann is fearr iad i ngrád na
mionúr le scór bliain.  Ach ceann do
na rudaí is tábhachtaí a bhaineann leo
ná go bhfuil taithí acu, taithí nach

mbíonn ag imreoirí sa ghrád seo go
hiondúil.

Anuraidh, thit an t-aer ar an talamh
do na mionúir sa phríomhchathair.
Chaill siad cluichí ceannais na hÉire-
ann sa pheil agus san iomáint agus tá
roinnt mhaith acu sin fós ar an
bpainéal seo.  Sin é an fáth go mbeidh
siad cúramach agus nach mbeidh siad
a rá go bhfuil an Mhí buailte acu
cheana féin i mbliana.  

D’imir ceathrar acu i gCluiche Cean-
nais Iomána an hÉireann F18 in
aghaidh Thiobraid Árann coicís ó
shin, cluiche a chríochnaigh ar
chomhscór. B’iad sin,  Cormac Costel-
lo, Conor McHugh, Gavin Burke agus
Niall Scully.  Tá go leor foghlamtha
acu seo agus is mór an cuidiú a bheas
ann dóibh mar ghrúpa.

Ar cheart Corn Tom Markham a
bhronnadh ar Bhaile Átha Cliath anois
mar sin?  Ní féidir a thuar go cinnte
cad a tharlóidh i gcúrsaí spóirt, go
háirithe agus tú ag caint faoi leaids
óga faoi 18.  I mbliana, tharla rudaí ais-
teacha sa chomórtas mar gur
buaileadh foirne a raibh an-mheas
orthu ar nós Ros Comáin, Tír Eoghain
agus Tiobraid Árann.  

Léiríonn an méid sin go mbíonn

seans i gcónaí ag foireann mionúir.
I dtús na craoibhe, bhuaigh an Mhí

ar Loch Garman, an Longfort agus
Ceatharlach.  Ach nuair a chaill siad in
aghaidh Bhaile Átha Cliath b’éigean
dóibh tarraingt le chéile arís, súil a
chaitheamh orthu féin agus ar an gcur
chuige a bhí acu.  

Déanadh an méid sin agus cé nach
raibh duine ar bith ag súil go mbeadh
an Mhí fós ag seasamh an mhí seo tá
siad ann agus fonn díoltais orthu.
Rinne siad thar cionn in aghaidh Thír
Eoghan i gCluiche Ceathrú Ceannais
na hÉireann agus tháinig siad ar ais ón
mbás in aghaidh Mhaigh Eo le dhá
chúl i ndeireadh na himeartha.  

Thug an dá chluiche sin le fios
dúinn nach mbíonn siad buailte
riamh, go dtroidfidh siad go bás agus
go bhfuil sciorta don ádh orthu
chomh maith, rud a chabhraíonn go
mór, go háirithe i gCluiche Ceannais.  

É sin uilig ráite, ní bhíonn na geall-
ghlacadóirí i bhfad as marc agus aon-
taím leis na praghsanna atá acu don
cheann seo:  Baile Átha Cliath 1/10,
comhscór 12/1, an Mhí 7/1.  Ní dóigh
liom go dtitfidh an t-aer ar an talamh
arís do pheileadóirí óga Bhaile Átha
Cliath.

Camógaíocht

Loch Garman, Loch Garman agus Loch Garman
Tuairisc le Ciarán Mac Fhearghusa i
bPáirc an Chrócaigh

DEN chéad uair riamh i stair chamó-
gaíochta Loch Garman tá mná an
chontae tar éis Craobh Camógaíochta
na hÉireann a bhaint amach don tríú
bliain as a chéile. 

Bhí scoth na himeartha i gceann de
na cluichí ceannais camógaíochta is
fearr a facthas riamh. Thug Mná na
Boilge Buí agus Mná Chois Laoi tais-
peántas den scoth ar scileanna an
chluiche. 

Ach déanta na fírinne, bhí Loch Gar-
man i bhfad níos fearr ná foireann Cor-
caí i n gach ionad imeartha ar an
bpáirc, nach mór. Agus más féidir a rá
go bhfuil iománaithe reatha sinsir
Chill Chainnigh ar an bhfoireann is
fearr iománaíochta a thug chun páirce
riamh, go deimhin féin is féidir an rud
ceannann céanna a rá i dtaobh
imreoirí camógaíochta Loch Garman.

Faoi stiúir lámh láidir na líne lán-
tosaí, imríodh an cluiche ar luas las-
rach agus léirigh laochra Loch Garman
a gcumas ó cheann ceann na páirce.

Rinne Katriona Parrock damáiste
damanta d’aon dóchas a bhí ag Cor-
caigh an lámh in uachtar a fháil ar
Loch Garman go luath sa chluiche tar
éis di cúl agus dhá phointe a scóráil i
bhfaiteach na súl.

In ainneoin go raibh Ursula Jacob
sách ciúin sa chéad leath, bhí dara
leath iontach ag captaen na foirne.
D’éirigh léi 2-7 san iomlán a chur ar
chlár na scór agus fuair sí cúil ag aman-
na cinniúnacha den chluiche.

Bhí líne leathchúil Loch Garman
chomh láidir céanna. Ba léiriú é an
laghad scór a fuair Corcaigh ón imirt ar
fhorlámhas na líne seo sa chluiche.
Theip ar Chorcaigh an líne seo a shárú
thar aon líne eile. Chuir Deirdre Codd,
Mary Leacy agus Noeleen Lambert
ionsaithe na mBan Cois Laoi faoi chois
arís agus arís eile.

Mar sin féin, ní raibh imreoirí Chor-
caí sásta géilleadh gan comhrac agus
d’éirigh leo a theacht ar ais isteach sa
chluiche le cúl ó Shíle Burns díreach
roimh leatham chun na foirne a chur
ar chomhscór ag an mbriseadh.

Cé go raibh tús láidir ag Loch Gar-
man sa dara leath, d’éirigh le Corcaigh
a theacht ar ais sa chluiche den dara
huair. Gan ach dhá phointe idir na
foirne, tháinig an sruth imeartha ab
fhearr den chluiche leath slí tríd an
dara leath.

Ar dtús, tháinig an chéad chúl ó
Ursula Jacob ar an 46ú nóiméad tar éis
do chúl báire Corcaí an-iarracht ó
Michelle O’Leary a shábháil. Laistigh
de 40 soicind bhí cúl gleoite faighte ag
Katriona Mackey do Chorcaigh chun
dhá phointe a chur idir na foirne arís. 

Ach ansin tháinig scór an chluiche
go gairid ina dhiaidh nuair a bhris an
sliotar ar imeall na cearnóige d’Ursula
Jacob arís. Agus fios ag Jacob nach
raibh dóthain ama aici chun an sliotar
a phiocadh tharraing sí air ar an gcéad
iarracht agus chuaigh sé díreach
isteach san eangach ar nós saighid in
ainneoin gach iarrachta an chúl báire
agus an uillinn ghéar a bhí ann.

Fágadh go raibh cúig phointe idir na

foirne i ndiaidh an tsruth imeartha sin.
Chinntigh Loch Garman an bua le dhá
phointe eile ó, cé eile ach, Ursula Jacob
í féin a bhí mar laoch na himeartha gan
aon agó.

I ndáiríre bhí Loch Garman i gcean-
nas ar an gcoimhlint seo ó thús go
deireadh an chluiche agus is beag
cosúlachta a bhí ann go sáródh Cor-
caigh Mná na Boilge Buí. 

Níl aon dabht go bhfuil Loch Gar-
man anois aitheanta mar fhoireann
chamógaíochta na linne seo agus iad i
bhfad chun cinn ar gach foireann eile
sa tír. 

Cormac Costello, as foireann mionúir Bhaile Átha Cliath. 

Foireann Loch Garman ag ceiliúradh i ndiaidh dóibh an lámh in uachtair a fháil ar Chórcaigh i gCluiche Ceannais Sin-
sear Camógaíochta na hÉireann ar an 16 Meán Fómhair. Ón clé: Mary Leacy, Ursula Jacob, Una Leacy, Karen Atkinson
agus Colleen Atkinson. PIC LE MATT BROWNE / SPORTSFILE 

Triúr Conallach do Pháirc an Chrocaigh
Dé Domhnaigh ach thiocfadh leo a bheith
caillte don Sacar chomh furasta céanna 
Patrick McBrearty, Frank McGlynn agus Paul Durcan faoi agallamh ag Cillian Ó Conchúir  
Cillian Ó Conchúir 

Cas siar 20 bliain agus bhí
Dún na nGall ar tnúth leis
an chéad Craobh na hÉire-
ann a buachan.  Bhí lei-
théidí Anthony Molloy

agus Martin McHugh ag barr a maith-
easa agus iad dírithe ar an chéad
Craobh a bhuachan don chontae
riamh. 

Nuair a d'imigh cic éirice ó Charlie
Redmond ar strae an lá sin, is cinnte
go raibh a fhios acu gurb é seo lá na
muintire ó thuaidh.

Dúirt na himreoirí an lá sin go raibh
a fhios acu go raibh siad chun an lámh
in uachtar a fháil. Roimh Chraobh
Peile na bliana seo, tá an mhuinín
chéanna le bhraith i bhfir Dhún na
nGall. 

Ach cé go bhfuil siad muiníneach,
níl siad a cheapadh go mbeidh lá
éasca acu ar an Domhnach. 

Seans gur cheap imreoirí Bhaile
Átha Cliath é sin nuair a déanadh an
tarraingt agus tháinig an meon sin
salach orthu.

Ach má bhreathnaítear ar na fir sna
geansaithe buí agus glas, feicfear
buíon imreoirí a d'fhéadfadh a bheith
ag imirt i Wembley i gcorn an FA nó i
gCorn na Sraithe seachas bheith ag
imirt i bPáirc an Chrócaigh.

Ina measc sin a d’imir sacar faoi
aois le hÉirinn bhí Patrick McBrearty,
Frank McGlynn, agus Paul Durcan,
triúr atá lárnach d‘fhoireann seo
Dhún na nGall.

“Bhí trial agam le Celtic agus d’imir
mé cúpla uair le foireann na hÉireann
ach ní féidir leat na laethanta i bPáirc
an Chrócaigh a shárú, le muintir an
pharóiste in Ardán Uí Ógáin nó an
Ardán Uí Chíosóig,” a dúirt Patrick
McBrearty

“Bhí an t-ádh orm sacair a imirt ach
is deis é seo d’athrú saoil dos na him-
reoirí seo go léir.

“Bhí sé crua an cinneadh a
dhéanamh dul leis an bpeil Ghaelach.
Bhí dúil agam sa sacar agus bhí an
deis ann dul leis an AFL, ach ba í an
Pheil Ghaelach an chéad ghrá a bhí
agam. Chabhraigh sé sin dul leis an
bpeil Ghaelach. 

“Seo an áit a bhfuil gach aon
imreoir sa tír ag iarraidh a bheith ann.
Seo é an cluiche is mó sa tír seo agus
tá rud éigin mícheart leat mura bhfuil
tú ag iarraidh a bheith ag imirt i

gCraobh ar an gcaighdeáin seo.”
Ach don té atá ag tosú ar mhúin-

teoireacht meánscoile an mhí seo,
agus foirne sacair agus foirne AFL san
Astráil ar a thóir, bhí McBrearty ag
smaoineamh ar a shaol féin.

“Cheap mé go raibh mo chuid
oideachais i bhfad níos tábhachtaí ag
an am. Mura mbainfinn gairm
bheatha amach in aon cheann dos na
spóirt sin, cén áit a bheinn agus cad
go díreach a bheadh agam. Tá an t-

ádh orm go dtí seo le mo chuid peile
agus tá áit sa choláiste agam i Maigh
Nuad.”

Is cinnte go gcabhraíonn sé nuair
atá deis agat imirt i gCraobh na hÉire-
ann ach tá imreoirí óige eile a raibh an
deis acu sacar a imirt trasna farraige
na hÉireann. 

I gcroílár na foirne tá Frank McG-
lynn, agus seans go mbeidh All Star
aige ag deireadh na bliana.

“Bhíos thall i Sasana cúpla uair,” a
dúirt McGlynn le Gaelscéal. “Táim
sásta go bhfuil cúrsaí tar éis dul mar a
chuaigh siad, áfach,” arsa an té a tho-
saigh amach ar fhoireann Dhún na
nGall in 2006. 

“Bhíos thall ag ceithre chlub; Ever-
ton, Wolves, Leeds agus Preston
North End ar feadh seal. Ach níor oib-
righ aon cheann dos na trialacha sin
amach. 

Faraor bhíos beagáinín óg ag an
am. B’fhéidir nach raibh a fhios agam
go díreach cad a bhí uathu. Bhíos 11,
12 agus 13 bliana ag an am agus mé ag
dul anonn. Ní dóigh liom go raibh a
fhios agam cad go díreach a bhí ann,
ach le cúnamh Dé beidh bonn Uile-
Éireann agam ag deireadh na bliana
seo.”

Is cosúil go raibh McGlynn ar aon
chaighdeáin le himreoir eile as Dún

na nGall a d’imigh anonn go dtí Ever-
ton agus a bhain cáil amach dó féin
ann, Seamus Coleman, ach níl McG-
lynn ag féachaint ar na cinntí a dhein
sé agus an t-ádh leis go bhfuil sé tar
éis Craobh na hÉireann a bhaint
amach.  

“Thosaigh mé amach in 2006 agus
tá faoiseamh le braith anois tar éis mo
chéad Craobh na hÉireann a bhaint
amach agus mé ag imirt le sé bliana.
Caitheann imreoirí a saol ar fad gan
Craobh Uile-Éireann a bhaint amach.
Caithfidh tú bheith sásta ach ag an am
céanna caithfidh tú an deis a thapú
agus an cluiche a thabhairt leat. Seo é
an cluiche is mó is féidir le aon him-
reoir imirt ann agus is rud é go
bhfulimid go léir ag tnúth leis.”

An triú imreoir a d’fhéadfadh saol a
bhaint amach dó féin i Sasana ná cúl
báire na foirne, Paul Durcan. Seans
nach mbeadh Dún na nGall anseo gan
é, tar éis na sábhála gleoite a rinne sé i
gcoinne Thír Eoghain i gcluiche
leathcheannais Uladh agus is imreoir
eile é a léirigh fíorchumas faoi aois. 

"D'imir mé faoi aois le foireann na
hÉireann trí nó ceithre huaire ach ní
rabhas riamh trasna na farraige.
Seans dá dtabharfaí £100,000 in
aghaidh na seachtaine dom go
mbeinn thall ach ní dóigh liom go
bhféadfainn an beart a dhéanamh
thall. Ba í an pheil Gaelach mo chéad
rogha i gcónaí agus ba rogha éasca a
bhí ann le déanamh."

Deir Durcan gur luadh i mbliana an
chailliúint i gcoinne Baile Átha Cliath
sa cluiche leathcheannais anuraidh,
ach fanann an mothúcháin leis ón
cluiche a chaill siad le pointe in 2011. 

Is mothúchán é a theastaíonn
uaidh a chur go cúl a gcinn. 

“Ba é sin an mothúchán ba mheasa
go mhothaigh mé riamh agus ní
theastaíonn uaim é a mothú arís
choíche. Tá na himreoirí an-chairdiúil
lena chéile; bhí amannta deacra agus
amannta maithe againn le chéile. Tá
Jim go maith. 

Is fear thar a bheith dearfach é agus
tá muinín aige sa bhfoireann. Níl aon
amhras orainn ach go raibh muid
chun an cluiche leathcheannais a
thabhairt linn. Léirigh na himreoirí
sin sa tslí go ndeachaigh siad amach
sa dara leath i gcoinne Chorcaigh. Ní
raibh aon scanradh orthu agus níl aon
scanradh orainn anois roimh aon
fhoireann.”

Frank McGlynn [PIC : OLIVER MCVEIGH / SPORTSFILE]

Paul Durcan [PIC: BRENDAN MORAN / SPORTSFILE]

Patrick McBrearty [PIC : OLIVER MCVEIGH / SPORTSFILE]


